
L-ILMENT 

 Fl-1 ta’ Frar 2022, il-Professur Arnold Cassola (l-Ilmentatur) kiteb lil dan 
l-Uffiċċju sabiex jitlob li jiġi investigat l-aġir tal-Ministru Clayton Bartolo u tal-
Ministru Clint Camilleri, dan peress illi allegatament ingaġġaw lis-Sa. Amanda 
Muscat, dak iż-żmien il-partner tal-Ministru Bartolo, fis-segretarjati tagħhom  
rispettivament wara xulxin.  

 L-Ilmentatur talab li ssir investigazzjoni ta: 

1. Il-Ministru Clayton Bartolo biex tara jekk kien hemm xi nepotiżmu 
u/jew favuritiżmu mal-girlfriend tiegħu. 

2. Il-Ministru Clint Camilleri biex tara kif qed iħalli li qed jiġu impjegati 
mal-ministeru tiegħu nies li ma jattendux għax-xogħol. 

3. Iż-żewġ ministri imsemmijin biex tara jekk imxew b’xi nuqqas ta’ etika. 

 L-ilment huwa anness ma’ dan ir-rapport bħala d-Dokument A. 

IL-KUNTEST 

 Fl-1 ta’ Frar 2022, deher rapport fuq is-sit elettroniku Lovin Malta 
intitolat “Transfer of Tourism Minister’s Secretary and Girlfriend to another 
Ministry Raises Major Eyebrows”.1  

 F’dan ir-rapport intqal li s-Sa. Amanda Muscat, li kienet f’relazzjoni mal-
Ministru tat-Turiżmu l-Onor. Clayton Bartolo, kienet impjegata bħala s-
segretarja personali tiegħu. Ġie allegat li sussegwentement is-Sa. Muscat 
ingħatat transfer għall-Ministeru għal Għawdex sabiex jiġi evitat skandlu 
politiku. Barra minn dan, l-istess rapport jallega illi wara li ġiet trasferita, is-Sa. 
Muscat ftit li xejn attendiet l-uffiċċju tal-Ministeru għal Għawdex meta suppost 
kienet impjegata hemmhekk.  

 Skont estratt mid-direttorju tal-emails tal-gvern ippubblikat fl-istess 
rapport, is-Sa. Muscat kienet ġiet ingaġġata bħala konsulent fl-Istrategic and 
Priorities Unit tal-Ministeru għal Għawdex.  

 
1  Aċċessibbli minn https://lovinmalta.com/news/clayton-bartolo-girlfriend-transfer-

tourism-ministry/. 

https://lovinmalta.com/news/clayton-bartolo-girlfriend-transfer-tourism-ministry/
https://lovinmalta.com/news/clayton-bartolo-girlfriend-transfer-tourism-ministry/

 Fit-3 ta’ Frar 2022, waqt konferenza stampa, il-Prim Ministru Robert 
Abela ġie mistoqsi dwar l-ingaġġ tas-Sa. Muscat u jekk kienx veru li kienet qed 
taħdem fil-Ministeru għal Għawdex meta kienet ukoll qed taħdem mal-
Ministru Bartolo fil-Ministeru għat-Turiżmu. Il-Prim Ministru rrisponda u qal 
“jiġifieri qed tistaqsini kinitx taħdem żewġ ministeri fl-istess ħin? Li kienet 
taħdem ma jidhirlix li hemm [...] dubju però l-iktar li jinteressana illum huwa li 
dak l-impjieg m’għadux aktar jeżisti mal-gvern”.2  

 Dakinhar stess, deher rapport ieħor fuq is-sit elettroniku Lovin Malta 
intitolat “Clayton Bartolo Case is Closed, Prime Minister Robert Abela Says”,3 
fejn ġew rappurtati l-kummenti tal-Prim Ministru fir-rigward tat-terminazzjoni 
tal-impjieg tas-Sa. Muscat.   

DEĊIŻJONI LI SSIR INVESTIGAZZJONI 

Indaġni preliminari 

 Fl-4 ta’ Frar 2022, il-Kummissarju preċedenti kiteb lil Dr Joyce Cassar, 
Segretarju Permanenti, People and Standards Division fl-Uffiċċju tal-Prim 
Ministru, sabiex jitlob iktar informazzjoni dwar l-ingaġġ tas-Sa. Amanda Muscat 
bħala persuna ta’ fiduċja. Il-Kummissarju talab ukoll kopji ta’ kwalunkwe 
kuntratti rilevanti li ngħataw lis-Sa. Muscat, kif ukoll informazzjoni dwar jekk 
kellhiex xi impjieg ieħor mal-gvern jew mas-settur pubbliku wara t-
terminazzjoni tal-kuntratt tagħha mal-Ministeru għal Għawdex.  

 Fil-25 ta’ Frar 2022, Dr Cassar wieġbet permess ta’ ittra (kopja annessa u 
mmarkata bħala Dokument B) u ppreżentat informazzjoni dwar u kopji ta’ tliet 
kuntratti li ngħataw lis-Sa. Muscat, kif ġej:  

• Kuntratt ta’ ingaġġ bħala private secretary fis-segretarjat tal-Onor. 
Clayton Bartolo meta kien Segretarju Parlamentari għas-Servizzi 
Finanzjarji u l-Ekonomija Diġitali, datat is-6 t’April 2020 (kopja annessa u 
mmarkata bħala Dokument Ċ); 

 
2  Ara l-filmat tal-konferenza stampa li hu aċċessibbli minn 

https://www.facebook.com/MaltaGov/videos/991306621740881/, 46:03. 
3  Ara https://lovinmalta.com/news/clayton-bartolo-case-is-closed-prime-minister-

robert-abela-says/. 

https://www.facebook.com/MaltaGov/videos/991306621740881/
https://lovinmalta.com/news/clayton-bartolo-case-is-closed-prime-minister-robert-abela-says/
https://lovinmalta.com/news/clayton-bartolo-case-is-closed-prime-minister-robert-abela-says/

• Kuntratt ta’ policy consultant mal-Ministeru għat-Turiżmu u Protezzjoni 
tal-Konsumatur, datat l-10 ta’ Diċembru 2020 (kopja annessa u 
mmarkata bħala Dokument D); 

• Kuntratt ta’ policy consultant mal-Ministeru għal Għawdex, datat it-30 
t’April 2021 (kopja annessa u mmarkata bħala Dokument E). 

 Dr Cassar ippreżentat ukoll kopja ta’ notifika li ntbagħtet mill-Ministeru 
għal Għawdex lill-Uffiċċju tal-Prim Ministru meta kien ser jibda l-kuntratt ta’ 
konsulenza tas-Sa. Muscat mal-Ministeru għal Għawdex (kopja annessa u 
mmarkata bħala Dokument F). Flimkien ma’ dawn id-dokumenti, ippreżentat 
ukoll kopja tan-notifika li ntbagħtet lill-Uffiċċju tal-Prim Ministru meta ġie 
terminat l-istess kuntratt (kopja annessa u mmarkata bħala Dokument G). Dr 
Cassar qalet illi wara li l-kuntratt mal-Ministeru għal Għawdex ġie terminat, ma 
sar ebda kuntratt ieħor mas-Sa. Muscat.  

 Dawn it-tliet karigi huma karigi ta’ persuni ta’ fiduċja. Ir-regoli dwar l-
ingaġġ ta’ persuni ta’ fiduċja, sew bħala membri ta’ segretarjati u sew bħala 
konsulenti ta’ ministri, jinsabu fil-kapitolu 7 ta’ dokument maħruġ mill-gvern u 
msejjaħ Manual on Resourcing Policies and Procedures.4 Skont it-taqsima 7.6 
tal-istess manwal, policy consultants iservu fl-Istrategic and Priorities Unit 
(SPU) ta’ kull ministeru.  

 Skont il-manwal, il-kap tas-segretarjat ta’ ministru5 huwa responsabbli 
għall-SPU fil-ministeru relattiv. Kull SPU għandu jikkonsisti f’mhux iktar minn 
erba’ konsulenti, b’żieda ta’ mhux iktar minn żewġ konsulenti oħra jekk ikun 
hemm segretarjat parlamentari fl-istess ministeru.  L-istess taqsima 7.6 tgħid 
li: 

This Unit is the responsibility of the Head of Secretariat of the particular 
Ministry. The SPU can, and should, meet under the presidency of the 
Minister or the Parliamentary Secretary, provided that the Ministry has a 
Parliamentary Secretariat, or alternatively under a Head of Secretariat in 
the absence of the other two, so that strategies and priorities on which 

 
4  Il-verżjoni kurrenti ta’ dan il-manwal hija aċċessibbli mill-paġna  

https://publicservice.gov.mt/en/public-service-management-code-page.  
5  Il-kap tas-segretarjat ta’ ministru kien jissejjaħ chief of staff, iżda dan it-titlu 

m’għandux jintuża uffiċjalment. Għal aktar informazzjoni dwar persuni ta’ fiduċja, ara 
n-nota ta’ informazzjoni maħruġa minn dan l-Uffiċċju u aċċessibbli minn 
https://standardscommissioner.mt/wp-content/uploads/persons-of-trust-guidance-
note-MT.pdf.  

https://publicservice.gov.mt/en/public-service-management-code-page
https://standardscommissioner.mt/wp-content/uploads/persons-of-trust-guidance-note-MT.pdf
https://standardscommissioner.mt/wp-content/uploads/persons-of-trust-guidance-note-MT.pdf

the particular Ministry can base its work may be set out. The Permanent 
Secretary of the Ministry concerned should also attend the SPU meetings, 
as well as the Head of Secretariat of the Parliamentary Secretary should 
the Ministry also have within it a Parliamentary Secretary.6 

 Fir-rigward tal-kuntratt bħala policy consultant mal-Ministeru għat-
Turiżmu, dan l-Uffiċċju jinnota illi dan il-kuntratt ġie ffirmat fl-10 ta’ Diċembru 
2020, b’data effettiva tal-24 ta’ Novembru 2020. Kopja ta’ notifika fir-rigward 
tat-terminazzjoni ta’ dan il-kuntratt ma ġietx provduta, però Dr Cassar qalet fl-
ittra tagħha illi dan il-kuntratt ġie terminat fis-26 ta’ April 2021.  

 Fir-rigward tal-kuntratt bħala persuna ta’ fiduċja mal-Ministeru għal 
Għawdex, dan l-Uffiċċju jinnota illi l-kuntratt ġie ffirmat fit-30 t’April 2021, 
effettiv mis-27 t’April 2021. Skont in-notifika tat-terminazzjoni tal-kuntratt 
mal-Ministeru għal Għawdex, dan il-kuntratt ġie terminat b’data effettiva tal-
1 ta’ Jannar 2022.   

 Bħala sommarju, jirriżulta li s-Sa. Muscat serviet fi tliet karigi bħala 
persuna ta’ fiduċja: 

• mis-6 ta’ April 2020 sat-23 ta’ Novembru 2020: segretarja privata mas-
Segretarju Parlamentari Clayton Bartolo;  

• mill-24 ta’ Novembru 2020 sas-26 ta’ April 2021: policy consultant mal-
Ministru għat-Turiżmu, l-Onor. Clayton Bartolo; u  

• mis-27 ta’ April 2021 sal-31 ta’ Diċembru 2021: policy consultant mal-
Ministru għal Għawdex, l-Onor. Clint Camilleri. 

Preskrizzjoni 

 Għall-finijiet tal-indaġni f’dan il-każ, l-ingaġġ tas-Sa. Muscat bħala 
segretarja privata tal-Onor. Clayton Bartolo meta kien għadu Segretarju 
Parlamentari ma jistax jiġi kkunsidrat, u dan peress li l-ingaġġ f’din il-kariga u t-
terminazzjoni minnha saru iktar minn sena qabel ma ġie sottomess l-ilment lil 
dan l-Uffiċċju, u huma għalhekk preskritti ai termini tal-artikolu 14(2) tal-Att. 
Din id-dispożizzjoni tgħid hekk: 

Ma għandhiex tittieħed konjizzjoni ta’ lment taħt dan l-Att kemm-il darba 
dak l-ilment ma jsirx sa mhux aktar tard minn tletin jum tax-xogħol minn 

 
6  Dan it-test baqa’ l-istess f’diversi edizzjonijiet tal-manwal mill-2020 ’l hawn.  

dakinhar li fih min jagħmel l-ilment kien jaf bil-fatt li ta lok għall-ilment 
jew minn sena minn meta jkun seħħ il-fatt li jkun ta lok għall-ilment, skont 
liema data tiġi l-ewwel. 

 L-għoti tal-kuntratt ta’ policy consultant lis-Sa. Muscat mill-Ministeru 
għat-Turiżmu seħħ lejn l-aħħar tal-2020, u dak il-kuntratt baqa’ fis-seħħ sa April 
2021. It-terminazzjoni tal-kuntratt sar inqas minn sena qabel ma dan l-Uffiċċju 
rċieva l-ilment, u għalhekk seta’ jiġi investigat. F’dan il-kuntest, wieħed jista’ 
jirreferi għal deċiżjonijiet tal-Kummissarju preċedenti fejn qal illi:  

[...] il-perjodu ta’ żmien applikabbli biex isir ilment ma bediex jiddekorri 
fid-data meta ntlaħqu l-elementi tal-allegazzjoni għall-ewwel darba iżda 
jibda jgħodd meta l-aġir li wassal għall-allegazzjoni jiġi terminat. Din il-
veduta ssib komfort fid-duttrina u fil-loġika. Hija wkoll il-pożizzjoni fil-
Kodiċi Kriminali, li joffri l-aqwa garanziji proċedurali tad-drittijiet ta’ 
persuna mixlija b’reat.7 

 Għal din ir-raġuni, l-għoti tal-kuntratt sussegwenti lis-Sa. Muscat mill-
Ministeru għal Għawdex ukoll jaqa’ fil-parametri tal-Att u seta’ jiġi investigat.  

 Tajjeb jingħad li t-tieni punt fl-ilment, u cioè li l-Onor. Camilleri ħalla 
impjegata mal-ministeru tiegħu ma tattendix għax-xogħol, “ut sic” ma 
jirriżultax, iżda kif se jissemma aktar ’l isfel, l-esponent irriskontra sitwazzjoni li 
ħass li għandu jinvestiga skont l-artikolu 13 tal-Kap. 570.   

L-ambitu tal-investigazzjoni 

 Il-kapitolu 7 tal-Manual on Resourcing Policies and Procedures ġie 
aġġornat diversi drabi. Il-verżjoni ta’ dan il-kapitolu li kienet fis-seħħ meta s-Sa. 
Muscat serviet bħala policy consultant hija dik ta’ Ġunju 2020. Din il-verżjoni 
baqgħet fis-seħħ sa Mejju tal-2022. Għalkemm ħarġu diversi edizzjonijiet tal-
manwal f’dan il-perjodu, il-kapitolu 7 baqa’ l-istess.   

 Dan il-manwal jgħid li l-irwol ta’ policy consultant għandu jkun ta’ 
“political and strategic advice” (taqsima 7.1) u “purely one of consultancy” 
(taqsima 7.6). Dawn id-dispożizzjonijiet kienu preżenti fil-verżjoni ta’ Ġunju 
2020 u għadhom jidhru fil-verżjoni kurrenti.  

 
7  Rapport dwar il-każ K/002 (5 ta’ Lulju 2019), paragrafu 17, u rapport dwar il-każ K/013 

(24 Marzu 2020), paragrafu 35. Dawn ir-rapporti huma aċċessibbli minn 
https://standardscommissioner.mt/case-reports/?lang=mt.  

https://standardscommissioner.mt/case-reports/?lang=mt

 Il-manwal jistipula l-benefiċċji u s-salarju li konsulent fl-SPU jista’ 
jingħata. L-ogħla salarju li policy consultant jista’ jitħallas huwa fl-iskala ta’ 
salarju 3 (l-istess skala ta’ direttur ġenerali fis-servizz pubbliku). Jista’ jingħata 
wkoll communications allowance, li f’Ġunju 2020 kienet ta’ mhux aktar minn 
€815 fis-sena u llum hija ta’ mhux aktar minn €1,600 fis-sena. Barra minn dan, 
il-manwal jispjega li expertise allowance ta’ mhux iktar minn €20,000 fis-sena, 
u/jew expense allowance ta’ mhux iktar minn €2,000 fis-sena, jistgħu 
jingħataw f’każijiet eċċezzjonali, u dan wara li tingħata l-approvazzjoni rilevanti 
mill-Prim Ministru. F’ċerti każijiet ukoll, konsulent jista’ jingħata car allowance, 
iżda għandha tingħata ġustifikazzjoni għal dan il-benefiċċju.  

 Dawn il-benefiċċji baqgħu l-istess minn Ġunju tal-2020 sal-lum, ħlief għal 
żieda fil-communications allowance kif indikat fuq. 

 Mill-kuntratti preżentati minn Dr Cassar, jidher illi s-salarju u benefiċċji li 
ngħataw lis-Sa. Muscat bħala policy consultant mal-ministeri rispettivi huma s-
segwenti:  
   
 Policy Consultant 

(Ministeru għat-Turiżmu) 
Policy Consultant 
(Ministeru għal 
Għawdex) 

Salarju (mhux aktar 
mill-iskala 3) 

€39,414  
(Skala 3 fl-2020) 

€40,183  
(Skala 3 fl-2021) 

Communications 
Allowance 

€815 €815 

Car Allowance €4,659 €4,659 

Expertise 
Allowance 

€15,000 €20,000 

Expense Allowance €2,000 €2,000 

 Dawn l-ammonti jirrappreżentaw żieda konsiderevoli meta mqabbla mal-
paga u l-benefiċċji li s-Sa Muscat kellha fil-kariga preċedenti tagħha ta’ 
segretarja privata (ara d-Dokument Ċ).  

 L-investigazzjoni ta’ dan l-Uffiċċju ikkunsidrat jekk is-Sa. Muscat kellhiex 
il-kwalifiċi neċessarji biex twettaq l-irwol ta’ policy consultant mal-Ministeru 
għat-Turiżmu u l-Protezzjoni tal-Konsumatur u sussegwentement mal-
Ministeru għal Għawdex, bil-paga u l-benefiċċji indikati, dan skont il-
kundizzjonijiet imposti mill-Manual on Resourcing Policies and Procedures 

stess; u jekk fil-verità għamlitx xogħol ta’ konsulenza dwar policy li jiġġustifika 
l-ħatra tagħha bħala policy consultant fiż-żewġ Ministeri.  

 Id-dispożizzjonijiet relevanti għal din l-investigazzjoni huma l-artikolu 
22(2) tal-Att dwar Standards fil-Ħajja Pubblika, li jirreferi għat-twettiq ta’ “xi 
setgħa diskrezzjonali b’mod li jikkostitwixxi abbuż ta’ poter”, u l-paragrafi 5.1 u 
5.3 tal-Kodiċi ta’ Etika għall-Ministri u Segretarji Parlamentari, li jinsab fit-tieni 
skeda tal-Att. Dawn il-paragrafi jgħidu hekk:  

5.1   Sens ta’ servizz – il-ġid suprem huwa l-ġid komuni u Ministru 
m’għandux ikun motivat minn sens ta’ gwadann personali, familjari, ta’ 
ħbiebu jew persuni qrib tiegħu, iżda biss minn sens ta’ servizz lejn il-
komunità inġenerali u l-ġid komuni, għax fuq kollox hu qed jamministra 
beni pubbliċi f’isem il-pubbliku inġenerali. 

5.3   Diliġenza – ladarba l-Ministri jamministraw beni pubbliċi, f’isem il-
pubbliku inġenerali, għandhom jeżerċitaw l-ogħla livell ta’ diliġenza 
inkluż fl-infiq ta’ fondi pubbliċi, kif ukoll għandhom jaħdmu b’għaqal u 
bżulija fit-twettiq tad-doveri tagħhom. 

Regoli dwar il-ħatra minn ministri ta’ qraba fis-segretarjati tagħhom 

 Il-Manwal tal-Proċeduri maħruġ mill-Kabinett jgħid li “Ministers shall not 
appoint to their private secretariats spouses or relatives by consanguinity up to 
the first degree”. Il-Kummissarju preċedenti ddeċieda f’każ ieħor illi filwaqt li 
dan il-manwal jittratta b’mod anakronistiku r-relazzjonijiet bejn il-ministri u l-
qraba tagħhom, billi ma japplikax għal relazzjonijiet mhux fiż-żwieġ, dik l-
interpretazzjoni, limitata kemm hi limitata, għadha fis-seħħ u hija l-
interpretazzjoni imposta mill-Manwal.8 L-istess jgħodd għall-każ preżenti.  

 Għalhekk, jekk diġà kien hemm relazzjoni bejn il-Ministru Bartolo u s-Sa. 
Muscat meta hi ġiet ingaġġata fl-SPU tal-ministeru tiegħu, dan ma kienx 
jirrappreżenta ksur tar-regoli fil-Manwal tal-Proċeduri anki jekk ir-regoli f’dan 
il-manwal jittieħdu li japplikaw ukoll għall-SPU. B’hekk din il-materja m’hi ta’ 
ebda relevanza għal dan l-Uffiċċju, u l-investigazzjoni hija ffokata fuq jekk kinitx 
ġustifikata l-ħatra tas-Sa. Muscat bħala policy consultant f’kull ministeru fejn 
serviet f’din il-kapaċità, bil-paga u l-benefiċċji relattivi, fid-dawl tal-kwalifiċi 
tagħha u tax-xogħol li għamlet.  

 
8  Rapport dwar il-każ K/036 (10 ta’ Diċembru 2021), paragrafu 11. 

 Jekk jirriżulta li l-Ministru Bartolo huwa risponsabbli għall-għoti ta’ 
benefiċċji mhux meritati lis-Sa. Muscat, dan fih innifsu jindika li kien hemm 
konnessjoni suffiċjenti bejniethom biex japplika l-paragrafu 5.1 tal-kodiċi ta’ 
etika ministerjali, li jirreferi fost affarijiet oħra għal ħbieb u persuni qrib ta’ 
ministru. Għalhekk m’hemm bżonn ta’ ebda indaġni dwar in-natura tar-
relazzjoni bejniethom dik il-ħabta.   

PROĊEDURA TAL-INVESTIGAZZJONI 

 L-investigazzjoni ta’ dan il-każ inbdiet mill-Kummissarju preċedenti, Dr 
George Hyzler. Ma kienx possibbli għall-Kummissarju Hyzler li jikkonkludi l-
investigazzjoni hu peress illi fit-30 ta’ Settembru 2022 irriżenja mill-kariga ta’ 
Kummissarju għall-Istandards fil-Ħajja Pubblika in konsegwenza tal-ħatra 
tiegħu bħala membru tal-Qorti Ewropea tal-Awdituri. Meta s-sottoskritt 
inħatar bħala Kummissarju għall-Istandards fil-Ħajja Pubblika f’Marzu tal-2023, 
kompla bl-indaġni.  

Korrispondenza inizjali mal-Ministri u evidenza miġbura  

 Bħala parti mill-investigazzjoni, dan l-Uffiċċju ġabar dokumentazzjoni u 
xhieda taħt ġurament kif indikat hawn taħt. 

 Fit-22 u t-23 ta’ Marzu 2022 il-Kummissarju Hyzler kiteb lill-Ministri 
Clayton Bartolo u Clint Camilleri separatament (ittri annessi bħala d-
Dokumenti H u I) sabiex jgħaddilhom l-ilment u jitlob il-veduti tagħhom dwaru, 
dan b’riferenza għad-dispożizzjonijiet tal-Att u tal-kodiċi ministerjali li 
jissemmew fuq.  

 Iż-żewġ Ministri wieġbu separatament fit-18 ta’ April 2022. Huma ma 
indirizzawx id-domandi tal-Kummissarju iżda talbu kopja tal-atti proċesswali 
tal-investigazzjoni sabiex ikunu jistgħu jirregolaw aħjar il-pożizzjoni tagħhom. 
Il-Kummissarju Hyzler wieġeb dakinhar stess u qal li l-evidenza li kien laħaq 
ġabar f’dak l-istadju bikri kienet tikkonsisti fil-kuntratti tas-Sa. Muscat. Huwa 
reġa’ talab tweġiba għad-domandi tiegħu da parti ta’ kull wieħed miż-żewġ 
Ministri. Il-Ministri eventwalment taw tweġiba sostantiva fid-9 ta’ Mejju 2022 
(ara d-Dokumenti J u K).  

 Is-Sa. Amanda Muscat, li kienet il-partner tal-Ministru Clayton Bartolo 
meta sar l-ilment (u sussegwentement iżżewġu f’Lulju tal-2024), tat xhieda bil-
fomm fl-4 ta’ Mejju 2023 (ara s-sommarju anness bħala d-Dokument L). Ma 
ppreżentat l-ebda dokumentazzjoni jew provi bil-miktub.  

 Is-Sur John Grima, chief policy advisor tal-Ministru Clayton Bartolo (qabel 
kap tas-segretarjat tal-Ministru Bartolo), għamel sottomissjonijiet bil-miktub 
fit-23 ta’ Settembru 2022 (ara d-Dokument M) u deher quddiem is-sottoskritt 
fl-14 ta’ Novembru 2023 (ara d-Dokument N u d-Dokument N1).  

 Is-Sur Michael Buhagiar, kap tas-segretarjat tal-Ministru Clint Camilleri, 
għamel sottomissjonijiet bil-miktub fl-20 ta’ Marzu 2023 (ara d-Dokument O) 
u deher quddiem is-sottoskritt fl-14 ta’ Novembru 2023 (ara d-Dokument P u 
d-Dokument P1). 

Ġbir ta’ evidenza mingħand il-Malta Information Technology Agency 

 Fil-25 ta’ April 2022, il-Kummissarju Hyzler kiteb lis-Sur Tony Sultana, 
Chairman tal-Malta Information Technology Agency (MITA), u talab li l-emails 
kollha mibgħuta u riċevuti mis-Sa. Muscat mill-kont uffiċjali tal-email tagħha u 
l-mail server logs tal-istess kont, jiġu ppreparati u ppreservati mill-MITA, sabiex 
jibqgħu disponibbli għall-finijiet tal-indaġni tiegħu.  

 Fil-5 ta’ Mejju 2022 is-Sur Sultana wieġeb u kkonferma li kien ta 
struzzjonijiet lid-dipartiment risponsabbli sabiex l-informazzjoni mitluba tiġi 
preservata.  

 Fil-5 ta’ Mejju 2023, fid-dawl tal-evidenza li kienet inġabret f’dak l-
istadju, is-sottoskritt deherlu li kellu jakkwista provi dokumentarji dwar ix-
xogħol li wettqet is-Sa. Muscat. Għalhekk dan l-Uffiċċju kiteb lis-Sur Tony 
Sultana u ħarrku sabiex jipprovdi kopja tal-informazzjoni miżmuma u 
ppreservata mill-Aġenzija ai termini tat-talba tal-eks Kummissarju Hyzler.  

 Fid-19 ta’ Mejju 2023, wieġeb is-Sur Reuben Gauci, uffiċjal tal-MITA, u 
informa lil dan l-Uffiċċju li l-informazzjoni mitluba setgħet tiġi miġbura.  

 Fl-1 ta’ Ġunju 2023, dan l-Uffiċċju ġabar l-informazzjoni miżmuma mill-
MITA, li ġiet fornuta fuq CD. Dan l-Uffiċċju għamel analiżi tal-emails fil-mailbox 
mid-data li tidher l-ewwel email, sad-data tat-terminazzjoni tal-kuntratt tas-Sa. 
Muscat mal-Ministeru għal Għawdex, u allura sa meta ngħalaq il-kont tal-email 
tal-gvern tagħha. 

Għoti ta’ aċċess għall-provi u d-dritt tas-smigħ  

 Fl-14 ta’ Marzu 2024, is-sottoskritt kiteb lill-Ministru Bartolo u lill-
Ministru Camilleri u pprovidielhom kopji tal-provi miġbura fl-investigazzjoni 
(kopji tal-ittri annessi bħala d-Dokumenti Q u R). Il-Ministri ngħataw ukoll kopji 

tas-CD ppreżentata mill-MITA li fiha l-mailbox u l-logs tas-Sa. Muscat, u 
struzzjonijiet fuq kif setgħu jaċċessaw l-emails. Il-Ministri ntalbu jagħmlu 
sottomissjonijiet finali fid-dawl tal-provi.  

 Fl-24 ta’ April 2024, l-avukati tal-Ministri kitbu separatament biex jitolbu 
estensjoni tat-terminu mogħti lilhom biex jagħmlu s-sottomissjonijiet 
tagħhom. Din l-estensjoni ngħatat. La l-Ministri u lanqas l-avukati tagħhom ma 
taw indikazzjoni li kellhom xi diffikultà biex jaċċessaw il-kontenut tas-CD. 

 Fit-30 ta’ Mejju 2024, l-Avukat Pawlu Lia għamel sottomissjonijiet bil-
miktub f’isem il-Ministru Clayton Bartolo (ara d-Dokument S). Fil-31 ta’ Mejju 
2024, l-Avukat Joseph Camilleri għamel sottomissjonijiet bil-miktub f’isem il-
Ministru Clint Camilleri (ara d-Dokument T). Fl-1 ta’ Lulju 2024, il-Ministru 
Camilleri u l-avukat tiegħu dehru quddiem is-sottoskritt fuq talba tagħhom 
stess sabiex jagħmlu sottomissjonijiet supplimentari orali (ara d-Dokument U), 
mentri fis-16 ta’ Awwissu 2024 l-Avukat Lia bagħat sottomissjonijiet 
supplimentari bil-miktub f’isem il-Ministru Bartolo (ara d-Dokument V). Il-
ministri ngħataw kopji tas-sottomissjonijiet ta’ xulxin, inkluż (fil-każ tal-
Ministru Bartolo) sommarju bil-miktub tas-sottomissjonijiet orali tal-Ministru 
Camilleri.  

Preżentazzjoni tal-evidenza 

 L-evidenza li nġabret għall-finijiet tal-investigazzjoni hija annessa ma’ dan 
ir-rapport, bl-eċċezzjoni tal-emails ipprovduti mill-MITA, kif indikat taħt. Id-
dokumenti annessi jeskludu korrispondenza ta’ natura amministrattiva li ma 
tikkostitwixxix evidenza. Għal raġunijiet ta’ privatezza, dettalji personali li 
m’għandhomx relevanza għall-investigazzjoni qegħdin jiġu redatti mill-
evidenza annessa ma’ dan ir-rapport. 

 L-emails ipprovduti mill-MITA jammontaw għal prova fit-totalità 
tagħhom, u mhuwiex prattiku li jiġu annessi ma’ dan ir-rapport minħabba l-
volum kbir tagħhom. Għalhekk mhumiex qegħdin jiġu riprodotti, ħlief għal 
uħud li huma ta’ interess partikolari kif imsemmi aktar tard f’dan ir-rapport. 
Madankollu, l-emails kollha ġew fornuti lill-Ministri Bartolo u Camilleri, kif diġà 
ġie indikat. Għandu jingħad li l-Ministri m’għamlu ebda riferenza għall-emails 
fis-sottomissjonijiet finali tagħhom. 

 Fil-perkors tal-indaġni dan l-Uffiċċju beda jipprepara sommarji tax-xhieda 
in vista tal-ħin u riżorsi li jirrikjedu traskrizzjonijiet sħaħ tax-xhieda verbali. 
Meta kien possibbli, ġew preparati traskrizzjonijiet sħaħ ta’ ċerti xhieda ukoll. 

Is-sommarji li huma nklużi huma dettaljati u jippreżentaw l-aktar xhieda 
importanti kelma b’kelma sabiex il-qarrej iserraħ moħħu mill-fedeltà tagħhom. 
Il-Ministri Bartolo u Camilleri ġew infurmati li r-reġistrazzjonijiet tax-xhieda 
kienu disponibbli fil-każ li xtaqu jirreferu għalihom, u huma disponibbli wkoll 
għall-membri tal-Kumitat għall-Istandards.   

 F’dan ir-rapport, l-evidenza miġbura hija ppreżentata fit-taqsimiet li 
ġejjin taħt dawn l-irjus: 

(a) l-ingaġġ tas-Sa. Muscat bħala segretarja privata tal-Onor. Clayton 
Bartolo, li dak iż-żmien kien Segretarju Parlamentari;  

(b) l-ingaġġ tas-Sa. Muscat bħala policy consultant fil-Ministeru għat-
Turiżmu; u 

(ċ) l-ingaġġ tas-Sa. Muscat bħala policy consultant fil-Ministeru għal 
Għawdex.  

INGAĠĠ BĦALA SEGRETARJA PRIVATA TAL-ONOR. CLAYTON BARTOLO 

 Fil-perkors tal-indaġni tiegħu, dan l-Uffiċċu sema’ kif is-Sa. Muscat 
oriġinarjament kienet ġiet ingaġġata bħala segretarja privata fis-segretarjat tal-
Onor. Bartolo meta kien għadu Segretarju Parlamentari. Is-sottoskritt qed iqis 
din il-kariga bħala rilevanti għal dan ir-rapport biss in kwantu tagħti indikazzjoni 
tat-tip ta’ xogħol li kienet tagħmel is-Sa. Muscat, u sabiex tispjega kif bdiet 
taħdem mal-Ministru Bartolo. 

 Is-Sa. Muscat fix-xhieda tagħha spjegat illi f’April tal-2020, fl-eqqel tal-
pandemija COVID-19, marret taħdem fis-segretarjat tal-Onorevoli Clayton 
Bartolo, li dak iż-żmien kien Segretarju Parlamentari għas-Servizzi Finanzjarji u 
l-Ekonomija Diġitali. Is-Sa. Muscat spjegat illi l-irwol tagħha fis-segretarjat tal-
Onor. Bartolo kien ta’ segretarja personali.  

 Qalet illi f’April tal-2020 kienet ġiet avviċinata mis-Sur John Grima, li dak 
iż-żmien kien il-kap tas-segretarjat tal-Onorevoli Clayton Bartolo, u li s-Sur 
Grima kien qalilha “li l-Onorevoli Bartolo kien qed jgħaqqad it-tim tiegħu tas-
segretarjat, għaliex f’Jannar kien laħaq Segretarju Parlamentari, u kien qed 
ifittex private secretary”.9 Kompliet tgħid: “u kien talabni jekk nixtieqx 
ningħaqad magħhom fl-irwol ta’ private secretary. Ħafna mix-xogħol tiegħi 

 
9        Sommarju tax-xhieda tas-Sa. Muscat, Dokument L, paġna 1. 

kien ħa jkun simili ta’ dak li kont qed nagħmel, jiena ħadtha bħala sfida ġdida 
u ngħaqadt fis-segretarjat. F’April tat-2020”.10 

  Mistoqsija jekk kinitx taf lill-Onorevoli Bartolo qabel ma ġiet avviċinata 
mis-Sur Grima, is-Sa. Muscat qalet li kienet taf lill-Onorevoli Bartolo ftit mill-
politika, u għaliex kien kandidat fuq id-distrett tagħha. Qalet ukoll illi ntgħażlet 
minħabba l-kariga tagħha preċedenti bħala assistenta personali f’entità oħra.  

 Fis-CV tas-Sa. Muscat (anness bħala d-Dokument K1), ix-xogħol tagħha 
bħala segretarja privata huwa deskritt bħala: “undertaking clerical and 
administrative duties consisting of handling incoming calls, taking messages, 
booking appointments, arranging for meetings, organising travel 
arrangements, collecting meeting documentation, and organising the filing 
and management of data in the office. I used to also accompany the Junior 
Minister to physical and virtual meetings as requested.” 

INGAĠĠ BĦALA POLICY CONSULTANT FIL-MINISTERU GĦAT-TURIŻMU 

Kif sar l-ingaġġ  

 Is-Sa. Muscat meta xehdet quddiem is-sottoskritt ġiet mitluba tispjega kif 
saret konsulent tal-Ministru Bartolo. Qalet illi f’Novembru tal-2020, l-Onorevoli 
Bartolo sar Ministru għat-Turiżmu u l-kap tas-segretarjat tiegħu, is-Sur John 
Grima, talab lis-Sa. Muscat sabiex tmur taħdem magħhom fil-Ministeru għat-
Turiżmu. Sussegwentement is-Sur Grima ma baqax kap tas-segretarjat u 
minflok sar chief policy advisor.  

 Meta xehed is-Sur Grima ġie mistoqsi jekk ħax id-deċiżjoni hu sabiex is-
Sa. Muscat tiġi ngaġġata bħala policy consultant. Huwa qal: “biex saret policy 
advisor, id-deċiżjoni dak iż-żmien kont ħadtha jiena.”11 Fir-rigward tal-mod ta’ 
kif intgħażlet is-Sa. Muscat għal din il-kariga, is-Sur Grima qal:  

Kif għidtlek, jiena rajt fiha potenzjal, forsi m’iniex l-iktar wieħed sempliċi, 
l-iktar persuna sempliċi li taħdem miegħi, forsi eżiġenti ftit iżżejjed, ma 
nafx, dak inħalli għal ħaddieħor jiġġudikani, però l-għażla kienet tiegħi, u 
xtaqt, xtaqt għax rajt kif qed ngħidilkom, rajt il-potenzjal, x’kapaċi 
tagħmel, u aktar milli x’kapaċi tagħmel, aktar id-determinazzjoni u l-will, 

 
10  Sommarju tax-xhieda tas-Sa. Muscat, Dokument L, paġna 1. 
11  Sommarju tax-xhieda tas-Sur Grima, Dokument N1, paġna 2. 

ok? Iva, u daħħaltha policy consultant. Sfortunatament kien għal żmien 
qasir.12  

Kwalifiċi, esperjenza, u għoti ta’ allowances 

 Fis-sottomissjonijiet tiegħu, il-Ministru Bartolo qal li l-ingaġġ tas-Sa. 
Muscat kien ir-responsabbiltà tal-kap tas-segretarjat tiegħu, u li “kellha u 
għandha l-kwalifiċi neċessarji biex taħdem fil-qasam tat-turiżmu u matul l-
ingaġg tagħha mal-Ministeru [...] dejjem wettqet ix-xogħol lilha mogħti b’mod 
professjonali u hekk kif mistenni minn kull persuna li tkun ingaġġata mal-
istess”.13   

 Dan l-Uffiċċju kkunsidra l-provi bil-miktub li ġew preżentati fir-rigward 
tal-kwalifiċi tas-Sa. Muscat. Kwantu għall-ingaġġ inizjali tagħha bħala 
segretarja privata tal-Onor. Bartolo, is-CV tagħha (Dokument K1) juri li 
ċertament, l-esperjenza preċedenti tagħha kienet dejjem ta’ segretarja/ 
assistenta personali f’entitajiet oħrajn.  

 Akkademikament, is-Sa. Muscat għandha ċertifikati ta’ livell avvanzat u 
intermedju, u f’Ottubru tal-2017 hija akkwistat ukoll Diploma in Leadership and 
Management.  

 Fir-rigward tal-konoxxenza li kellu dwar il-background tas-Sa. Muscat, 
b’mod partikulari l-kwalifiċi tagħha, is-Sur Grima qal:  

[...] forsi hawnhekk ħa nkun daqsxejn, ħa nkun daqsxejn, ħa naqbeż ftit 
il-linja, jekk naqbeż ftit il-linja kkoreġuni u nirtira. Jiena aktar mill-
background akkademiku, f’ċertu rwoli, tajjeb, mhux fl-irwol legali serrħu 
moħħkom, f’ċertu rwoli, nħares aktar lejn il-kapaċitajiet tal-persuna, lejn 
il-ħsibijiet tagħha, lejn l-ideoloġiji tagħha, u lejn il-mod li kapaċi 
tirraġuna. Hemm differenza forsi bejn l-ambitu legali, ambitu ta’ 
accountancy, li d-debit u credit tajjeb huma dak li huma, u rwoli oħrajn, 
mingħajr ma nixtieq insemmi l-ebda rwoli u nippreġudika l-ebda persuna 
li laħaq fuq meritu jew minflok fuq ieħor.14  

 
12  Sommarju tax-xhieda tas-Sur Grima, Dokument N1, paġna 3. 
13  Ittra mingħand il-Ministru Bartolo, Dokument J. 
14  Sommarju tax-xhieda tas-Sur Grima, Dokument N1, paġna 2.   

 Fir-rigward tal-allowances li ngħataw lis-Sa. Muscat fil-kuntratt tagħha 
mal-Ministeru għat-Turiżmu, is-Sur Grima qal:  

ma jidhirli li hemm l-ebda bażi li tippeggja l-qualifications allowances, 
jekk qed niżbalja, forsi żbaljat imma ma jidhirlix, ma jidhirlix li hemm speċi 
pegging bħal taċ-ċivil inti, jekk għandek diploma, so much, jekk għandek 
so on so on so forth u ġie deċiż li jingħata, li tingħata daqshekk iġifieri.15 

 Mistoqsi kif ġew deċiżi l-allowances li ingħataw lis-Sa. Muscat, u jekk hix 
prattika li l-allowances jingħataw b’dan il-mod, is-Sur Grima qal “ġenwinament 
jidhirli li qegħdin skont l-agreement, però ma niftakarx, ma niftakarx.”16 

Ix-xogħol li għamlet is-Sa. Muscat  

Il-kompiti tas-Sa. Muscat 

 Waqt ix-xhieda tagħha s-Sa. Muscat ġiet mistoqsija jekk ix-xogħol tagħha 
inbidilx wara li nħatret policy consultant. Hija qalet li “l-irwol tiegħi baqa’ l-
istess, imma […] dħalt iktar jiġifieri kont nattendi ħafna iktar meetings, jiġifieri, 
inqaleb iktar rwol ta’ advisory.”17  

 B’mod speċifiku, is-Sa. Muscat ġiet mistoqsija jekk kinitx tagħmel xogħol 
ta’ natura “advisory”, dan kif inhu mistenni minn konsulent skont il-Manual on 
Resourcing Policies and Procedures. Hija qalet li l-irwol tagħa kien “eħe ta’ 
advisory eżatt. Però xorta kont nagħmel ir-rwol ta’ private secretary u żdiedu 
miegħu ħafna ovvjament, kien hemm ħafna iktar xogħol”.18 

 Apparti dan, meta ġiet mistoqsija biex tiddeskrivi x-xogħol tagħha, qalet 
“ifhem, kont nattendi iktar laqgħat, taf int, li jkunu forsi naqa sensittivi li, 
normalment, private secretary ma tidħolx għalihom”19 u “per eżempju ma’ 
ċerta CEOs, u waqt, meta jkunu qed jiltaqgħu ma’, mas-stakeholders, bħall-
MHRA u hekk, qed tifhem? Normalment il-Ministru jkollu ċ-chief of staff u żewġ 
advisors miegħu, iġifieri, għalhekk ingħatajt dak il-kuntratt għax kont nattendi 

 
15  Sommarju tax-xhieda tas-Sur Grima, Dokument N1, paġna 4. 
16  Sommarju tax-xhieda tas-Sur Grima, Dokument N1, paġna 4. 
17  Sommarju tax-xhieda tas-Sa. Muscat, Dokument L, paġna 2. 
18  Sommarju tax-xhieda tas-Sa. Muscat, Dokument L, paġna 2. 
19  Sommarju tax-xhieda tas-Sa. Muscat, Dokument L, paġna 2. 

meetings, jittieħdu l-minuti, nara li jkun hemm follow ups, mhux just sar il-
meeting u kulħadd telaq ’il barra”.20  

 Fir-rigward ta’ jekk ġietx mitluba tagħmel riċerka, tagħti pariri jew 
tipprepara rapporti, is-Sa. Muscat qalet: “mal-kap tas-segretarjat, iva, mas-Sur 
John Grima, kien, u flimkien mal-MTA [Malta Tourism Authority], iġifieri mas-
CEO u mad-Deputy CEO iġifieri, konna nitolbuhom eħe riċerka flimkien mal-
uffiċċju tal-perm secs, iva”.21 Mistoqsija jekk ix-xogħol tagħha allura kien li 
tikkoordina ma’ ħaddieħor biex jagħmel ix-xogħol ta’ riċerka, u mhux li tagħmel 
ir-riċerka hi, is-Sa. Muscat qablet li dan kien il-każ.  

 Fir-risposti tiegħu bil-miktub, is-Sur John Grima għamel riferenza għall-
kuntratt tas-Sa. Muscat bħala policy consultant mal-Ministeru tat-Turiżmu 
(Dok. D), fejn qal li l-kompiti kollha tagħha kienu elenkati. Dawn il-kompiti 
kienu: 

a) Assist Head of Secretariat in prioritisation, coordination and 
evaluation of policies; 

b) Attend any meeting as necessary; 

c) Liaise with Ministry’s entities as well as with other Ministries, 
departments and other government entities;  

d) Liase regularly [with] Permanent Secretary, Director General and 
Director Corporate Services within the Ministry;  

e) Attend training course when required; 

f) Provides input to develop and maintain project plans; 

g) Monitors project performance and progress; 

h) Any other duties that the Minister or Head of Secretariat under the 
Minister’s instructions may deem fit.  

 Is-Sur Grima qal ukoll li s-Sa. Muscat kienet “[i]ssegwi l-andament ta’ 
diversi proġetti u diskussjonijiet li jkunu għaddejjin u tara li l-implimentazzjoni 

 
20  Sommarju tax-xhieda tas-Sa. Muscat, Dokument L, paġna 3. 
21  Sommarju tax-xhieda tas-Sa. Muscat, Dokument L, paġna 3. 

ta’ dawn il-proġetti miexja skont il-pjan. Dawn il-proġetti kienu jinkludu kemm 
proġetti kapitali u kif ukoll proġetti ta’ natura ta’ policy”.22  

 Mistoqsi biex jispjega x-xogħol ta’ kuljum li kienet tagħmel is-Sa. Muscat 
bħala policy consultant, is-Sur Grima qal:  

Kien ikollna diversi laqgħat, tajjeb? Minn lagħat interni sa laqgħat ma’ 
stakeholders eċċetera eċċetera, u Amanda kont mhux biss nużaha – […] 
forsi kelma, kelma, kelma daqsxejn, imma nużawha ħafna l-Maltin. Però 
ma kont niddejjaq xejn […], inħabbat opinjonijiet. Għalhekk kont 
ninvolviha anke f’ċertu laqgħat eċċetera eċċetera, għax il-mod li kienet 
taħseb u l-mod li kienet tantiċipa u tara l-affarjiet kont nara “an asset” 
fiha, u jiena inħobb nitlob parir.23  

 Is-Sur Grima indika wkoll li s-Sa. Muscat ma kellhiex uffiċċju personali fil-
Ministeru, dan anke minħabba l-fatt li kienet konsulent fi żmien il-pandemija 
tal-COVID-19, meta ħafna mill-istaff tal-ministeru kienu qegħdin jaħdmu mid-
dar. Qal ukoll li l-attendenza ta’ konsulenti fl-SPU ma tittiħidx normalment.  

Evidenza dokumentarja tax-xogħol tas-Sa. Muscat  

 L-emails li jidhru fil-mailbox tas-Sa. Muscat, kif provduti mill-MITA, ipinġu 
stampa iktar affidabbli tax-xogħol ta’ kuljum li kienet tagħmel is-Sa. Muscat 
bħala policy consultant mal-Ministeru għat-Turiżmu. Kellha ssir analiżi ta’ dawn 
l-emails peress illi ma ġew ippreżentati l-ebda provi dokumentarji min-naħa 
tal-Ministru Bartolo jew iċ-chief policy advisor tiegħu. 

 Jidher illi s-Sa. Muscat baqgħet responsabbli għal diversi aspetti ta’ 
xogħol amministrattiv, u li kienet de facto assistent personali għall-Ministru 
Bartolo. Fost affarijiet oħra, is-Sa. Muscat kienet tirċievi emails minn terzi għall-
attenzjoni tal-Ministru Bartolo, tieħu ħsieb id-djarju tal-Ministru, u titlob 
informazzjoni mingħand terzi relatati ma’ laqgħat tal-Ministru Bartolo jew 
tibgħat informazzjoni lil terzi fuq id-direzzjoni tal-Ministru Bartolo.   

 It-tip ta’ xogħol li kienet tagħmel is-Sa. Muscat ta’ kuljum, hekk kif 
jirriżulta mill-emails tagħha, ma jagħtix x’jifhem li kienet tagħmel xogħol ta’ 

 
22  Sottomissjonijiet bil-miktub tas-Sur John Grima datati 23 ta’ Settembru 2022, 

Dokument M. 
23  Sommarju  tax-xhieda tas-Sur Grima, Dokument N1, paġna 3.  

konsulenza. Ma jirriżulta l-ebda eżempju jew riferenza għal rapport, kitba jew 
kontribuzzjoni bil-miktub tas-Sa. Muscat fir-rigward ta’ policy jew strateġija.   

 Is-Sur Grima ġie mistoqsi jekk is-Sa. Muscat kinitx tagħmel ix-xogħol 
tagħha bil-kitba, jew jekk kellux dokumentazzjoni li tirrifletti x-xogħol li kienet 
tagħmel. Huwa qal:  

[…] no, no, no, no, no. Dak iż-żmien kienu jsiru, kienu jsiru meetings, 
konna nagħmlu meetings konna nitkellmu, nerġa’ ngħidilkom, konna qed 
nitkellmu, qed nitkellmu fi żmien COVID, fejn, waqt il-COVID, la kien jeżisti 
manwal, la kien jeżisti x’ser insibu ma’ wiċċna għada, ok, u lanqas kien 
jeżisti garanzija jew meta ħa niftħu jew addirittura, jekk il-mediċina, jekk 
l-injection li kienet se tiġi, se tiġi, se tibda tiġi enrolled għax, tajjeb, jekk 
kinitx effettiva. Madanakollu rridu niftakru illi Amanda għamlet fis-
segretarjat, minn Novembru, sa Marzu jiġifieri kif ħadna t-tberik, kif 
ħadna t-tberik u ħriġna miċ-ċelebrazzjoni tal-magħmudija, sibna l-COVID, 
kif bdejt nirpilja, sibt l-ittra tar-resignation [tas-Sa. Muscat].24 

It-terminazzjoni tal-ħatra  

 Fix-xhieda tagħha s-Sa. Muscat qalet illi hi, bħal persuni ta’ fiduċja oħra, 
kellha kuntratt ta’ sena, dan peress illi persuni ta’ fiduċja ma jingħatawx impieg 
indefinit u l-kuntratti tagħhom jiġġeddu minn sena għal sena. 

 Is-Sa. Muscat xehdet fir-rigward ta’ kif ġie terminat il-kuntratt tagħha 
mal-Ministeru għat-Turiżmu. Qalet:  

[...] jiena domt minn November 2020 sa April 2021, għax f’April ta’ 2021, 
kien avviċinani l-kap tas-segretarjat u kien qalli li minħabba r-relazzjoni 
personali li nibtet […] illi aħjar li l-kuntratt tiegħi jiġi terminat.25  

 Is-Sur Grima ta rakkont differenti dwar kif ġie terminat il-kuntratt tas-Sa. 
Muscat mal-Ministeru għat-Turiżmu. Qal li hi kienet għażlet li tirriżenja:  

Proprju, wara ovvjament il-, li ħa tibda tirranka, nerġa’ ngħid, m’hemmx 
għalfejn infakkarkom però, wieħed tajjeb li jitkellem daqsxejn fuqha, kien 
fi żmien il-COVID, li dak li kien il-bieraħ mhux neċessarjament huwa llum, 

 
24  Sommarju tax-xhieda tas-Sur Grima, Dokument N1, paġna 3.   
25  Sommarju tax-xhieda tas-Sa. Muscat, Dokument L, paġna 2. 



 

20 

direzzjonijiet jinbidlu eċċetera eċċetera, u meta tatni n-notice – ħa nagħti 
notice għal raġunijiet personali – inħsadt, inħsadt u ddispjaċieni.26 

 Dan l-Uffiċċju nnota ukoll is-sottomissjonijiet bil-miktub li għamel l-
Avukat Pawlu Lia f’isem il-Ministru Clayton Bartolo (Dokument S), b’mod 
speċifiku fejn irrefera għat-terminazzjoni tal-kuntratt tas-Sa. Muscat. F’dan ir-
rigward, Dr Lia qal li eventwalment, meta l-Ministru Bartolo u s-Sa. Muscat saru 
jafu lil xulxin fil-perjodu meta kienet konsulent fis-segretarjat tal-Ministru, 
huma ddeċidew li ma tibqax taħdem fil-ministeru. 

INGAĠĠ BĦALA POLICY CONSULTANT FIL-MINISTERU GĦAL GĦAWDEX 

Kif sar l-ingaġġ  

 Is-Sa. Muscat xehdet ukoll in konnessjoni mal-ingaġġ tagħha mal-
Ministeru għal Għawdex. Mistoqsija dwar kif spiċċat taħdem mal-Ministeru 
għal Għawdex, is-Sa. Muscat qalet li ftit ġimgħat wara li l-kuntratt tagħha mal-
Ministeru għat-Turiżmu ġie terminat fil-bidu ta’ April 2021, ġiet avviċinata mill-
kap tas-segretarjat tal-Ministeru għal Għawdex, is-Sur Michael Buhagiar. Qalet 
li hu qal “li ħa jibdew jaħdmu fuq ħafna proġetti relatati mat-turiżmu 
f’Għawdex u xtaqu lil xi ħadd illi għandu background ta’ dak x’qed isir Malta fil-
qasam tat-turiżmu. Konna ħerġin mill-pandemija jiġifieri kien hemm ħafna, 
ħafna xogħol x’isir. Xtaqu ’l xi ħadd li għandu background ta’ dak li kien qed isir 
hawn Malta biex iservi bħala pont qisu, bħala bridge. U offrewli kuntratt ta’ 
person of trust.”27 

 Dan l-Uffiċċju sema wkoll ix-xhieda tas-Sinjuri John Grima u Michael 
Buhagiar fir-rigward ta’ kif is-Sa. Muscat ġiet trasferita lill-Ministeru għal 
Għawdex.  

 Is-Sur Grima qal li s-Sa. Muscat l-ewwel tat avviż tar-riżenja tagħha mill-
kariga ta’ policy consultant fil-Ministeru għat-Turiżmu u imbagħad, waqt 
laqgħa ma’ diversi kapijiet ta’ segretarjati, is-Sur Michael Buhagiar qallu li kien 
qed ifittex kandidat biex jgħinu fil-Ministeru għal Għawdex fir-rigward tat-
turiżmu. Is-Sur Grima qal li huwa rrakkommanda lis-Sa. Muscat.28 

 
26  Sommarju tax-xhieda tas-Sur Grima, Dokument N1, paġna 2. 
27  Sommarju tax-xhieda tas-Sa. Muscat, Dokument L, paġna 3.  
28  Sommarju tax-xhieda tas-Sur Grima, Dokument N1, paġna 3. 

 Din ix-xhieda taqbel ma’ dik tas-Sur Michael Buhagiar. Is-Sur Buhagiar qal 
li fl-aħħar tal-2020, fil-kuntest tal-pandemija tal-COVID-19, huwa kellu bżonn 
xi ħadd li seta’ jafdah biex jgħin fl-ambitu tat-turiżmu fil-Ministeru għal 
Għawdex. Qal li ċempel lis-Sur Grima biex jitlob il-parir tiegħu f’dan ir-rigward, 
u li s-Sur Grima qallu bis-Sa. Muscat u bagħatlu s-CV tagħha. Is-Sur Buhagiar 
qal li s-Sa. Muscat diġà kellha esperjenza rilevanti minħabba x-xogħol tagħha 
fil-Ministeru għat-Turiżmu. Is-Sur Buhagiar qal:  

Bagħatli s-CV at that stage, rajt li hija persuna kompetenti, ma qgħadtx 
fuq is-CV biss. Għamilna preliminary meeting, l-ewwel meeting, fejn aħna 
f’moħħna kellna ċertu topics li ridna nittakiljaw bħala Ministeru għal 
Għawdex, fejn jidħol id-diving, fejn tidħol Kemmuna, il-walk trails, fejn 
jidħlu, biex inqajmu daqsxejn anke l-ITS korsijiet fid-diving, strateġija fejn 
jidħol Għawdex 2031, u hi kellha l-kompetenza kollha għax kienet diġà 
qed taħdem fil-Ministeru tat-Turiżmu fuq dawn is-suġġetti.29 

Kwalifiċi u għoti ta’ expertise allowance 

 Fis-sottomissijonijiet tiegħu (Dokument K), il-Ministru Clint Camilleri 
għamel riferenza għall-importanza tas-settur tat-turiżmu f’Għawdex, u l-
kwalifiċi u esperjenza li s-Sa. Muscat kellha f’dan il-kuntest minħabba l-kariga 
preċedenti tagħha bħala konsulent fil-Ministeru għat-Turiżmu. Il-Ministru 
Camilleri ppreżenta kopja tas-CV tas-Sa. Muscat (Dokument K1) flimkien mal-
ittra tiegħu.  

 Dan l-Uffiċċju diġà nnota li s-Sa. Muscat ġiet ingaġġata bħala konsulent 
f’dan il-Ministeru b’żieda sostanzjali fl-expertise allowance tagħha. Fir-risposta 
bil-miktub tiegħu tal-20 ta’ Marzu 2023 (Dokument O), is-Sur Michael Buhagiar 
qal iżda illi ngħatat l-istess allowances li kellha meta kienet qed taħdem mal-
Ministeru għat-Turiżmu, in konformità mal-proċeduri li jinsabu fil-Manual on 
Resourcing Policies and Procedures, dan bl-approvazzjoni tal-kap tas-
segretarjat fl-Uffiċċju tal-Prim Ministru.  

 Is-Sur Buhagiar ġie mistoqsi jekk l-allowances li s-Sa. Muscat ngħatat mill-
Ministeru għal Għawdex kinux normali għall-kariga ta’ policy consultant. Qal:  

le, huma standard. Li forsi naċċenna, li forsi nista’ ngħid hija fuq l-
expertise allowance. L-expertise allowance tiġi speċifikata anke fil-

 
29  Traskrizzjoni tax-xhieda tas-Sur Michael Buhagiar, Dokument P, paġna 1, linji 33–38. 

kuntratt u skont il-guidelines taċ-ċivil, jien rajt li hi kellha esperjenza tajba 
ħafna fit-turiżmu peress li qabel kienet taħdem fil-qasam tat-turiżmu 
wkoll. Jiena ma narax biss il-kwalifiki tagħha jiġifieri jiena l-persuna, 
ifhimni, jiena erm, naf x’jiġifieri għax jiena meta lħaqt Head of 
Secretariat, jiena ġej mill-ospitalità, mit-turiżmu, iġifieri jiena ġejt minn 
barra, imma dejjem kont intiż fil-politika jien personali allura jien ma 
narax biss il-kwalifiki li jkollu fuq is-CV, jien nara l-abbilità tal-persuna 
wkoll, bħala esperjenza li tiġbor fiha element qawwi ta’ x’tista’ tagħmel 
deliveries.30 

Ix-xogħol li għamlet is-Sa. Muscat  

Il-kompiti tas-Sa. Muscat  

 Fir-risposta tiegħu tal-20 ta’ Marzu 2023 (Dokument O), is-Sur Michael 
Buhagiar irrefera għall-paragrafu 5 tal-kuntratt tal-ingaġġ tas-Sa. Muscat bħala 
policy consultant fil-Ministeru għal Għawdex, “mnejn irriżultaw il-kompiti illi 
hija kienet responsabbli għalihom”. Dan il-paragrafu jgħid hekk: 

The Policy Consultant shall, unless otherwise requested by the Minister 
perform the following duties: 

– Responsible for policy design and implementation in relation to the 
Ministry for Gozo and Gozo Affairs 

– Other matters within the Ministry for Gozo.31 

 Is-Sur Buhagiar elenka wkoll lista ta’ proġetti li qal li ħadmet fuqhom is-
Sa. Muscat:  

Fost il-proġetti illi hija kienet involuta fihom, kien hemm is-segwenti: 
IIstrateġija tat-Turiżmu 2021–2030; I-Istrategija tad-Diving; xogħol fuq 
il-proġett tal-Comino Trail, kontribut siewi fil-qasam taI-films illi kienu 
jolqtu lill-gzira ta’ Għawdex, I-ITS Dive Safety Management Course, u 
anke I-Malta International Fireworks Festival. Dawn tal-aħħar ġew 
organizzati fl-2021 u fl-2022.32 

 
30  Sommarju tax-xhieda tas-Sur Buhagiar, Dokument P1, paġna 3. 
31  Ara d-Dokument E. 
32  Sottomissjonijiet bil-miktub tas-Sur Michael Buhagiar, Dokument O, paġna 2. 

 Fix-xhieda orali tiegħu, is-Sur Buhagiar spjega li x-xogħol li għamlet is-Sa. 
Muscat sar fi żmien il-pandemija tal-COVID-19:  

[...] iva, kienet għadha għaddejja għax, mingħalija f’April 2021 mingħalija 
ġiet ingaġgata, jekk m’iniex sejjer żball tat-’21 aha imbagħad 
naturalment assenjajtilha dawn ix-xogħ lijiet kollha, fil-frattemp jiena 
meta nqabbad konsulent miegħi, jiena inħalli f’idejh, imbagħad, bħala 
xogħolijiet, u r-riżultati jitkellmu waħedhom fl-aħħar, iġifieri, l-istrateġija 
ġiet illonċjata, saru press conferences mill-Ministeru t’Għawdex u mill-
Ministeru tat-Turiżmu fejn kienet preżenti hi ukoll meta żidna l-korsijiet 
tad-diving li xtaqna ħafna fl-ITS, infetħet ukoll il-walk trail ta’ Kemmuna 
li ġiet użata minn ħafna turisti wara l-COVID, u anki ħadmitli fuq żewġ 
avvenimenti kbar illi jsiru f’Għawdex li huma l-Fireworks Festival, li saru 
fit-’21 u imbagħad fit-’22 rispettivament.33  

 Mistoqsi iktar dwar dan ix-xogħol, is-Sur Buhagiar qal “propjament mhux 
ħadmet fuq press conferences, press conferences, press conferences taħdem 
fuqhom il-communications officer” u “kienet preżenti […] għal ċerti minnhom, 
ma kinitx, ma ħadmitx fuqhom”. Qal li s-Sa. Muscat attendiet peress “li ħadmet 
fuq, speċifikament fuq l-istudju tagħhom.”34  

 Fis-sottomissijoni bil-miktub tiegħu (Dokument K), il-Ministru Camilleri 
qal li is-Sa. Muscat ħadmet fuq diversi proġetti, fosthom il-Malta International 
Fireworks Festival, il-Comino Trail, xogħol fil-qasam tal-films, l-ITS dive safety 
management course, l-istrateġija tat-turiżmu 2021–2030 u l-istrateġija tad-
diving. L-Avukat Camilleri fis-sottomissjonijiet tiegħu bil-miktub għan-nom tal-
Ministru Camilleri (Dokument T) isostni li l-proġetti li s-Sa. Muscat kienet 
responsabbli għalihom joħorġu mill-provi. Fis-sottomissjonijiet orali tiegħu, il-
Ministru Camilleri qal:  

kien hemm numru ta’ targets li proprju konna qed nistennew li jiġu 
attwati, fosthom mill-memorja, li niġbdu aktar films lejn Għawdex, films 
jiġifieri, dawn li jiġu jiffilmjaw il-barranin, biex jagħżlu ‘l Għawdex flok lil 
Malta, kellna l-iscuttling tal-vapur, kellna l-kors il-ġdid tal-ITS, kif ukoll 
Fireworks Festival li llum il-ġurnata ġie bħala parti integrali mill-events li 
nagħmlu ġewwa l-gżira t’Għawdex u għaldaqstant, aħna jkollna dawn it-

 
33  Sommarju tax-xhieda tas-Sur Buhagiar, Dokument P1, paġna 2.  
34  Kwotazzjonijiet kollha meħuda mis-sommarju tax-xhieda tas-Sur Buhagiar, Dokument 

P1, paġna 2. 

targets, inkunu qegħdin nilħquhom jew mexjin għalihom u mmexxu fis-
sens, qatt ma qgħadt nidħol, sinċerament, mal-ebda parti mill-istaff 
rigward il-ħin, il-punchclock eċċetera [...]”35 

 Min-naħa tagħha, is-Sa. Muscat qalet li ħadmet fuq diversi proġetti: 

ħejjejna l-istrateġija nazzjonali tat-turiżmu f’Għawdex, jiġifieri basically 
ridna naraw li Għawdex tkun destinazzjoni distinta minn Malta, it-turisti 
li jiġu hawn Malta ma jżurux Għawdex bħala parti minn Malta, għax dik 
qiegħda fl-istrateġija nazzjonali, kienet jiġifieri, lestejnieha. Konna qed 
infittxu potential locations per eżempju fejn ħa nagħmlu l-iscuttling tal-
Hephaestus, tat-tanker Hephaestus, bdejna naraw potential locations 
madwar Għawdex, imbagħad qbilna f’location u eventually l-iscuttling 
sar fis-sajf tas-sena l-oħra, ħejjejna l-istrateġija tad-diving, kellna ħafna 
laqgħat mal-ITS, l-iskola tal-ITS f’Għawdex u mal-PADI international […] 
tad-diving eżatt, tad-divers, u ħejjejna l-ewwel baċellerat fil-dive 
management and safety, li qed, il-kors jittieħed mill-ITS f’Għawdex, 
iġifieri imbagħad ħafna mix-xogħol kien sar, u ma kellix għalfejn, iġifieri 
f’Diċembru, jiena kont naf illi iġifieri, ħafna mix-xogħol kien sar u – ”.36  

 Is-Sa. Muscat semmiet il-vapur Hephaestus, li kien inkalja f’Malta fl-2018 
imbagħad ġie mgħarraq f’Awwissu tal-2022 viċin ix-Xatt l-Aħmar, Għawdex, 
bħala attrazzjoni għall-għaddasa. Min-naħa tiegħu is-Sur Buhagiar ma semmiex 
dan il-proġett. Waqt ix-xhieda tiegħu huwa ġie mistoqsi dwaru, u qal:  

dak għandi jkun kien hemm xi press call, kien hemm il-Ministru tat-
Turiżmu, imma ma kellix x’naqsam magħha speċifikament jiena personali 
jiġifieri, naf li l-Ministru t’Għawdex kien mistieden għall-inkaljar jew 
x’jgħidulu […] emminni jekk ser ngħidlek ħa nkun qed – ma nafx, ma nafx, 
ma nafx.37 

In-natura tax-xogħol tas-Sa. Muscat 

 Is-Sa. Muscat spjegat in-natura tax-xogħol tagħha hekk:  

 
35  Sommarju tal-laqgħa mal-Ministru Camilleri tal-1 ta’ Lulju 2024, Dokument U, paġna 4. 
36  Sommarju tax-xhieda tas-Sa. Muscat, Dokument L, paġna 4. 
37  Sommarju tax-xhieda tas-Sur Buhagiar, Dokument P1, paġna 3. 

ifhimni r-role kien illi tlaqqa’ l-entitajiet kollha madwar mejda, per 
eżempju meta semmejtilkom l-iscuttling tal-Hephaestus, it’s not, ngħidu 
uwijja ħa nagħmlu l-iscuttling hawnhekk, tidħol l-ERA, jidħlu ħafna 
ministeri oħra u aktar dipartimenti tal-Gvern. Iġifieri ir-role tiegħi dak 
kien, illi nlaqqa’ kulħadd madwar mejda, jittieħdu d-deċiżjonijiet fil-, dak 
il-meeting, u naraw li imbagħad eventually isir ix-xogħol”.38  

 Dwar jekk jeżistix xi dokument, xi rapport, jew xi opinjoni partikolari li tat 
kontribut fih inkluż xi dokument intern, is-Sa. Muscat qalet: “jiena, personali, 
ma tajtx, li jiena ktibt xi – ”.39 Reġgħet qalet li x-xogħol tagħha kien ta’ 
koordinazzjoni: 

l-organisation-wise u jiena kont nieħu ħsieb li npoġġi ’l kulħadd madwar 
il-mejda, jittieħdu d-deċiżjonijiet. Ovvjament, jekk, eżempju, il-Comino 
Trails per eżempju, kien hemm il-proġett tal-Comino Trail, mhux jiena ħa 
niddeċiedi fejn ħa jsir jew trail tal-hikers. Ovvjament, tpoġġi ’l kulħadd 
madwar il-mejda, ikun hemm l-esperti, u jiddeċiedu huma.40  

 Mistoqsija lil min kienet tirrapporta fil-ministeru, is-Sa. Muscat qalet “il-
kuntratt tiegħi kien mal-Ministeru t’Għawdex, kuntratt ta’ P.O.T., kuntratt ta’ 
person of trust, inti tirrapporta lill-kap tas-segretarjat u l-Ministru, direttament 
il-Ministru”. Fir-rigward ta’ min kien jagħtiha d-direzzjonijiet, is-Sa. Muscat 
qalet “l-iktar mill-kap tas-segretarjat hux, ovvjament, imbagħad hu jgħaddi l-
instructions lill-Ministru”. Mistoqsija min kien jibgħat ir-rapporti jew il-minuti 
lill-Ministru wara li ċerti proġetti kkonkludew, qalet: “jien kont ngħaddihom lill-
kap tas-segretarjat u l-kap tas-segretarjat imbagħad, jitkellem hu direttament 
mal-Ministru.”41 

Evidenza dokumentarja tax-xogħol tas-Sa. Muscat 

 Kien f’dan il-kuntest ukoll li dan l-Uffiċċju kkunsidra l-kontenut tal-
mailbox tal-kont tal-email uffiċjali tas-Sa. Muscat.  

 
38  Sommarju tax-xhieda tas-Sa. Muscat, Dokument L, paġna 4.  
39  Sommarju tax-xhieda tas-Sa. Muscat, Dokument L, paġna 4.  
40  Sommarju tax-xhieda tas-Sa. Muscat, Dokument L, paġna 4.   
41  Kwotazzjonijiet kollha meħuda mis-sommarju tax-xhieda tas-Sa. Muscat, Dokument L, 

paġna 4.     

 Mill-analiżi tal-emails li saret, titpinġa stampa differenti għal kollox mill-
verżjoni ppreżentata mix-xhieda, għaliex l-emails juru li s-Sa. Muscat kienet 
attivament qiegħda taħdem għall-Ministru Bartolo fil-perjodu kollu fejn 
uffiċjalment kienet policy consultant mal-Ministru Camilleri.  

 Fi kliem iehor l-ingaġġ tagħha bhala policy consultant mal-Ministeru għal 
Għawdex kien biss wieħed nominali u l-emails tagħha matul il-perjodu ta’ dan 
l-ingaġġ tista’ tgħid kollha (eċċetto xi waħdiet spjegati aktar l-isfel) 
jirrigwardjaw xogħol fil-Ministeru għat-Turiżmu (ara d-Dokumenti AM1 u 
AM2).   

 Fil-fatt, f’ċerti emails, is-Sa. Muscat hija indikata lil terzi bħala l-contact 
person min-naħa tal-MTCP jew il-Ministeru għat-Turiżmu (ara d-Dokument 
AM3). Emails oħra ntbagħtu lis-Sa. Muscat flimkien mal-Ministru Bartolo u 
membri tas-segretarjat tiegħu biss fir-rigward ta’ kwistjonijiet ta’ customer 
care tal-ministeru tiegħu (ara d-Dokumenti AM4 u AM5). Is-Sa. Muscat kienet 
ikkopjata wkoll f’emails li ntbagħtu lill-Ministru Bartolo min-naħa tal-Uffiċċju 
tal-Prim Ministru (ara d-Dokument AM6).  

 Minn dawk l-emails li rċeviet is-Sa. Muscat u li b’xi mod jidhru li huma 
relatati ma’ Għawdex, xi uħud minnhom jidhru li ntbagħtu b’mod awtomatiku 
lill-impjegati kollha li kellhom indirizz tal-email marbut mal-Ministeru għal 
Għawdex (ara d-Dokumenti AM7, AM8 u AM9).42  

 Emails oħrajn li kellhom x’jaqsmu ma’ Għawdex jidhru li kienu relatati 
ma’ talbiet li saru lill-Ministru tat-Turiżmu fir-rigward ta’ proġetti jew suġgetti 
li kienu primarjament jaqgħu taħt il-Ministeru għat-Turiżmu, però li kienu ħa 
jsiru f’Għawdex. Jidher li s-Sa. Muscat kienet tirċievi dawk l-emails fil-kapaċità 
tagħha bħala persuna qrib tal-Ministru għat-Turiżmu u fir-rigward ta’ laqgħat 
jew avvenimenti oħrajn li kienu qed jiġu organizzati min-naħa tal-Ministeru 
għat-Turiżmu, u mhux mill-Ministeru għal Għawdex.   

 Fir-rigward ta’ proġetti msemmijin mix-xhieda, inkluż il-Comino Walk 
Trails, l-International School of Diving Safety and Medicines u l-Fireworks 
Festival, dan l-Uffiċċju nnota li s-Sa. Muscat dejjem kienet involuta bħala parti 

 
42  Indirizz tal-email ta’ impjegat tal-gvern normalment ikollu s-suffiss “@gov.mt”, iżda l-

isem tal-impjegat kif jidher f’messaġġ mibgħut lil terza persuna (id-display name) 
jinkludi l-ministeru jew id-dipartiment fejn jaħdem l-impjegat. Għal dan il-għan il-
Ministeru għat-Turiżmu kien identifikat bl-ittri MTCP u l-Ministeru għal Għawdex bl-
ittri MGOZ. 

mill-Ministeru għat-Turiżmu (ara d-Dokumenti AM10, AM11 u AM12). Ma 
jidhirx li hemm emails fejn is-Sa. Muscat kienet involuta fl-ippjanar ta’ dawn l-
avvenimenti għan-nom tal-Ministeru għal Għawdex.   

 Ma jidhirx li s-Sa. Muscat irċeviet emails mingħand il-kap tas-segretarjat 
Michael Buhagiar fil-perjodu meta kienet impjegata fil-SPU tal-Ministeru għal 
Għawdex. Lanqas ma jidher li rċeviet emails mingħand il-Ministru Clint 
Camilleri fl-istess perjodu. 

 Fir-rigward ta’ emails li bagħtet is-Sa. Muscat, ma jidhirx li bagħtet emails 
lis-Sur Buhagiar jew lill-Ministru Camilleri fejn annettiet rapporti jew noti fir-
rigward ta’ proġetti li semmiet fix-xhieda tagħha. L-emails li bagħtet is-Sa. 
Muscat lis-Sur Buhagiar u/jew lill-Ministru Camilleri jidhru li kienu biss calendar 
invitations għal żjarat li l-Ministru Bartolo kien ser jagħmel f’Għawdex (ara d-
Dokumenti AM10a u AM11a) fejn annettiet ukoll timelines taż-żjarat 
ippreparati mill-Ministeru għat-Turiżmu.  

 Waqt ix-xhieda tas-Sur Buhagiar, huwa ġie mistoqsi jekk għandux xi 
dokumentazzjoni li juri x-xogħol li għamlet is-Sa. Muscat. Huwa qal li 
m’għandux. Mistoqsi allura jekk qatt ikkomunikax mas-Sa. Muscat bl-email, is-
Sur Buhagiar qal “le. Bl-email ma tantx nużah jiena ngħidlek kif inhi.”43 

 Fir-rigward ta’ kif hu, bħala kap tas-segretarjat, kien isegwi x-xogħol tal-
konsulenti fil-SPU tal-ministeru tiegħu, is-Sur Buhagiar qal:  

jiena insegwihom billi nara li fl-aħħar mill-aħħar, li ridt jiena, li nkun irrid 
jiena, s-suċċess tagħhom, ikun qiegħed, ikun qiegħed hemm, jien ma 
nindaħlilhomx ħafna affarjiet fix-xogħol tagħhom. Jiena ma nifhimx 
f’ċerti xogħlijiet, u allura jiena at that stage jekk nara li fl-aħħar mill-
aħħar il-proġett kien success, u ġie inawgurat, dik għalija sodisfazzjon 
kbir għalija jiġifieri, nieqaf hemm u ma nindaħlilhomx fix-xogħol, ma 
nindaħlilhomx fix-xogħol.44 

 Is-Sur Buhagiar ġie mistoqsi jispjega kif kien jivverifika li x-xogħol kien qed 
isir jekk ma kienx jikkomunika mas-Sa. Muscat. Qal: “jiena x-xogħol kont 
nivverifika mhux magħha direttament, ma persuni oħra ok, jekk hux qed 

 
43  Sommarju tax-xhieda tas-Sur Buhagiar, Dokument P1, paġna 3. 
44  Sommarju tax-xhieda tas-Sur Buhagiar, Dokument P1, paġna 3. 

tagħmel ix-xogħol.”45 Mistoqsi biex jgħid min kienu dawn il-persuni, is-Sur 
Buhagiar qal “issa bl-amment ma nafx ta, ifhimni.”46 

Użu ta’ uffiċċju 

 Is-Sur Buhagiar qal li s-Sa. Muscat ma kellhiex uffiċċju fl-Ministeru għal 
Għawdex. Qal li dan kien perjodu meta l-gvern kien qed iħeġġeġ l-impjegati 
jaħdmu b’mod remot minħabba l-pandemija tal-COVID-19. Qal ukoll iżda li fl-
esperjenza tiegħu, policy advisors la jkollhom uffiċċju u la tittieħed l-
attendenza fir-rigward tagħhom.  

 Fir-rigward ta’ jekk kinitx titla’ Għawdex għax-xogħol jew taħdem minn 
Malta f’dan il-perjodu, is-Sa. Muscat qalet li peress li fl-2021 il-gvern kien għadu 
qed jippromwovi li l-ħaddiema jaħdmu mid-dar, “ħafna mix-xogħol fejn setgħu 
isiru online meetings, anke ma’ entitajiet oħra, ma’ ministeri oħra flok kollha 
nitilgħu Għawdex, ħafna mill-meetings u mix-xogħol kien isir online”.47  

 Kompliet billi spjegat illi fejn kien hemm bżonn, kienet titla’ Għawdex 
għax-xogħol. B’eżempju ta’ dan, qalet li kien hemm okkażjonijiet fejn marret 
Għawdex u akkompanjat lill-Ministru Clint Camilleri, per eżempju fi żjarat ġo 
film sets.  

 Is-Sa. Muscat semmiet ukoll okkażjonijiet fejn kellha bżonn riżorsi biex 
taħdem: “meta kelli bżonn nuża uffiċċju, meta kelli bżonn nuża desk jew printer, 
nipprepara xi dokumenti eċċetera eċċetera, jiena, ħabba loġistika u ħabba anke 
biex ma nitilfux ħafna ħin, kont tlabt il-kap tas-segretarjat ta’ Għawdex kif ukoll 
il-kap tas-segretarjat tal-Ministeru tat-Turiżmu u saqsejthom jekk nistax nuża 
uffiċċju mill-Ministeru għat-Turiżmu. Meta kien hemm il-bżonn li, l-iktar li 
nipprepara xi dokumenti.”48 

 Din ix-xhieda ma taqbilx ma’ dik tas-Sur John Grima, l-eks kap tas-
segretarjat fil-Ministeru għat-Turiżmu. Mistoqsi dwar il-fatt li jidher li s-Sa. 
Muscat żammet kuntatt kontinwu mal-ministeru tiegħu f’dan il-perjodu, u 
x’kien jaf dwar dan, is-Sur Grima qal “hi uffiċċju qatt ma kellha hemmhekk.”49 

 
45  Sommarju tax-xhieda tas-Sur Buhagiar, Dokument P1, paġna 3. 
46  Sommarju tax-xhieda tas-Sur Buhagiar, Dokument P1, paġna 3. 
47  Sommarju tax-xhieda tas-Sa. Muscat, Dokument L, paġna 3.   
48  Sommarju tax-xhieda tas-Sa. Muscat, Dokument L, paġna 3. 
49  Sommarju tax-xhieda tas-Sur Grima, Dokument N1, paġna 4. 

Mistoqsi mill-ġdid fuq dan il-punt, fuq ix-xogħol li kienet qed tagħmel u jekk 
kien qed jgħid li ma jaf xejn f’dan ir-rigward, is-Sur Grima qal “jien dak iż-żmien 
in all fairness kont qed naħdem ħafna in tandem mal-MTA, fejn għandu 
x’jaqsam il-COVID jiġifieri 90% tal-ħin, kien kważi kważi l-Ministeru tal-Anti-
Turiżmu.”50 Is-sottoskritt jifhem li li hawn is-Sur Grima kien qed iħalli lok għall-
possibbiltà li s-Sa. Muscat kellha uffiċċju fil-ministeru tiegħu imma hu ma kienx 
jaf bih minħabba l-impenji tiegħu.  

It-terminazzjoni tal-ħatra  

 Fir-rigward tat-terminazzjoni tal-kuntratt tagħha mal-Ministeru għal 
Għawdex, is-Sa. Muscat qalet li teknikament il-kuntratt kien validu minn April 
2021 sa April 2022, però ħafna mix-xogħol kien sar, u qalulha li l-kuntratt kien 
ser jiġi terminat f’Diċembru tal-2021. Mistoqsija jekk kinitx taf għalfejn il-
kuntratt kien se jiġi terminat, qalet: “għax ix-xogħol kien, ħafna mix-xogħol kien 
sar jew kien, per eżempju tal-iscuttling konna qbilna fuq location però 
imbagħad l-iscuttling kien sar f’April, imma ħafna mix-xogħol kien sar – ”.51  

 Min-naħa tiegħu is-Sur Buhagiar ta spjegazzjoni simili: 

mela, li wassal għat-terminazzjoni hija li ġew illonċjati l-assignments li 
jiena assenjajtilha, kif imbagħad l-istrateġija ġiet illonċjata, il-korsijiet 
ġew illonċjati, Kemmuna saru kollox jiġifieri, saru press releases li kien 
hemm bżonn u sar kollox, imbagħad rajt illi ma kienx baqagħli għalfejn, 
u għajjattilha u għidtilha biex, ser inwaqqfu l-kuntratt u tieqaf on the last 
day kienet tat-2020 […].52 

 Is-Sur Buhagiar ġie mistoqsi jekk kinitx prattika normali li kuntratti ta’ 
konsulenti fil-SPU tal-ministeru jiġu terminati wara li jispiċċa proġett 
partikolari. Is-Sur Buhagiar qal: 

iva, iva. Mhux l-ewwel wieħed, kellna divers – mhux diversi, kellna xi tnejn 
oħra qabel [...] tiġri iġifieri, tiġri, meta jkun policy consultant jekk ma 
tkunx xi ħaġa ongoing all the time eżempju, eżempju ħa nitkellem, fuq 
eżempju, SPU li jrid jgħinna lilna fuq it-trasport f’Għawdex, illi dik ongoing 

 
50  Sommarju tax-xhieda tas-Sur Grima, Dokument N1, paġna 4. 
51  Sommarju tax-xhieda tas-Sa. Muscat, Dokument L, paġna 5. 
52  Sommarju tax-xhieda tas-Sur Buhagiar, Dokument P1, paġna 4. Ftit aktar tard fix-xhieda 

tiegħu, is-Sur Buhagiar ikkoreġa ruħu u qal li kien qed jirreferi għall-2021. 

il-ħin kollu, dik allura jibqa’ hemmhekk sakemm naturalment tintefa’ r-
riżenja, imma jekk ikun persuna, SPU li huwa speċifikament imqabbad 
għal biċċa xogħol, imbagħad jieqaf hemmhekk, jieqaf max-xogħol li jkun 
iddeliverja.53 

KONSIDERAZZJONIJIET 

Il-kwalifiki tas-Sa. Muscat  

 Is-CV tas-Sa. Muscat ma deherx li kien fih indikazzjoni ta’ xi kwalifiċi, 
esperjenza, jew għarfien speċjali f’xi qasam relatat mat-turiżmu. Wieħed 
jistenna li konsulent ikun f’pożizzjoni li jagħti parir lill-ministru tiegħu dwar 
kwistjonijiet ta’ politika u strateġija fil-qasam relevanti, kif jitlob il-manwal 
relevanti tal-gvern. Dan huwa xogħol li jirrikjedi esperjenza vasta jew studju 
speċjalizzat.  

 L-eks kap tas-segretarjat tal-Ministru Bartolo, is-Sur John Grima, ipprova 
jiġġustifika n-nuqqas ta’ kwalifiċi tas-Sa. Muscat billi qal li jħares aktar lejn il-
kapaċitajiet, il-ħsibijiet u l-ideoloġiji tal-persuna milli lejn il-background 
akkademiku tagħha (ara l-paragrafu 61 ta’ dan ir-rapport). Dan kien ikun aktar 
konvinċenti kieku s-Sur Grima kien kapaċi jippreżenta evidenza tanġibbli tax-
xogħol ta’ konsulenza li għamlet is-Sa. Muscat, iżda huwa ma ppreżenta ebda 
provi ta’ din in-natura.  

 Fir-rigward tar-riferenza għall-ideoloġija, is-sottoskritt jifhem li l-lealtà ta’ 
persuna tista’ tkun fattur fl-għażla tagħha bħala persuna ta’ fiduċja f’kariga 
viċin ta’ ministru, iżda ma jistax jaċċetta l-implikazzjoni li donnha toħroġ mix-
xhieda tas-Sur Grima, li l-lealtà tista’ b’xi mod tikkumpensa għal nuqqas ta’ 
kwalifiċi.  

 Barra minn dan, il-paragrafu fis-CV (dokument K1) li suppost jiddeskrivi 
x-xogħol tas-Sa. Muscat bħala konsulent fil-Ministeru għat-Turiżmu lanqas 
jinkludi deskrizzjoni tax-xogħol li allegatament għamlet f’dik il-kariga, u jindika 
biss id-data meta bdiet, it-titlu tagħha u l-ministeru fejn kienet impjegata. Is-
CV ma fih ebda indikazzjoni tal-proġetti li allegatament ħadmet fuqhom bħala 
konsulent fil-Ministeru għat-Turiżmu. Peress illi dan is-CV ġie ppreżentat mill-
Ministru Camilleri, wieħed jista’ jissoponi li kien l-istess dokument li ntbagħat 

 
53  Sommarju tax-xhieda tas-Sur Buhagiar, Dokument P1, paġna 4. 

lis-Sur Buhagiar, u li għalih għamel riferenza s-Sur Buhaġiar stess qabel ma 
ingaġġa lis-Sa. Muscat bħala konsulent fil-Ministeru għal Għawdex.  

 Is-Sur Buhagiar qal li ma qagħadx fuq is-CV biss, iżda ra li s-Sa. Muscat 
diġà kienet qed taħdem fil-Ministeru għat-Turiżmu fuq is-suġġetti li kienu ta’ 
interess għalih (ara l-paragrafu 83 ta’ dan ir-rapport). Fin-nuqqas ta’ provi li s-
Sa. Muscat għamlet xogħol ta’ konsulenza fil-Ministeru għat-Turiżmu, u fid-
dawl tal-provi li waqt li kienet impjegata mal-Ministeru għal Għawdex hija 
baqgħet de facto taħdem bħala assistent personali tal-Ministru għat-Turiżmu, 
dan l-argument ma jistax jittieħed bħala kredibbli.    

 Il-kwalifiċi u l-esperjenza tas-Sa. Muscat huma partikolarment importanti 
fid-dawl tat-taqsima 7.6.1 tal-Manual on Resourcing Policies and Procedures, li 
tgħid fost affarijiet oħra li s-salarju ta’ policy consultant għandha tiġi negozjata 
miegħu u ma tistax taqbeż l-iskala 3, li allura hija l-massimu li jista’ jingħata. 
Minkejja n-nuqqas ta’ kwalifiċi u esperjenza tagħha, is-Sa. Muscat ingħatat 
salarju ekwivalenti għall-iskala 3.  

 Il-manwal jgħid ukoll li l-expertise allowance għandha tingħata f’każi 
eċċezzjonali biss (paragrafu 23). Dan l-Uffiċċju jifhem allura li din l-allowance 
hija riżervata għal persuni tassew esperti fil-qasam li ġew ingaġġati biex 
jaħdmu fih. Minkejja dan, is-Sa. Muscat ingħatat expertise allowance ta’ 
€15,000 bħala policy consultant fil-Ministeru għat-Turiżmu. Meta ġiet 
ingaġġata mill-Ministeru għal Għawdex, ingħatat expertise allowance ta’ 
€20,000, li huwa l-massimu permess mill-manwal.  

 Is-Sur Grima u s-Sur Buhagiar taw xhieda kontradittorja dwar din l-
allowance. Is-Sur Grima qal li m’hemmx sistema ta’ “pegging bħal taċ-ċivil” 
(paragrafu 62), mentri s-Sur Buhagiar qal li l-allowance ingħatat “skont il-
guidelines taċ-ċivil” (paragrafu 86). Is-Sur Buhagiar ma kienx kapaċi jispjega 
għalfejn żied l-expertise allowance tas-Sa. Muscat b’€5,000: anzi, ċaħad li 
ngħatat żieda (paragrafu 85).  

Is-Sa. Muscat għamlet xogħol ta’ policy consultant? 

 Is-Sa. Muscat stess qalet li meta nħatret bħala policy consultant fil-
Ministeru għat-Turiżmu, baqgħet tagħmel ix-xogħol ta’ segretarja privata, 
għalkemm żdied xogħol ieħor miegħu (paragrafi 64 u 65). Dan diġà mhux 
konformi mal-manwal, li jispeċifika li policy consultant għandu jagħmel xogħol 
purament ta’ konsulenza. Anki x-xogħol il-ġdid tagħha kif deskritt minnha kien 
xogħol ta’ koordinazzjoni u mhux ta’ konsulenza.  

 L-istess jgħodd għax-xogħol li hija allegatament għamlet bħala policy 
consultant mal-Ministeru għal Għawdex. Qalet li xogħolha kien li tlaqqa’ l-
entitajiet relevanti madwar mejda bil-għan li dawn jieħdu d-deċiżjonijiet: “ikun 
hemm l-esperti, u jiddeċiedu huma” (paragrafu 95). Imma l-irwol ta’ policy 
consultant hu propju li jagħti kontribut għad-deċiżjonijiet, mhux sempliċiment 
li jorganizza laqgħat. Skont is-CV tagħha, l-organizzazzjoni tal-laqgħat diġà kien 
parti mix-xogħol tagħha bħala segretarja privata. 

 Fi kwalunkwe każ, il-mailbox tal-kont tal-email uffiċjali tagħha ma fih 
ebda evidenza li għamlet xogħol ta’ konsulenza. Il-mailbox jindika li hija 
essenzjalment baqgħet isservi bħala assistenta personali tal-Ministru Clayton 
Bartolo, anki meta kienet impjegata mal-Ministeru għal Għawdex.  

 Il-Ministri Bartolo u Camilleri t-tnejn ingħataw aċċess għall-mailbox tas-
Sa. Muscat. Kieku kien hemm evidenza fil-mailbox tagħha li b’xi mod inqabżet 
minn dan l-Uffiċċju, u li turi li hija għamlet xogħol ta’ policy consultant, il-
Ministri setgħu iressqu din l-evidenza, iżda ma għamlu l-ebda riferenza għall-
mailbox fis-sottomissjonijiet finali tagħhom.  

 Anzi, il-kapijiet tas-segretarjati tagħhom it-tnejn ammettew li ma 
kellhomx dokumentazzjoni tax-xogħol tas-Sa. Muscat u ipprovaw jiġġustifikaw 
dan in-nuqqas.  

 Is-Sur John Grima, eks kap tas-segretarjat tal-Ministru Bartolo, qal li s-Sa. 
Muscat kienet tagħti l-kontribut tagħha waqt laqgħat, u rrefera għall-fatt li dak 
iż-żmien kienet għaddejja l-pandemija tal-COVID-19 (paragrafu 70). Iżda qal 
ukoll li s-Sa. Muscat kienet “[i]ssegwi l-andament ta’ diversi proġetti [...] u tara 
li l-implementazzjoni ta’ dawn il-proġetti miexja skont il-pjan” (paragrafu 69). 
Is-Sa. Muscat ukoll qalet li kienet tara li wara l-laqgħat jittieħdu l-azzjonijiet 
miftehma (paragrafu 66). Huwa improbabbli għall-aħħar li xogħol bħal dan 
jista’ jsir mingħajr ebda komunikazzjoni bl-email anki llum il-ġurnata, aħseb u 
ara fi żmien il-pandemija meta kulħadd kien qed jaħdem mid-dar.  

 Is-Sur Michael Buhagiar, il-kap tas-segretarjat tal-Ministru Camilleri, qal 
li qatt ma kkomunika mas-Sa. Muscat bl-email. Huwa qal li ma kienx jindaħal 
fix-xogħol tal-policy consultants tal-ministeru. Qal ukoll li kien jivverifika x-
xogħol tagħha ma’ persuni oħra, mhux magħha direttament, iżda ma kienx 
kapaċi jgħid min kienu dawn il-persuni (paragrafi 106–108).  

 Din ix-xhieda straordinarja ma taqbilx ma’ dik tas-Sa. Muscat, li qalet li 
hija kienet tirċievi direzzjonijiet mingħand il-kap tas-segretarjat. Qalet ukoll li 

kienet tgħaddilu r-rapporti jew il-minuti dwar ċerti proġetti biex hu 
jiddiskutihom mal-Ministru Camilleri (paragrafu 96). Biss, m’hemm ebda traċċa 
ta’ dawn id-dokumenti fl-emails tas-Sa. Muscat. Huwa improbabbli għall-aħħar 
li kienet tgħaddihomlu bħala kopji fiżiċi, meta wieħed jikkunsidra li kien żmien 
il-pandemija u hi stess xehdet li kienet titla’ Għawdex biss f’okkażjonijiet 
partikolari.  

Inkonsistenzi oħra bejn ix-xhieda 

 Hemm inkonsistenzi oħra bejn ix-xhieda. Is-Sa. Muscat semmiet l-għarqa 
tal-vapur Hephaestus bħala eżempju ta’ proġett li ħadmet fuqu waqt li kienet 
policy consultant fil-Ministeru għal Għawdex. Is-Sur Buhagiar ftit seta’ jiftakar 
dwar dan il-proġett, u indika li dan kien proġett tal-Ministeru għat-Turiżmu 
(paragrafu 93).  

 Ix-xhieda tas-Sa. Muscat ma taqbilx ma’ dik tas-Sur John Grima fir-
rigward tat-terminazzjoni tal-kuntratt tagħha bħala policy consultant mal-
Ministeru għat-Turiżmu. Filwaqt li s-Sa. Muscat qalet li s-Sur Grima avviċinaha 
u avżaha li jkun aħjar jekk il-kuntratt tagħha jiġi terminat, is-Sur Grima qal li 
kienet is-Sa. Muscat li tatu r-riżenja minn rajha, mingħajr ebda spjegazzjoni 
ħlief li kienet għal raġunijiet personali (paragrafi 77 u 78). 

 Skont is-Sa. Muscat, il-kuntratt tagħha ġie terminat fil-bidu ta’ April 2021, 
u wara ftit ġimgħat ġiet avviċinata mis-Sur Buhagiar biex tiġi ingaġġata mill-
Ministeru għal Għawdex (paragrafu 80). Dan jimplika li kien hemm intervall ta’ 
xi ġimgħat qabel bdiet taħdem mal-Ministeru għal Għawdex. Fir-realtà, iżda, 
is-Sa. Muscat temmet l-impieg tagħha mal-Ministeru għat-Turiżmu fis-26 ta’ 
April 2021 u bdiet taħdem mal-Ministeru għal Għawdex l-għada, 27 ta’ April 
2021.  

 Ix-xhieda tas-Sa. Muscat ma taqbilx ma’ tas-Sur Grima anki fir-rigward 
tal-uffiċċju tagħha meta kienet impjegata fil-Ministeru għal Għawdex. Is-Sa. 
Muscat qalet li hi talbet permess mingħand il-kapijiet tas-segretarjati taż-żewġ 
ministeri biex tuża uffiċċju fil-Ministeru għat-Turiżmu meta kellha bżonn il-
faċilitajiet ta’ uffiċċju (paragrafu 112). Min-naħa tiegħu però, is-Sur Grima qal 
li hi qatt ma kellha uffiċċju fil-Ministeru għat-Turiżmu. Imbagħad bħal donnu 
reġa’ ħasibha, u ta x’jifhem li forsi s-Sa. Muscat kellha uffiċċju imma hu ma 
kienx jaf bih minħabba l-impenji tiegħu fi żmien il-COVID-19 (paragrafu 113) – 
ħaġa improbabbli ferm fil-fehma tas-sottoskritt.  

 Għal dawn ir-raġunijiet, is-sottoskritt wasal għall-konklużjoni li s-Sa. 
Muscat ingħatat ħatra bħala policy consultant u l-benefiċċji marbuta magħha 
b’mod arbitrarju mingħajr ma kienu ġustifikati, sew għax ma kinitx kwalifikata 
u sew għax m’għamlitx ix-xogħol marbut mal-ħatra. Matul dan il-perjodu s-Sa. 
Muscat baqgħet taħdem bħala assistenta personali tal-Ministru Clayton 
Bartolo, jiġifieri l-allegazzjoni tal-Ilmentatur li s-Sa. Muscat tħallset paga ta’ 
xejn mhix fondata. Iżda bis-saħħa tal-arranġamenti li saru, hija effettivament 
ingħatat żieda sostanzjali fil-paga li ma kinitx ġustifikata. 

 Huwa minnu li, skont il-prattiċi bħalissa fis-seħħ kif riflessi fil-manwal 
relevanti tal-gvern, il-kariga ta’ policy consultant hija kariga ta’ fiduċja. Iżda dan 
ma jfissirx li tista’ tingħata lil persuna li mhix kwalifikata għaliha. Dawk li 
jinħatru f’karigi iffinanzjati minn flejjes pubbliċi, inkluż karigi ta’ fiduċja, huma 
obbligati jaqdi d-dmirijiet tal-kariga tagħhom, u kull min jagħżilhom huwa 
obbligat jagħżel persuni kapaċi għal dawk id-dmirijiet.  

 Fis-sottomissjonijiet tiegħu għan-nom tal-Ministru Clayton Bartolo, l-
Avukat Pawlu Lia qal li “Ir-relazzjoni ma’ Amanda Muscat nibtet wara li bdiet 
taħdem fil-Ministeru tat-Turiżmu. Kien proprju minħabba dan it-tibdil fiċ-
ċirkostanzi personali li kienu ddeċidew li ma tibqax taħdem mal-Ministeru.”54 
Kien ikun xieraq u korrett kieku ġara hekk. Minflok ġara li l-impieg tas-Sa. 
Muscat ġie trasferit għall-Ministeru għal Għawdex u hi baqgħet isservi 
fattwalment bħala assistenta personali tal-Ministru Bartolo.  

Ir-responsabbiltà tal-Ministri 

 Fis-sottomissjonijiet tagħħom, il-Ministri Bartolo u Camilleri sostnew illi 
s-Sa. Muscat ġiet ingaġġata mill-kapijiet tas-segretarjati tagħhom 
rispettivament u li kull responsabbiltà għall-ingaġġ u s-sorveljanza tagħha 
kienet taqa’ fuqhom, dan in linea mal-Manual on Resourcing Policies and 
Procedures. B’konsistenza ma’ dan, kemm is-Sur Grima kif ukoll is-Sur Buhagiar 
stqarrew li huma ingaġġaw lis-Sa. Muscat.  

 Il-Ministru Camilleri jgħid ukoll li l-ilment ma jallegax illi hu b’xi mod mexa 
b’favoritiżmu fil-konfront tas-Sa. Muscat, però li kien qed jippermettilha ma 
tattendix għax-xogħol fil-ministeru tiegħu. F’dan ir-rigward, il-Ministru 
Camilleri jsostni illi mhuwiex l-oneru tiegħu li jissorvelja l-impjegati u għalhekk 
ma jistax jinstab ħati ta’ ksur ta’ etika.  

 
54  Sottomissjonijiet tal-Ministru Bartolo, Dokument V, paġni 1–2. 

 Huwa minnu li l-manwal iqiegħed il-policy consultants f’kull ministeru 
taħt ir-risponsabbiltà tal-kap tas-segretarjat. Iżda dan ma jfissirx li għandhom 
jintgħażlu mill-kap tas-segretarjat, u l-manwal imkien ma jgħid hekk. Policy 
consultant hija persuna ta’ fiduċja, u din il-frażi normalment tittieħed li qed 
tirreferi għall-fiduċja tal-ministru, mhux tal-kap tas-segretarjat tiegħu. Tant hu 
hekk li t-taqsima 7.6.1 tal-manwal tispeċifika li kuntratt ta’ policy consultant 
jiġi terminat awtomatikament jekk jinbidel il-ministru. Din id-dispożizzjoni hija 
replikata fiż-żewġ kuntratti ta’ ingaġġ tas-Sa. Muscat bħala policy consultant. 
Huwa inkonċepibbli li persuna daqstant viċin ta’ ministru, li l-impieg tagħha 
huwa dipendenti direttament fuq it-terminu ta’ servizz tal-ministru, ma 
tintgħażilx mill-ministru jew tal-anqas bil-barka tiegħu.  

 Għandu jingħad ukoll li l-artikolu 6A tal-Att dwar l-Amministrazzjoni 
Pubblika jagħti s-setgħa lill-ministri u s-segretarji parlamentari biss li jingaġġaw 
persuni tal-fiduċja, inkluż konsulenti. Din id-dispożizzjoni daħlet fis-seħħ fid-9 
ta’ April 2021, jiġifieri teknikament tapplika biss għall-ingaġġ tas-Sa. Muscat 
bħala policy consultant fil-Ministeru għal Għawdex, iżda l-għan tagħha kien li 
tipprovdi bażi legali għall-ingaġġ ta’ persuni ta’ fiduċja.55 Għalhekk is-
sottoskritt jifhem li din id-dispożizzjoni kienet tirrifletti l-prattika eżistenti anki 
qabel.  

 Barra minn hekk, iż-żewġ kuntratti tas-Sa. Muscat bħala policy consultant 
(Dokumenti D u E) jagħtu s-setgħa lill-ministru konċernat li jassenja dmirijiet 
(paragrafu 1) u jagħti struzzjonijiet (paragrafu 2). B’hekk il-ministru huwa 
direttament involut fis-sorveljanza tax-xogħol ta’ policy consultant, minkejja l-
fatt li dan jaqa’ wkoll taħt ir-risponsabbiltà tal-kap tas-segretarjat. 

 Inoltre, fis-sottomissjonijiet tagħhom il-Ministri Bartolo u Camilleri 
iddefendew dak li ġara. Il-Ministru Bartolo insista li s-Sa. Muscat kienet 
kwalifikata biex taħdem fil-qasam tat-turiżmu (paragrafu 58). Min-naħa tiegħu 
il-Ministru Camilleri ta lista ta’ proġetti li kien “infurmat” li s-Sa. Muscat 
ħadmet fuqhom wara l-“verifiki” li huwa għamel.56 L-avukat tal-Ministru 
Camilleri qal li l-Ministru kien “ben konxju ta’ dawn il-proġetti u r-riżultati 

 
55  Ara d-dikjarazzjoni dwar għanijiet u raġunijiet fl-Abbozz 159 tal-2020, aċċessibbli minn 

https://parlament.mt/media/107601/bill-159.pdf.   
56  Dokument K, paġna 2. 

https://parlament.mt/media/107601/bill-159.pdf

pożittivi” li kienet involuta fihom.57 Fis-sottomissjonijiet orali quddiem is-
sottoskritt, l-avukat tal-Ministru qal fil-preżenza tiegħu li:  

Jekk ħa nitkellmu però fuq jekk ix-xogħol tas-Sa. Muscat kienx, ħa 
nsejjaħlu hekk, up to scratch, hemmhekk il-Ministru daħal, fis-sens illi l-
Ministru ħadem magħha din il-persuna, kien jaf x’inhi tagħmel, kien jaf 
x’inhuma il-proġetti illi qiegħda taħdem fuqhom. Ra r-riżultati, kien 
jikkomunika magħha, qatt ma rriżultalu illi kien hemm xi issues illi din 
mhijiex qed tagħmel xogħolha, u f’dak is-sens ukoll li ngħidu illi fil-mertu 
ma jirriżultawx il-fatti li dwarhom qed isir l-ilment.58 

 Wieħed jista’ jiddibatti jekk ministru għandux jinżamm responsabbli tal-
azzjonijiet ta’ persuni tal-fiduċja tiegħu jekk ġenwinament ma kienx jaf 
x’għamlu, u jekk jieħu azzjoni biex jikkoreġi jew jirrimedja imġiba skorretta 
min-naħa tagħhom malli jsir jaf biha. Iżda jekk il-ministru jiddefendi dik l-
imġiba, u għal dan il-għan saħansitra jagħmel stqarrijiet li ma jikkorrispondux 
mal-fatti, m’hemmx dubju li jkun qiegħed jerfa’ risponsabbiltà personali għal 
dak li ġara, anki jekk wieħed jaċċetta li ma kienx involut personalment (ħaġa li 
s-sottoskritt ma jaċċettax f’dan il-każ).   

 Fis-sottomissjonijiet tiegħu tad-9 ta’ Mejju 2022 (Dok. K), il-Ministru 
Camilleri josserva li skont il-Manual on Resourcing Policies and Procedures, l-
ingaġġ ta’ policy consultant għandu jiġi approvat mill-kap tas-segretarjat tal-
Prim Ministru, u jgħid li hekk sar fil-każ tal-ingaġġ tas-Sa. Muscat mill-Ministeru 
għal Għawdex. Ir-rekwiżit ta’ approvazzjoni minn uffiċċju ċentrali tal-gvern 
huwa mekkaniżmu ta’ kontroll li jintuża ta’ spiss fl-amministrazzjoni pubblika, 
iżda l-approvazzjoni ċentrali ma teżentax lill-ministru konċernat mill-obbligi 
etiċi tiegħu. Per eżempju, ministru li jordna l-infiq ta’ flus fuq proġett li 
m’hemmx bżonnu, jew li jordna l-ingaġġ ta’ impjegati li m’hemmx bżonnhom, 
ikun qiegħed jaġixxi ħażin anki jekk l-awtoritajiet ċentrali tal-gvern allokaw il-
flus lill-ministeru għal dik in-nefqa jew approvawlu ż-żieda fin-numru tal-
impjegati. Ministru individwali ma jistax jevita r-responsabbiltà għal deċiżjoni 
abbużiva għaliex hu, jew ħaddieħor f’ismu, akkwista approvazzjoni ċentrali 
għal dik id-deċiżjoni.  

 
57  Dokument T, paġna 5. 
58  Sommarju tal-laqgħa mal-Ministru Camilleri tal-1 ta’ Lulju 2024, Dok. U, paġna 3. 

Nuqqas ta’ salvagwardji effettivi fl-ingaġġ ta’ policy consultants 

 Dan iżda jqajjem domandi dwar jekk jeżistux salvagwardji effettivi kontra 
abbużi fl-ingaġġ ta’ policy consultants.  

 Skont it-taqsima 7.4 tal-Manual on Resourcing Policies and Procedures, 
is-segretarju permanenti ta’ kull ministeru huwa obbligat jiżgura li l-kuntratt 
ta’ kull persuna ta’ fiduċja fil-ministeru tiegħu (inkluż allura tal-policy 
consultants) huwa konformi mal-manwal. Is-segretarju permanenti jiffirma l-
kuntratti ta’ ingaġġ ta’ persuni ta’ fiduċja f’isem il-ministeru tiegħu. Barra minn 
dan, skont it-taqsima 7.6.1 tal-istess manwal, l-ingaġġ ta’ policy consultants fi 
kwalunkwe ministeru jeħtieġ l-approvazzjoni tal-kap tas-segretarjat tal-Prim 
Ministru.  

 Dawn id-dispożizzjonijiet kienu jinsabu fil-verżjoni tal-manwal ta’ Ġunju 
2020 u għadhom jinsabu fil-verżjoni kurrenti. Jidhru li huma maħsuba bħala 
salvagwardji kontra l-abbuż, iżda ċerti nuqqasijiet fil-manwal jirrenduhom 
dgħajfa wisq.  

 Il-manwal ma jinkludi ebda kriterji għall-għażla ta’ policy consultants jew 
għall-iffissar tas-salarju u l-allowances tagħhom. Fl-assenza ta’ kriterji simili, 
mhux ċar fuq liema bażi s-segretarju permanenti tal-ministeru konċernat jew 
il-kap tas-segretarjat tal-Prim Ministru jista’ joġġezzjona għal xi ħatra 
partikolari. Il-manwal lanqas biss jinkludi l-obbligu li tintbagħat CV mat-talba 
għall-approvazzjoni tal-ingaġġ. Il-manwal jinkludi dan l-obbligu fir-rigward tal-
ingaġġ ta’ membri tas-segretarjat ta’ kull ministru, kif ukoll l-obbligu li ssir 
security clearance tagħhom, iżda mhux fir-rigward ta’ policy consultants fl-
Istrategic and Priorities Unit tal-ministeru. Il-ministeru huwa obbligat biss li 
jżomm kopja tas-CV ta’ kull policy consultant fil-files tiegħu. 

 Is-sottoskritt jidhirlu li dawn in-nuqqasijiet fil-manwal għandhom jiġu 
indirizzati. Il-manwal għandu jispeċifika li s-segretarju permanenti ta’ kull 
ministeru għandu jirrifjuta li jiffirma kuntratt ta’ policy consultant jekk il-
kuntratt mhux konformi mal-manwal, u dan l-obbligu jissupera l-obbligu tas-
segretarju permanenti li jsegwi d-direzzjonijiet tal-ministru tiegħu. Hemm 
bżonn ukoll li jiġi nkluż mekkaniżmu fil-manwal biex jiżgura li persuna maħtura 
bħala policy consultant taqdi d-dmirijet tal-kariga tagħha. Bħala azzjoni minima 
jekk jirriżulta li dan mhux il-każ, il-manwal għandu jispeċifika li l-kuntratt tal-
policy consultant konċernat (li normalment ikun validu għal sena) ma jistax 
jiġġedded.  

Konsiderazzjonijiet ta’ natura legali 

L-ambitu tal-investigazzjoni ta’ dan l-Uffiċċju 

 Fis-sottomissjonijiet bil-miktub tiegħu f’isem il-Ministru Bartolo, l-Avukat 
Pawlu Lia jgħid li “L-ilment speċifiku ta’ Arnold Cassola fil-konfront tal-Ministru 
Clayton Bartolo huwa li Amanda Muscat ġiet impjegata bħala segretarja 
privata mal-Ministru tat-Turiżmu Clayton Bartolo meta kienet il-girlfriend 
tiegħu, u għalhekk talab li l-Ministru jiġi investigat jekk f’dan l-ingaġġ kienx 
hemm xi nepotiżmu u/jew favoritiżmu u jew ksur tal-[kodiċi tal-] etika.”59  

 Fis-sottomissjonjiet bil-miktub tiegħu f’isem il-Ministru Camilleri, l-
Avukat Joseph Camilleri jgħid “jingħad mill-bidu nett illi fir-rigward tal-Ministru 
Camilleri, mhux qed jiġi allegat b’ebda mod illi huwa mexa b’xi favoritiżmi fl-
ingaġġ ta’ Amanda Muscat. L-allegazzjoni hija differenti u ferm aktar speċifika, 
u ċjoè, illi l-Ministru kien qed jippermetti illi Amanda Muscat, bħala allegata 
‘impjegata mal-Ministeru’, ma tattendix għax-xogħol.”60 

 Dawn is-sottomissjonijiet donnhom huma sforzi biex l-ilment, u allura 
anki l-ambitu tal-investigazzjoni ta’ dan l-Uffiċċju, jiġi definit b’mod ristrett. 
Biss, ma jiħdux in konsiderazzjoni t-tielet punt tal-Ilmentatur, fejn huwa 
għamel talba ġenerali għal investigazzjoni taż-“żewġ ministri imsemmijin biex 
tara jekk imxew b’xi nuqqas ta’ etika”. Din hi talba addizzjonali u separata mit-
talbiet li jissemmew mill-Avukati Lia u Camilleri.  

 Fi kwalunkwe każ, l-artikolu 13(1)(b) tal-Att dwar Standards fil-Ħajja 
Pubblika jagħti s-setgħa lill-Kummissarju għall-Istandards li jibda 
investigazzjoni fuq l-inizjattiva tiegħu, mhux biss fuq allegazzjoni ta’ persuna 
oħra. Għaldaqstant il-Kummissarju għandu s-setgħa li jfassal il-parametri tal-
investigazzjoni tiegħu skont kif jidhirlu li hemm bżonn, u mhuwiex marbut li 
jillimita ruħu għall-punti li jqajjem l-ilmentatur.  

 Fit-22 u t-23 ta’ Marzu 2022 dan l-Uffiċċju għarraf liż-żewġ Ministri bl-
ambitu tal-investigazzjoni tiegħu meta kitbilhom sabiex jinformahom bl-

 
59  Sottomissjonijiet tal-Ministru Bartolo, Dokument V, paġna 1. 
60  Sottomissjonijiet tal-Ministru Camilleri, Dokument T, paġna 2. 

ilment. L-ittra li ntbagħtet lill-Ministru Clayton Bartolo fit-22 ta’ Marzu 202261 
informatu li: 

Il-kwistjonijiet li qed nikkunsidra fil-konfront tiegħek personali huma 
dawn li ġejjin: 

(a) fuq liema bażi s-Sinjorina Muscat ġiet ingaġġata bħala Policy 
Consultant f’Novembru 2020 meta kienet ġiet ingaġġata bħala 
Segretarju Privat inqas minn disa’ xhur qabel;  

(b) x’kienu l-ħiliet u l-kwalifiki li wasslu biex is-Sinjorina Muscat tiġi 
ingaġġata bħala Policy Consultant;  

(ċ) fuq liema bażi s-Sinjorina Muscat ingħatat l-ogħla salarju 
permissibbli għal Policy Consultant (skala 3) skont il-manwal 
relevanti tal-gvern, kif ukoll expertise allowance ta’ €15,000 fis-sena 
u expense allowance ta’ €2,000 fis-sena;  

(d) jekk is-Sinjorina Muscat, bħala Policy Consultant, wettqitx xogħol li 
kien jammonta għal “political and strategic advice” skont kif jitlob il-
manwal relevanti tal-gvern, li jemfasizza li l-irwol ta’ Policy 
Consultant għandu jkun “purely one of consultancy”; u 

(e) jekk inġabitx approvazzjoni mill-Uffiċċju tal-Prim Ministru kif jitlob il-
manwal għall-ingaġġ tas-Sinjorina Muscat bħala Policy Consultant, 
kemm fir-rigward tal-kariga u kemm fir-rigward tar-remunerazzjoni 
tagħha. 

 L-ittra li ntbagħtet lill-Ministru Clint Camilleri fit-23 ta’ Marzu 202262 
informatu li: 

Il-kwistjonijiet li qed nikkunsidra fil-konfront tiegħek personali huma 
dawn li ġejjin: 

(a) fuq liema bażi għażilt is-Sinjorina Muscat biex tiġi ingaġġata bħala 
Policy Consultant fil-ministeru tiegħek f’April 2021;  

(b) x’kienu l-ħiliet u l-kwalifiki li wasslu biex is-Sinjorina Muscat tiġi 
ingaġġata bħala Policy Consultant;  

 
61  Ittra tal-Kummissarju għall-Istandards fil-Ħajja Pubblika lill-Onor. Bartolo, Dokument 

H, paġni 1–2. 
62  Ittra tal-Kummissarju għall-Istandards fil-Ħajja Pubblika lill-Onor. Camilleri, Dokument 

I, paġni 1–2. 

(ċ) fuq liema bażi s-Sinjorina Muscat ingħatat l-ogħla salarju 
permissibbli għal Policy Consultant (skala 3) skont il-manwal 
relevanti tal-gvern, kif ukoll expertise allowance ta’ €20,000 fis-sena 
u expense allowance ta’ €2,000 fis-sena;  

(d) fejn kien l-uffiċċju tas-Sinjorina Muscat waqt li kienet qed isservi 
bħala Policy Consultant fil-ministeru tiegħek, u jekk jeżistux records 
ta’ attendenza jew provi oħra tat-twettiq tal-kuntratt da parti 
tagħha; 

(e) jekk is-Sinjorina Muscat, bħala Policy Consultant, wettqitx xogħol li 
kien jammonta għal “political and strategic advice” skont kif jitlob il-
manwal relevanti tal-gvern, li jemfasizza li l-irwol ta’ Policy 
Consultant għandu jkun “purely one of consultancy”;  

(f) jekk inġabitx approvazzjoni mill-Uffiċċju tal-Prim Ministru kif jitlob il-
manwal għall-ingaġġ tas-Sinjorina Muscat bħala Policy Consultant 
fil-ministeru tiegħek, kemm fir-rigward tal-kariga u kemm fir-
rigward tar-remunerazzjoni tagħha; u 

(g) meta ġie terminat il-kuntratt tas-Sinjorina Muscat u għal liema 
raġuni. 

 Għaldaqstant iż-żewġ Ministri kienu informati dwar l-ambitu tal-
investigazzjoni ta’ dan l-Uffiċċju, u kellhom kull opportunità jressqu l-veduti 
tagħhom dwar il-punti indirizzati mill-investigazzjoni. 

In-natura tas-sottomissjonijiet finali 

 Waqt is-sottomissjonijiet orali tiegħu għan-nom tal-Ministru Camilleri 
(Dok. U), l-Avukat Camilleri qal li filwaqt li l-proċeduri quddiem is-sottoskritt 
mhumiex proċeduri quddiem qorti, huwa kien qed jikkunsidra l-punti mqajma 
minnu bħala forma ta’ eċċezzjoni preliminari. Biss, meta l-provi ntbagħtu liż-
żewġ Ministri (Dokumenti Q u R), huma ntalbu jagħmlu sottomissjonijiet finali, 
jiġifieri dwar kull aspett tal-każ mhux biss dwar il-proċedura, u saħansitra 
ngħataw l-opportunità jressqu provi dokumentarji ġodda jew jipproponu li 
tinġabar aktar xhieda orali.  

 Fis-sottomissjonijiet tagħhom għan-nom tal-Ministri rispettivi, sew l-
Avukat Pawlu Lia u sew l-Avukat Joseph Camilleri indirizzaw il-merti tal-każ, 
mhux biss kwistjonijiet ta’ proċedura jew ta’ liġi. Il-merti tal-każ ġew indirizzati 
anki fis-sottomissjonijiet orali tal-Avukat Camilleri u l-Ministru Clint Camilleri. 

From: Arnold Cassola
To: Charles Polidano - Office of the Commissioner for Standards in Public Life
Subject: Talba investigazzjoni Ministri Clayton Bartolou Clint Camilleri
Date: Tuesday, 1 February 2022 19:27:31

Ghaziz Dr Hyzler,
Insellimlek.
Nirreferi għal artiklu ippubblikat fin-news portal Lovin Malta
https://lovinmalta.com/news/clayton-bartolo-girlfriend-transfer-tourism-ministry/

Fl-istess artiklu qed jingħad li:
1. Is-Sinjorina Amanda Muscat kienet impjegata mal-Ministru tat-Turizmu Clayton
Bartolo bħala s-segretarja personali tiegħu - meta din hi l-girlfriend tiegħu.
2. Is-Sinjorina Amanda Muscat ġiet trasferita għal mal-Ministeru t'Għawdex sabiex
tagħmel xi xogħol hemm - izda ma tidhirx li qed tidħol taħdem.

Għalhekk nitolbok tinvestiga:
1. Il-Ministru Clayton Bartolo biex tara jekk kien hemm xi nepotizmu u/jew favuritismu
mal-girlfriend tiegħu.
2. Il-Ministru Clint Camilleri biex tara kif qed iħalli li qed jiġu impjegati mal-ministeru
tiegħu nies li ma jattendux għax - xogħol.
3. Iz-zewġ ministri imsemmijin biex tara jekk imxew b'xi nuqqas ta etika.

Niringrazzjak minn qabel
Tislijiet
Arnold Cassola

Sommarju tax-xhieda ta’ Amanda Muscat 

Każ: K/042 
Data: 4 ta’ Mejju 2023 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika  
Charles Polidano, Direttur Ġenerali  
Dr Sarah Pace Warrington, Investigatur 

Amanda Muscat  
Dr Phyllis Aquilina, avukat 

Il-Kummissarju għall-Istandards fil-Ħajja Pubblika ta l-ġurament lix-xhud Amanda Muscat, u fakkarha 
illi hi mhijiex qed tiġi investigata minnu.  

Il-background tas-Sa. Amanda Muscat u kif bdiet taħdem mal-Onorevoli Clayton Bartolo 

Il-Kummissarju staqsa lis-Sa. Muscat biex tispjega ftit il-background tagħha, b’mod speċifiku biex 
tgħidlu ftit dwar il-livell ta’ edukazzjoni  tagħha, u x-xogħol li kienet tagħmel.  

Is-Sa. Muscat spjegat illi llum qiegħda taħdem għal rasha fl-industrija tal-films, b’mod speċifiku fl-
accounts bħala production accountant. Qalet li “qabel ġrat din l-istorja kollha1”, għamlet 7 snin 
taħdem il-Bank Ċentrali. Kienet bdiet il-karriera tagħha taħdem fil-back office operations, u spjegat li 
minn hemmhekk ġabet ħafna mill-għarfien tagħha fl-accounts. Spjegat li għamlet l-aħħar tliet snin 
mal-Bank Ċentrali bħala l-assistent personali tad-Deputat Gvernatur Oliver Bonello. Qalet li minn 
hemmhekk ukoll ġabet ħafna mill-għarfien tagħha bħala assistent personali.  

Kompliet tgħid illi f’April tal-2020 ġiet avviċinata mis-Sur John Grima, li dak iż-żmien kien il-kap tas-
segretarjat tal-Onorevoli Clayton Bartolo. Qalet li s-Sur Grima kien qalilha “li l-Onorevoli Bartolo kien 
qed jgħaqqad it-tim, tiegħu, tas-segretarjat, għaliex f’Jannar kien laħaq Segretarju Parlamentari, u 
kien qed ifittex private secretary”2. Kompliet tgħid: “u kien talabni jekk nixtieqx ningħaqad magħhom 
fl-irwol ta’ private secretary. Ħafna mix-xogħol tiegħi kien ħa jkun simili ta’ dak li kont qed nagħmel, 
jiena ħadtha bħala sfida ġdida u ngħaqadt fis-segretarjat. F’April tat-2020”3.  

Mistoqsija jekk kinitx taf lill-Onorevoli Bartolo qabel ma ġiet avviċinata mis-Sur Grima, is-Sa. Muscat 
qalet li kienet taf lill-Onorevoli Bartolo ftit mill-politika, u għaliex kien kandidat fuq id-distrett tagħha. 
Qalet ukoll illi ntgħażlet minħabba l-irwol li kellha fil-Bank Ċentrali.  

Fir-rigward tal-edukazzjoni tagħha, mistoqsija xi kwalifiki kellha qabel ma marret taħdem il-Bank 
Ċentrali, is-Sa. Muscat qalet li għandha diploma fil-leadership u management, u A levels.   

1 Reġistrazzjoni tax-xhieda, 00:53 
2 Reġistrazzjoni, 01:40 
3 Reġistrazzjoni, 01:52 

Ix-xogħol tas-Sinjura Muscat fis-segretarjat tal-Onorevoli Bartolo 

Is-Sa. Muscat spjegat illi f’April tal-2020, fl-eqqel tal-pandemija, marret taħdem fis-segretarjat tal-
Onorevoli Clayton Bartolo, dak iż-żmien Segretarju Parlamentari għas-Servizzi Finanzjarji u l-Ekonomija 
Diġitali. Mistoqsija x’ġara f’dak il-perjodu, is-Sa. Muscat spjegat illi l-irwol tagħha kien ta’ segretarju 
personali. Qalet illi dak iż-żmien ħafna mix-xogħol kien qed isir mid-dar b’mod virtwali, però li meta 
kellhom bżonn jidħlu l-uffiċċju kienu jmorru l-Ministeru tal-Finanzi, li dak iż-żmien kien jaqa’ taħtu s-
Segretarju Parlamentari Bartolo.  

Qalet li filwaqt li kienet is-segretarju personali tal-Onorevoli Bartolo, kienet tagħmel ħafna xogħol ukoll 
għall-kap tas-segretarjat tiegħu, u tat lista ta’ proġetti li ħadmu fuqhom: “konna qed naħdmu fuq l-
istrateġija tal-, ta’ Malta Diġitali jiġifieri kien hemm ħafna ħafna xogħol x’isir, fl-eqqel tal-pandemija. 
Erm, ħdimna ħafna per eżempju mal-Ministeru tas-Saħħa biex erm, biex, wittejna l-contact tracing 
hekk, li kienet vera importanti. Ħdimna ħafna ħafna mal-MITA, għaliex il-ħaddiema kważi kollha tal-
Gvern qelbu remote working, jiġifieri ridna naraw illi l-infrastruttura tal-pajjiż kienet tiflaħ għaliha. 
Erm, jiġifieri kien hemm ħafna xogħol x’isir.”4.  

Kompliet tispjega illi wara dan, f’Novembru tal-2020, l-Onorevoli Bartolo sar Ministru tat-Turiżmu u l-
kap tas-segretarjat tiegħu kien talab lis-Sa. Muscat sabiex tmur taħdem magħhom fil-Ministeru tat-
Turiżmu. Qalet li bejn wieħed u l-ieħor, l-istaff baqa’ l-istess, però l-irwol tagħha nbidel.  

Mistoqsija fuq l-irwol tagħha matul dan il-perjodu, is-Sa. Muscat qalet: “l-irwol tiegħi baqa’ l-istess, 
imma…dħalt iktar jiġifieri kont nattendi ħafna iktar meetings, jiġifieri, inqaleb iktar rwol ta’ advisory. 
Erm, u hemmhekk jiena domt minn November 2020 sa April 2021, għax f’April ta’ 2021, kien avviċinani 
l-kap tas-segretarjat erm u kien qalli li minħabba r-relazzjoni personali li nibtet”5 […] “illi aħjar li, l-
kuntratt tiegħi jiġi terminat”6.

Qalet illi hi, bħal persons of trust oħra, kellha kuntratt ta’ sena. Fil-każ ta’ persons of trust, il-kuntratt 
tagħhom jiġi mġedded kull sena.  

Mistoqsija dwar ix-xogħol tagħha fis-segretarjat, is-Sa. Muscat qalet li filwaqt li bejn April u Novembru 
tal-2020 kienet is-segretarju personali tal-Onorevoli Bartolo. Wara dan, meta daħlu fil-Ministeru għat-
Turiżmu f’Novembru 2020 ingħatat kuntratt differenti, “iktar ir-rwol ta’ advisory”7. Qalet: “ehe ta’ 
advisory eżatt. Però xorta kont nagħmel ir-rwol ta’ private secretary u żdiedu miegħu ħafna ovvjament, 
kien hemm ħafna iktar xogħol”8. Mistoqsija biex tiddeskrivi x-xogħol tagħha f’dan l-irwol, is-Sa. Muscat 
qalet “ifhem, kont nattendi iktar laqgħat, taf int, li ikunu forsi naqa sensittivi li, normalment, private 
secretary ma tidħolx għalihom”9 u “per eżempju ma’ ċerta CEOs, u waqt, meta jkunu qed jiltaqgħu 
ma’, mas-stakeholders, bħall-MHRA u hekk, qed tifhem? Normalment il-Ministru jkollu ċ-chief of staff 

4 Reġistrazzjoni, 03:32 
5 Reġistrazzjoni, 04:38 
6 Reġistrazzjoni, 05:10 
7 Reġistrazzjoni, 10:02 
8 Reġistrazzjoni, 10:09 
9 Reġistrazzjoni, 10:44 

u żewġ advisors miegħu, jiġifieri, għalhekk ingħatajt dak il-kuntratt għax kont nattendi meetings,
jittieħdu l-minuti, nara li jkun hemm follow ups, mhux just sar il-meeting u kulħadd telaq il-barra”. 10

Fir-rigward ta’ jekk ġietx mitluba tagħmel riċerka, tagħti pariri jew tipprepara rapporti, is-Sa. Muscat 
qalet: “mal-kap tas-segretarjat, iva, mas-Sur John Grima, kien, u u flimkien mal-MTA, iġifieri mas-CEO 
u mad-Deputy CEO iġifieri, il-, ir-, konna nitolbuhom ehe riċerka flimkien mal-uffiċċju tal-Perm Secs,
iva”11. Mistoqsija jekk ix-xogħol tagħha allura kien li tikkoordina ma’ ħaddieħor biex jagħmel ix-xogħol
ta’ riċerka, is-Sa. Muscat qablet li dan kien il-każ.

L-ingaġġ tas-Sa. Muscat fis-segretarjat tal-Ministeru għal Għawdex

Mistoqsija dwar kif spiċċat taħdem mal-Ministeru għal Għawdex, is-Sa. Muscat qalet li wara l-kuntratt 
tagħha ġie terminat fil-bidu ta’ April, wara li kienu għaddew xi ftit ġimgħat ġiet avviċinata mill-kap tas-
segretarjat tal-Ministeru t’Għawdex, is-Sur Michael Buhagiar. Qalet li kien qal “li ħa jibdew jaħdmu fuq 
ħafna proġetti relatati mat-turiżmu f’Għawdex u xtaqu lil xi ħadd illi għandu background ta’ dak x’qed 
isir Malta fil-, fil-qasam tat-turiżmu. Konna ħerġin mill-pandemija jiġifieri kien hemm ħafna, ħafna 
xogħol x’isir. Erm, xtaqu ‘l xi ħadd li għandu background ta’, ta’, ta’ dak li kien qed isir hawn Malta biex 
iservi bħala pont qisu, bħala bridge. Erm u offrewli kuntratt ta’, ta’ person of trust.”12  

Mistoqsija mela jekk għalqet il-kuntratt li kellha mal-Ministeru għat-Turiżmu u għamlet wieħed ġdid 
mal-Ministeru għal Għawdex, is-Sa. Muscat ikkonfermat li dak kien il-proċess.  

Il-Kummissarju staqsa jekk kienet titla’ Għawdex għax-xogħol jew taħdem minn Malta f’dan il-perjodu. 
Is-Sa. Muscat qalet li peress li fl-2021 il-Gvern kien għadu qed jippromwovi li l-ħaddiema jaħdmu mid-
dar, “ħafna mix-xogħol fejn setgħu isiru online meetings, anke ma’ entitajiet oħra, ma’ ministeri oħra 
flok kollha nitilgħu Għawdex, ħafna mill-meetings u mix-xogħol kien isir online”13.  

Kompliet billi spjegat illi kien hemm ukoll okkażjonijiet fejn marret Għawdex għax-xogħol, anke fejn 
akkompanjat lill-Ministru Clint Camilleri, u tat eżempju ta’ żjarat f’film sets. Qalet illi fejn kien hemm 
bżonn, kienet titla’ Għawdex.   

Is-Sa. Muscat semmiet ukoll okkażjonijiet fejn kellha bżonn riżorsi biex taħdem: “meta kelli bżonn nuża 
uffiċċju, meta kelli bżonn nuża desk jew printer, nipprepara xi dokumenti eċċetera eċċetera, jiena, 
ħabba loġistika u ħabba anke biex, ma nitilfux ħafna ħin, kont tlabt il-, il-kap tas-segretarjat ta’ 
Għawdex kif ukoll il-kap tas-segretarjat tal-Ministeru tat-Turiżmu u saqsejthom jekk nistax nuża 
uffiċċju mill-Ministeru għat-Turiżmu. Meta kien hemm il-bżonn li, l-iktar li nipprepara xi dokumenti.”14 

Ix-xogħol tagħha fil-Ministeru għal Għawdex 

Mistoqsija kemm damet fil-Ministeru għal Għawdex, is-Sa. Muscat spjegat illi ħadmet fil-Ministeru 
minn April sa Diċembru tal-2021. Spjegat illi kienet ħadmet fuq diversi proġetti:  

10 Reġistrazzjoni, 10:58 
11 Reġistrazzjoni, 11:35 
12 Reġistrazzjoni, 05:47 
13 Reġistrazzjoni, 06:42 
14 Reġistrazzjoni, 07:09 

“ħejjejna l-istrateġija nazzjonali tat-turiżmu f’Għawdex, jiġifieri, erm basically ridna naraw li Għawdex 
tkun destinazzjoni distinta minn Malta, it-turisti li jiġu hawn Malta ma jżurux Għawdex bħala parti 
minn Malta, għax dik qiegħda fl-istrateġija nazzjonali, kienet jiġifieri, erm lestejnieha. Konna qed 
infittxu potential locations per eżempju fejn ħa nagħmlu l-iscuttling tal-, tal-Hephaestus, tat-tanker 
Hephaestus,  bdejna naraw potential locations madwar Għawdex, erm, imbagħad qbilna f’location u 
eventually l-iscuttling sar fis-sajf tas-sena l-oħra. Erm, ħejjejna l-istrateġija tad-diving, kellna ħafna 
laqgħat mal-ITS, l-iskola tal-ITS f’Għawdex u mal-PADI international […] “tad-diving eżatt, tad-divers, 
u ħejjejna l-ewwel baċellerat fil-dive management and safety, li qed, il-kors jittieħed mill-,mill-, mill-ITS
f’Għawdex, iġifieri imbagħad ħafna mix-xogħol kien sar, u ma, ma kellix għalfejn, iġifieri f’Diċembru,
jie-, jiena kont naf illi iġifieri, ħafna mix-xogħol kien sar u -”15.

Fir-rigward tax-xogħol li kienet tagħmel meta kienet mal-Ministeru t’Għawdex, is-Sa. Muscat qalet: 

“ifhimni r-role kien illi tlaqqa’ l-entitajiet kollha madwar mejda, per eżempju meta semmejtilkom il-, l-
iscuttling tal-, tal-Hephaestus, it’s not, ngħidu uwijja ħa nagħmlu l-iscuttling hawnhekk, tidħol l-ERA, 
jidħlu ħafna erm, Ministeri oħra u aktar dipartimenti tal-Gvern. Iġifieri ir-role tiegħi dak kien, illi nlaqqa’ 
kulħadd fil-, madwar mejda, jittieħdu d-deċiżjonijiet fil-, dak il-meeting, u naraw li imbagħad eventually 
isir ix-xogħol”16.  

Dwar jekk jeżistix xi dokument, xi rapport, jew xi opinjoni partikolari li tat kontribut fih inkluż xi 
dokument intern, is-Sa. Muscat qalet: “jiena, personali, ma tajtx, li jiena ktibt xi -”17  

Dwar jekk xogħolha kien li tikteb, jew li torganizza biex tara li l-kitba ssir minn ħaddieħor, qalet: “l-
organisation-wise u jiena kont nieħu ħsieb, li npoġġi ‘l kulħadd madwar il-mejda, jittieħdu d-
deċiżjonijiet. Ovvjament, jekk, jekk, eżempju, il-Comino Trails per eżempju, kien hemm il-, il-proġett tal-
Comino Trail, mhux jiena ħa niddeċiedi fejn ħa jsir jew trail tal-hikers. Ovvjament, tpoġġi ‘l kulħadd 
madwar il-mejda erm, ikun hemm l-esperti, u jiddeċiedu huma.”18 

Mistoqsija lil min kienet tirraporta, is-Sa. Muscat qalet “jiena erm, il-kuntratt tiegħi kien mal-Ministeru 
t’Għawdex, kuntratt ta’ P.O.T., kuntratt ta’ person of trust, inti tirraporta lill-kap tas-segretarjat u il-
Ministru, direttament il-Ministru”19. Fir-rigward ta’ min kien jagħtiha d-direzzjonijiet, is-Sa. Muscat 
qalet “l-iktar mill-kap tas-segretarjat hux ovvjament, imbagħad hu jgħaddi l-instructions lill-
Ministru”20. Mistoqsija min kien jibgħat ir-rapporti jew il-minuti lill-Ministru wara li ċerti proġetti 
kkonkludew, qalet:  “jien kont ngħaddihom lill-kap tas-segretarjat u l-kap tas-segretarjat imbagħad, 
jitkellem hu direttament mal-, mal-Ministru”21.  

It-terminazzjoni tal-kuntratt mal-Ministeru għal Għawdex 

Il-Kummissarju staqsieha jekk il-kuntratt tagħha mal-Ministeru għal Għawdex kienx spiċċa. Is-Sa. 
Muscat qalet li l-kuntratt ma kienx spiċċa, peress li kien kuntratt ta’ sena allura teknikament il-perjodu 

15 Reġistrazzjoni, 07:50 
16 Reġistrazzjoni, 12:15 
17 Reġistrazzjoni, 12:59 
18 Reġistrazzjoni, 13:34 
19 Reġistrazzjoni, 14:05 
20 Reġistrazzjoni, 14:21 
21 Reġistrazzjoni, 14:41 

tal-kuntratt kien bejn April u April, però ħafna mix-xogħol kien sar, u qalulha li l-kuntratt kien ser jiġi 
terminat f’Diċembru tal-2021. Mistoqsija jekk kienet taf għalfejn il-kuntratt kien se jiġi terminat, qalet: 
“għax ix-xogħol kien, ħafna mix-xogħol kien sar jew kien, per eżempju tal-iscuttling konna qbilna fuq 
location però imbagħad l-iscuttling kien sar f’Apil, imma, ħafna mix-xogħol kien, kien, kien sar -”22. 

Mistoqsija x’kienet għamlet wara li l-kuntratt tagħha ġie terminat, is-Sa. Muscat qalet li tul l-2022 
kellha career break, dan minħabba l-elezzjoni ta’ dik is-sena, kif ukoll xi affarijiet personali tagħha. 
Qalet ukoll li mit-2022 sal-lum, m’għandha “l-ebda rwol, kariga, remuneration”23 mill-Gvern u li l-aħħar 
ħlas li kellha mill-Gvern kien f’Diċembru tal-2021.  

Sommarju magħmul minn: Dr Sarah Pace Warrington 

Data tal-aħħar reviżjoni:  16 ta’ Mejju 2023 

22 Reġistrazzjoni, 15:01 
23 Reġistrazzjoni, 09:27 

Traskrizzjoni tax-xhieda ta’ John Grima 

Każ: K/042 

Data: 14 ta’ Novembru 2023 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika – JA  
Charles Polidano, Direttur Ġenerali – CP  
Dr Sarah Pace Warrington, Investigatur– SPW 

John Grima – Chief Policy Advisor, Ministeru għat-Turiżmu - JG 
Dr Ryan Pace, avukat  - RP 

JA: Inti m’intix, m’intix investigat, sewwa hekk. 

JG: Ok. 

JA: Inti xhud qiegħed hawnhekk però ħa ntuk il-ġurament biex tgħid il-verità.  

JG: Yes yes yes yes. 5 

JA: Mela, int - qed nirrekordjaw hux hekk?  

CP: Qed nirrekordjaw, yes. 

JA: Aħlef li tgħid is-sewwa, is-sewwa kollu u xejn inqas mis-sewwa hekk Alla jgħinek. 

JG: Sewwa, xejn inqas mis-sewwa. 

JA: Mela, il-każ taf fuq xiex inhu, fuq is-sinjur – is-sinjorina jew sinjura Amanda Muscat.  10 

JG: Iva. 

JA: Tgħidilna, kif, sirt – kif kont tafha inti u jekk għażilthiex inti biex tiġi taħdem magħkom fuq,  l– 
-ewwelnett x’inhu r-role tiegħek illum, u x’kien dak iż-żmien?

JG: Mela, illum, erm  l-irwol tiegħi huwa Chief Advisor erm, policy and strategy, erm, u  eh dak 
iż-żmien kont Head of Secretariat, erm, tal-, tal-Ministeru. 15 

JA: Sewwa, issa, is-, erm, Ms Muscat kif kont tafha qabel, jekk kontx tafha qabel, kif għażiltha 
etc, etc. jew jekk għażilthiex int fuq kollox.  

JG: Mela, erm, Ms Muscat prattikament, erm, l-ewwel darba li sirt nafha kienet through, a 
laqgħa ma’ ħabib, erm, prattikament, ħabib in komuni, erm, u kif rajt il-persuna rajt illi erm, 
hija persuna validissima. 20 

JA: Sewwa. 

JG: Tajjeb? Hija persuna tal-affari tagħha, jiena, erm, personalment dejjem infittex nies validi u 
nies li fl-opinjoni tiegħi f’dak il-mument li nkun qed nassessjahom ikunu tal-affari, tal-affari 
tagħhom. Erm, f’Novembru, skużawni però jiena d-dati ma tantx, ma tantx jiena l-aħjar 

persuna għad-dati, erm, mela f’Novembru tal-2020, erm wara li kien hemm reshuffle fil-, fil-25 
Par – fil-Kabinett, erm, l-Onorevoli Bartolo ġie elevat minn Segretarju Parlamentari għal 
Ministru u ngħata l-portafoll tat-turiżmu erm, u s-sinjura, is-sinjorina in kwistjoni ġiet 
ingaġġata bħala policy consultant bl-istess metodoliġija erm illi inħatru l-policy consultants u 
ngħid ukoll, is-segreta – il-membri tas-segretarjat f’dak iż-żmien.  

JA: Sewwa issa, meta ntgħażlet – qabel saret policy consultant, kienet diġà fl-ambitu tal-30 
ministeru jew tas-segretarjat parlamentari taħdem hi, is-Sinjura, Sinjorina?  

JG: Erm, kienet fil-segretarjat, fis-segretarjat parlamentari. 

JA: Sewwa kienet diġà taħdem hemm jiġifieri. 

JG: Eżatt. 

JA: U daħlet wara li inti ltqajt magħha eċċetera eċċetera hux hekk? Sewwa. 35 

JG: Hekk hu, hekk hu, hekk hu. 

JA: Issa. 

JG: Issa, f’dak iż-żmien, f’dak iż-żmien erm, tajjeb illi forsi nagħmel daqsxejn referenza, li, konna 
lucky. Ma nsejjaħx li konna ‘unlucky’. Konna lucky, erm, li l-ewwel fi żmien il-COVID meta 
tfaċċat il-COVID, aħna konna f’segretarjat jaħraq, meaning konna risponsabbli għad-digital, 40 
digital economy, dunkwe, kienet taqa’ taħtna l-MITA eċċetera eċċetera eċċetera. Allura f’dak 
iż-żmien kellna diversi challenges. Prattikament u ovvjament jiena kont qed naħdem ħafna 
fuq id-diversi challenges, erm, kif irreferejt fl-ittra ukoll, erm, is-sinjorina kienet tgħini ħafna, 
erm, anka, anka f’ċertu meetings eċċetera eċċetera, erm, u ovvjament, imbaghad, konna 
lucky ħafna ukoll għax tgħallimna ħafna, erm, li morna fil-Ministeru tat-Turiżmu, propjament 45 
fil-hype tal-COVID, fil-hype tal-COVID-19. Erm, żminijiet ma tantx kienu żminijiet faċli.  

JA: Naturalment it-turiżmu kien magħluq prattikament. 

JG: It-turiżmu kien, kien - magħluq.  

JA: Għamel xhur, għamel xhur, għamel xhur l-airport magħluq iġifieri. 

JG: Yes, yes, l-ajruport kien magħluq kif tafu sewwa intom u erm, kważi kważi l-istaff kollu erm, 50 
kważi kważi anke b’direzzjonijiet kien jaħdem mid-dar. 

JA: Jaħdem mid-dar. 

JG: Kien jaħdem mid-dar. U konna ovvjament nagħmlu ħafna meetings kważi kollha kienu 
tramite Teams eċċetera.  

JA: Sewwa. Issa, erm, jiġifieri biex saret policy advisor, id-deċiżjoni ħadtha inti jew ħadha l-55 
Ministru?  

JG: Biex saret policy advisor, id-deċiżjoni dak iż-żmien kont, ħadtha jiena. 

JA: Ok. 

JG: - ok? U ħa ssaqsini għalfejn, bħala policy advisor? Kif għidtlek, jiena rajt fiha erm, potenzjal,
erm, forsi m’iniex l-iktar wieħed sempliċi, l-iktar persuna sempliċi li taħdem miegħi, forsi,60 
eżiġenti ftit iżżejjed, ma nafx, dak inħalli għal ħaddieħor jiġġudikani erm però l-għażla, erm,
kienet tiegħi, u xtaqt, xtaqt għax rajt kif qed ngħidilkom, rajt il-potenzjal, erm, x’kapaċi

tagħmel, u aktar milli x’kapaċi tagħmel, aktar id-determinazzjoni u l-will, ok? Erm, iva, u u u, 
daħħalt, daħħaltha policy consultant. Sfortunatament kien għal żmien qasir.  

JA: Ok, għaliex kienet – 65 

JG: Ehe, erm, bdiet f’Novembru tal-, f’Novembru tal-2020, u tagħat ir-riżenja f’Marzu tal-, tal-
‘21. Proprju, wara ovvjament il-, il-, il-, il-, li ħa tibda tirranka, nerġa’ ngħid, erm m’hemmx 
għalfejn infakkarkom però, wieħed tajjeb li li li, li jitkellem daqsxejn fuqha, kien fi żmien il-
COVID, li dak li kien il-bieraħ mhux neċessarjament illu – huwa llum, direzzjonijiet jinbidlu 
eċċetera eċċetera, erm, u meta tagħtni n-notice qaltli ħa nagħti notice għal raġunijiet 70 
personali erm, inħsadt, inħsadt u ddispjaċini.  

JA: At one point hi, ġiet trasferita, għal fuq il-kotba tal-Ministeru ta’ Għawdex. 

JG: Yes.  

JA: Dak, f’dan il-perjodu tagħtek, tagħat ir-riżenja?  

JG: Erm, le, ara, il-, li, li ġara, li ġara kien hekk. Erm, skużawni jekk il-memorja mhiex, hijiex 75 
korretta mija fil-mija. Amanda tagħatni r-riżenja cirka, jidhirli s-26 ta’ Marzu, please. 

JA: U le ma jimpurtax. 

JG: Id-,-id-, id-, id-dettalji ovvjament qegħdin, qegħdin, erm, -. 

JA: Ahna għandna għandna, l-affarijiet. 

JG: Qegħdin iffajljat. Mela, tagħtni erm, in-notice, 26th of March jidhirli. F’waħda mill-meetings li 80 
kien ikollna mal-kollegi erm, head of secretariats, tajjeb, għax ovvjament nċemplu lil xulxin 
eċċetera eċċetera, niftakar illi, Michael, erm, Michael skużawni l-ismijiet, erm il-head of 
secretariat erm, t’Għawdex kien ċemp – kien għamel komunikazzjoni miegħi, insejt jekk 
kinitx telefonata insejt jekk kinitx team, inkun qiegħed, qed qed niżvija jekk ngħid permezz 
ta’ xhiex, għax onestament insej – u, kien qalli, isma qalli għax qiegħed infittex lil xi ħadd biex 85 
jgħini fl-aspett fejn għandu x’jaqsam aspett turistiku minħabba li Għawdex erm, għandha n-
niċċa turistika partikolari tagħha, għandi lil -, bżonn lil xi ħadd illi, jgħini f’dak, jaħdem f’dak, 
f’dak il-ambitu li teknikament nixtieq lil xi ħadd illi, erm, insib lil xi ħadd. Jien dak il-ħin, kif 
imdorri nagħmel anke fil-, fil-, fil-, fil-privat, għidtlu, ma tantx ħa nieħu gost, għidtlu imma, 
għadha, ftit taż-żmien ilu, għadha kemm tatni n-notice Ms, Ms Muscat, Amanda insomma 90 
għax –  

JA: Uwijja. 

JG: - Amanda, tajjeb, għidtlu jien min-naħa tiegħi, iddispjaċini li ħa titlaq, tajjeb, għidtlu jiena
personali nirrakomandaha, għidtlu ovvjament issa, ara inti xi bżonnijiet għandek eċċetera
eċċetera għidtlu però jiena nista’ niggarantilek illi fiż-żmien illi kienet miegħi, jien għandi,95 
b’wiċċi minn quddiem nirrakommandaha.

JA: Jiġifieri mort, skużi, kont ħa tgħid xi ħaġ’ oħra? 

JG: Le le.  

JA: Le jiġifieri mhux, dad-diskors ma sarx qabel? Jiġifieri mhux inti jew tkellimtu bejnietkom, 
kont taf li ser titlaq, jew issuġġerejt inti li ma tibqax hemmhekk biex –  100 

JG: Le, jiena, jiena ngħatatli n-notice, u fiż-żmien illi ngħatatli n-notice, jiena kellimni, tajjeb, 
kellimni Michael u kif qed ngħidlek, għidtlu isma, dik persuna valida, li jiena nista’ 

nirrakkomandaha. U rrakkomandajtha nerġa’ ngħidilkom, b’wiċċi minn quddiem, għax il-
persuna hija valida, valida ħafna.  

JA: Ok, issa Ms Muscat fuq il-, kif ħadmet eċċetera eċċetera dak inti tista’ tgħidilna għax ma 105 
konniex magħkom aħna sewwa . 

JG:  Hekk hu hekk hu. 

JA: Erm, però jien jidher illi, illi anke meta kienet fuq il-kotba tal-Ministeru t’Għawdex, baqgħet 
spiss in kuntatt magħkom  erm, minħabba, minħabba ħafna affarjiet insomma, mal-
Ministeru tat-Turiżmu. Erm taf xi ħaġa fuq dan inti? Jew hija xi ħaġa li ma kontx -  110 

JG: Hi uffiċċju, hi uffiċċju qatt ma kellha hemmhekk. 

JA: Le le mhux uffiċċju, xogħol bil-, bil, xogħol bil-compu, xogħol bl-internet. 

JG: Mmm le jiena estraneju għal...  

JA: Alright, ma tafx, ma taf xejn fuq dan inti jiġifieri. 

JG: Jien dak iż-żmien in all fairness kont qed naħdem ħafna erm in tandem mal-MTA, erm, fejn 115 
għandu x’jaqsam il-COVID jiġifieri 90% tal-ħin, kien kważi kważi l-Ministeru tal-Anti-Turiżmu  

JA: U erm, kont għadek Head of, aw kont għadek Chief of Staff, ma nafx x’jissejjaħ teknikament. 

JG: Jidhirli iva, jidhirli –  

JA: Kont għadek,kont għadek.. 

JG: Head of Secretariat, dak iż-żmien konna nagħmlu kollox –  120 

JA: Ok, ok.  

JG: Covid, Covid Secretariat konna jiġifieri.  

JA: Iva mhux hekk u l-Covid għamel, l-effett tal-Covid dam qisu sentejn le? 

JG: Dam. Dam dam dam.  

JA: Sal-2021 kollha 125 

JG: U wieħed irid japprezza ukoll illi erm, kont, personali ukoll, kont involut ukoll mal-MTA biex 
innehdu programm strateġiku, pjann strateġiku erm biex 1. Inħallu l-mappa fil-, inħallu lil 
Malta fil-mappa, li it was not easy, in Covid times, ok? U jkollna pjann b’saħħtu biżżejjed illi 
meta jiġu lliftjati ftit ftit, alright, il-miżuri, tajjeb, erm, għallinqas nitilqu mal-ewwel, mhux, 
nafu, nafu, x’jiġri, jekk tistenna sal-aħħar sekonda.  130 

JA: Ok, erm, tridu tagħmlu xi dom- mistoqsijiet intom min-naħa tagħkom? 

CP: Erm semmejt illi inti ltqajt ma’ Amanda Muscat sirt tafha, erm introduċik xi ħadd jekk m’iniex 
sejjer żball. F’liema perjodu kien dan? Fi żmien is-segretarjat parlamentari jew aktar tard?  

JG: Le, erm dak kien fi żmien is-segretarjat parlamentari. Fi żmien is-segretarjat parlamentari. 

CP: Sewwa għax hi kienet membru tal-istaff. 135 

JG: Hi kienet membru tal-istaff. 

CP: Jiġifieri inti, inti sirt tafha fuq xogħol. 

JG: Jiena sirt, jiena sirt nafha definittivament sintendi fuq xogħol. 

CP: Imma jiġifieri kont, kont, erm, sirt tafha qabel?  

JG: No, no, no. 140 

CP: At that stage?  

JG: No no no. Sirt, għamilna konnoxxenza tajjeb, erm, jiena nħobb inżomm ix-xogħol strictly 
xogħol jiġifieri, erm meta tkellimt mal-, mal- erm, ma’ Amanda l-ewwel darba, għax qed 
inħossni daqsxejn skomdu ngħidilha Sinjura -  

JA: Le le 145 

JG: -Meta  tkellimt ma’ Amanda l-ewwel darba, prattikament bdejt nitkellem ftit magħha bħala
xogħol eċċetera eċċetera, x’taħseb u ma taħsibx, u erm, fl-opinjoni tiegħi forsi jien personali,
forsi nammetti li nirraġuna ħażin, persuna jew tikklikja miegħu, jew tgħid ehe, din kapaċi
nafdaha tajjeb, jew inkella ikollok ċertu riżervi, u jien kont prattikament wieħed minn dawk li
għidt, ehe din il-persuna, she ticks most of the boxes, għax, ħadd -150 

JA: Ok. 

JG: - Ma jittikkja l-kaxxi kollha.

JA: Jiġifieri iktar bil-personalità tagħha milli b’ħaġ’oħra. 

JG: Erm  

JA: Hux hekk? 155 

JG: Inti, tibda titkellem ma’ dak li ikun u ssir - 

JA: Le, le kollox sew. 

 JG: U ssir u ssir tafu bil-mod il-mod, I mean, però at one point trid tieħu ġudizzju - 

JA: Ehe. 

JG: - Issa naħseb jien il-ġudizzju li ħadt dakinhar kien tajjeb, għallinqas għadni nemmen fih.160 

JA: Ok. Xi domandi? Dottoressa? 

SPW: Hmm inti għidt li Amanda kienet tgħinek f’laqgħat – 

JG: Yes. 

SPW: - Meta kont Chief of – Head of Secretariat. Tista’ forsi ttina kemmxejn idea tax-xogħol tagħha
ta’ kuljum? 165 

JG: Illallu. Illallu. Kien ikollna diversi laqgħat tajjeb? Erm, minn laqgħat interni sa laqgħat ma’, ma’ 
ma’ ma’ stakeholders eċċetera eċċetera, erm, u Amanda kont mhux biss nużah –  

JA: Tutilizzaha. 

JG: Forsi kelma, kelma, imma kelma daqsxejn, imma nużawha ħafna l-Maltin. Però ma kont 
niddejjaq xejn erm, inħabbat opinjonijiet. Ok? Hmm, għalhekk, għalhekk kont, ninvolviha anke 170 
f’ċertu laqgħat eċċetera eċċetera. Erm, għax il-mod li kienet taħseb u l-mod li kienet tantiċipa 
u tara l-affarjiet kont naraha ‘an asset’ fiha u jiena, inħobb nitlob parir.

SPW: Kont taf xi ħaġa fuq l-background tagħha fis-sens - edukattiva - 

JA: Akkademiku –  

JG: Jekk, jekk, erm, forsi hawnhekk  175 

SPW: Għax ovvjament inti għażilt - 

JG: Forsi, forsi hawnhekk ħa nkun daqsxejn, ħa nkun daqsxejn, ħa naqbeż ftit il-linja, jekk naqbeż 
ftit il-linja koreġuni erm, u nirtira. Erm, jiena aktar mill-background, erm, akkademiku, f’ċertu 
rwoli, tajjeb, mhux fl-irwol legali, serħu moħħkom, f’ċertu rwoli, inħares aktar lejn il-
kapaċitajiet tal-persuna, lejn il-ħsibijiet tagħha, lejn l-ideoloġiji tagħha, u lejn il-mod li kapaċi 180 
tirraġuna. Hemm differenza forsi bejn l-ambitu legali, ambitu ta’ accountancy, li d-debit u 
credit tajjeb huma dak li huma, u erm, rwoli oħrajn, mingħajr ma nixtieq insemmi l-ebda rwoli 
u nippreġudika erm l-ebda persuna li laħaq fuq meritu jew minflok fuq ieħor.

JA: Fil-fatt hi, sorry kompli kompli kompli. 

SPW: Din prattika in ġenerali, għal kulħadd mela – li... ovjament. 185 

JG: Prattika in ġenerali ma nistgħax ngħid, prattika in ġenerali għal kulħadd. Hija prattika illi jien 
personali erm, nemmen ħafna fiha, għax għalkemm mhuwiex rilevanti għal dan il-meeting, 
tajjeb, għaddejt minn diversi episodji f’ħajti, fil-, fil-, fil-, fl-ambitu personali tiegħi erm, fejn 
inti tkun qed tara karti, tkun qiegħed tara riżultati, però x’ħin imbagħad titfa’ is-suldat, li ġej 
minn SAS training on the ground -  190 

JA: Eh napprezza, napprezza jien mhux kull min għandu il-kwalifiki. 

JG: Hekk hu. 

JA: Ikun prattiku imbagħad vera, però illum il-ġurnata tant għandna korsijiet l-università li 
prattikament għal kull ħaġa taħt il-, taħt il-kappa tax-xemx  għandna degree.  

JG: Iva, iva. 195 

JA: U eh eh per eżempju fit-turiżmu illum hemm anke MAs, qed tifhem jiġifieri, jiena, jiena nifhem, 
issa jiena qed nitkellem, ma nifhimx fit-turiżmu, nara t-turisti ok għaddejin hawnhekk għax 
minn quddiemna jgħaddu tal-, tal-, tal-, tal-cruise liners, aw kollha jitilgħu minn ħdejna. 

JG: Jgħaddu tal-cru, jgħaddu tal-, tal-gwidi . 

JA: U l-anqas inkunu nistgħu naqsmu t-triq erm però. 200 

JG: Hekk, hekk nieħu gost anzi rrid nagħmlilkom zebra crossing biex taqsmu. 

JA: Però però però erm però nifhem illi, illi, huma importanti ukoll illi jkollok kwalifiki 
akkademmiċi. F’dan il-każ is-Sa. Muscat kellha kwalifiki imma ma kienux fit-turiżmu kienu 
f’affarijiet oħrajn.  

JG: M’iniex qed ngħid, skużani, m’iniex qed ngħid li mhumiex importanti, erm, assolutament, għax 205 
il-ħiliet akkademiċi bażiċi jridu jkunu hemm, però erm, fejn  għandu x’jaqsam it-turiżmu forsi 
iva llum hemm MAs, hemm illum tista’, tista’ tispeċjalizza anke fi branka partikolari -  

JA: Hekk hu.  

JG: Tat-, tat-turiżmu, propju għandna l-ITS. 

JA: Hekk hu. 210 

JG: Li xogħolu, apparti l-Università, għandek diversi branki li li jwasslu sa sa MQF7 erm, illi f’dak il-
perjodu, forsi aktar kont qed infittex nies li huma forsi, biċ-ċertifikati li kellhom, ħassejtni 
komdu - 

JA: Alright granted, inti inti impressjonatek u daqshekk u 

JG: Iva hekk hu, hekk hu, hekk hu.  215 

JA: Alright ok.  

SPW: U f’dan il-perjodu inti kont is-supervisor tagħha? 

JG: Erm, f’dan il-perjodu, fi żmien il-COVID, jekk ngħidlek jien x’kont qed nagħmel, erm 
prattikament kont qiegħed nagħlaq il-bibien għat-turiżmu għax kien iż-żmien tal-COVID allura 
wieħed irid, konna qed nagħmlu kollox ħlief dak li suppost ovvjament -.  220 

JA: Li normalment tagħmlu, x’normalment tagħmlu. 

JG: Li normalment tagħmel, speċjalment f’Ministeru tat-Turiżmu, tinsiex ministru, il-Ministeru tat-
Turiżmu kien l-iktar ministeru li ntlaqgħat, it-turiżmu, il-mobbiltà tal-persuni jiġifieri - 

JA: Hekk hu - però nifhem ukoll naħsbeb li fil-perjodu tal-COVID erm naħseb li stajtu tagħmlu 
xogħol ieħor biex, biex tippreparaw għal –  225 

JG: Yes, yes. 

JG: Għax naħseb kwalunkwe, minn kull min kellu negozju fi żmien, li kien intlaqgħat fi żmien il-
COVID naħseb tħa – ħadu l-opportunità biex min jaf, min għamel refurbishment per eżempju 
qed intik eżempju ta, naħseb li l-istess ħaġa, erm tajtu, naħseb għamiltu intom hux hekk? 

JG: Fil-fatt, fil-fatt, aktar kmieni fil-, erm, waqt l-intervista, erm, semmejt ukoll illi kont, f’ħafna 230 
ħinijiet mal-MTA, hmm sabiex jiġu preparati marketing campaigns, biex l-industrija hawn 
Malta nżommuha fuq saqajha biex ma tieħux erm shock iktar minn dak li diġà ħadet, erm u kif 
għidt qabel konna qed nagħmlu l-eżerċizzji kollha possibbli biex meta erm jasal il-mument, 
nitilqu.  

JA: Ok. Hemm xi ħaġ’ oħra sinjuri? 235 

CP: Erm, hi kellha ħmistax-il elf ewro fis-sena jekk m’iniex sejjer żball, erm, ex – ex-, qualifications 
allowance. Fuq liema bażi ngħatat din? 

JG: Ma jidhirli li hemm l-ebda bażi erm li tippegja l-qualifications allowances, ma jidirlix jekk, jekk 
qed niżbalja, forsi żbaljat imma ma, ma jidirlix, ma jidirlix li hemm speċi pegging bħal taċ-ċivil 
inti, jekk għandek diploma, ‘so much’ jekk għandek so on so on so forth u ġie deċiż li jingħata, 240 
li tingħata daqshekk jiġifieri. 

JA: Għax naturalment. 

JG: U u .... 

JA: Bil-kariga l-ġdida tagħha kellha żieda fil-, fil-, fir-remuneration naturalment u. 

JG: Hekk hu.  245 

JA: Bħala policy advisor kellha żieda sostanzjali. 

SPW: Kellha diversi allowances però. 

JG: Skont il-, skont il-manwal, il-manwal u l-proċeduri. 

SPW: Ok. Erm so in that case, għandkom jew kellkom record ta’ kif bażikament ġew deċiżi l-
allowances? Is it standard practice basically, li jkollok l-allowances kollha - ?  250 

JG: Ġenwinament - 

SPW: Fil-każ ta’ policy advisor.  

JG: Ġenwinament jidhirli li qegħdin skont il-, skont l-agreement però, ma niftakarx, ma niftakarx. 

JA: Ok. Hemm xi ħaġ’oħra, filkaz nibgħatuh lis-sinjur jew? 

CP: Erm, inti semmejt li kienet tagħtik pariri. Erm, dawn, ix-xogħol li kienet tagħmel, kienet 255 
tagħmillek xogħol bil-kitba jew purament verbali? Għandek xi dokumentazzjoni li tirrifletti ix-
xogħol li kienet tagħmel?  

JG: Mmmm eh, no no no no no no no, no. Dak iż-żmien kien isiru, kien isiru meetings, konna 
nagħmlu meetings konna nitkellmu, nerġa’ ngħidilkom, konna qed nitkellmu, qed nitkellmu fi 
żmien COVID, fejn, waqt il-COVID, la kien jeżisti manwal, la kien jeżisti x’ser insibu ma’ wiċċna 260 
għada, ok, u lanqas kien jeżisti erm, garanzija jew meta ħa niftħu jew ad dirittura, jekk il-
mediċina, jekk l-injection li kienet erm se tiġi, se tiġi, ħa tibda tiġi enrolled għax, tajjeb, jekk 
kinitx effettiva. Madanakollu rridu niftakru illi Amanda għamlet fis-segretarjat, minn 
Novembru, sa Marzu jiġifieri kif ħadna t-tberik, kif ħadna t-tberik u ħriġna mill-, mill-, mill-, 
mill-, miċ-ċelebrazzjoni tal-magħmudija, sibna l-COVID, kif bdejt nirpilja, sibt l-ittra tar-265 
resignation.  

JA: Ok, xi ħaġ’oħra Dottoressa? 

SPW: I think I’m done. 

JA: Ok. Din hija s-sustanza tax-xhieda tas-Sur John Grima dettata minnu stess fuq it-tape. Grazzi 
ħafna.  270 

JG: Nirringrazzja lilkom. 

Sommarju tax-xhieda ta’ John Grima 

Każ: 

Data: 

K/042

14 ta’ Novembru 2023 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika  
Charles Polidano, Direttur Ġenerali  
Dr Sarah Pace Warrington, Investigatur 

John Grima  
Dr Ryan Pace, avukat   

Il-Kummissarju għall-Istandards fil-Ħajja Pubblika ta l-ġurament lix-xhud John Grima, u fakkru illi hu 
mhuwiex qed jiġi investigat minnu.  

Kif is-Sur Grima sar jaf lis-Sa. Amanda Muscat 

Is-Sur Grima ġie mistoqsi jispega x’inhi l-kariga tiegħu llum il-ġurnata, u x’kienet il-kariga tiegħu fil-
perjodu meta ġiet ingaġġata s-Sa. Muscat bħala Policy Consultant mal-Ministeru tat-Turiżmu. Is-Sur 
Grima qal li huwa Chief Advisor fil-qasam tal-policy, u li dak iż-żmien kien il-kap tas-segretarjat tal-
Ministeru. Fir-rigward tal-ingaġġ tas-Sa. Muscat, is-Sur Grima ġie mistoqsi kif sar jaf lis-Sa. Muscat, u 
kif għażilha għal dan ix-xogħol. Qal:  

“Mela, erm, Ms Muscat prattikament, erm, l-ewwel darba li sirt nafha kienet through, a laqgħa ma’ 
ħabib, erm, prattikament, ħabib in komuni, erm, u kif rajt il-persuna rajt illi erm,  hija persuna 
validissima […] Tajjeb? Hija persuna tal-affari tagħha, jiena, erm, personalment dejjem infittex nies 
validi u nies li fl-opinjoni tiegħi f’dak il-mument li nkun qed nassessjahom ikunu tal-affari, tal-affari 
tagħhom. Erm, f’Novembru, skużawni però jiena d-dati ma tantx, ma tantx jiena l-aħjar persuna 
għad-dati, erm, mela f’Novembru tal-2020, erm wara li kien hemm reshuffle fil-, fil-Par – fil-
Kabinett, erm, l-Onorevoli Bartolo ġie elevat minn Segretarju Parlamentari għal Ministru u ngħata 
l-portafoll tat-turiżmu erm, u s-sinjura, is-sinjorina in kwistjoni ġiet ingaġġata bħala policy
consultant bl-istess metodoliġija erm illi inħatru l-policy consultants u ngħid ukoll, is-segreta – il-
membri tas-segretarjat f’dak iż-żmien.1”

Mistoqsi jekk is-Sa. Muscat bdiet taħdem fil-Ministeru tat-Turiżmu wara li ltaqa’ magħha hu, is-Sur 
Grima qal:  

“hekk hu, hekk hu […] Issa, f’dak iż-żmien, f’dak iż-żmien erm, tajjeb illi forsi nagħmel daqsxejn 
referenza, li, konna lucky. Ma nsejjaħx li konna ‘unlucky’. Konna lucky, erm, li l-ewwel fi żmien il-
COVID meta tfaċċat il-COVID, aħna konna f’segretarjat jaħraq, meaning konna risponsabbli għad-
digital, digital economy, dunkwe, kienet taqa’ taħtna l-MITA eċċetera eċċetera eċċetera. Allura 
f’dak iż-żmien kellna diversi challenges. Prattikament u ovvjament jiena kont qed naħdem ħafna 
fuq id-diversi challenges, erm, kif irreferejt fl-ittra ukoll, erm, is-sinjorina kienet tgħini ħafna, erm, 
anka, anka f’ċertu meetings eċċetera eċċetera, erm, u ovvjament, imbaghad, konna lucky ħafna 

1 Reġistrazzjoni tax-xhieda 00:48 

ukoll għax tgħallimna ħafna, erm, li morna fil-Ministeru tat-Turiżmu, propjament fil-hype tal-
COVID, fil-hype tal-COVID-19. Erm, żminijiet ma tantx kienu żminijiet faċli.2” 

Is-Sur Grima spjega li ħafna mill-istaff kellhom jaħdmu mid-dar f’dak il-perjodu u li kien jaħdmu fuq 
Microsoft Teams.  

Mistoqsi jekk is-Sa. Muscat kienet diġà qed taħdem fl-ambitu tal-Ministeru meta nħatret Policy 
Consultant, is-Sur Grima qal li dan kien il-każ. 

L-ingaġġ tas-Sa. Amanda Muscat bħala Policy Advisor fil-Ministeru tat-Turiżmu

Mistoqsi jekk kien iltaqa’ mas-Sa. Muscat għall-ewwel darba fuq xogħol, is-Sur Grima qal:

“- Meta  tkellimt ma’ Amanda l-ewwel darba, prattikament bdejt nitkellem ftit magħha bħala xogħol 
eċċetera eċċetera, x’taħseb u ma taħsibx, u erm, fl-opinjoni tiegħi forsi jien personali, forsi nammetti 
li nirraġuna ħażin, persuna jew tikklikja miegħu, jew tgħid ehe, din kapaċi nafdaha tajjeb, jew inkella 
ikollok ċertu riżervi, u jien kont prattikament wieħed minn dawk li għidt, ehe din il-persuna, she ticks 
most of the boxes - .3” 

Fir-rigward tal-konnoxxenza li kellu dwar il-background, b’mod partikulari l-kwalifiki tas-Sa. Muscat, 
is-Sur Grima qal:  

“Forsi, forsi hawnhekk ħa nkun daqsxejn, ħa nkun daqsxejn, ħa naqbeż ftit il-linja, jekk naqbeż ftit il-
linja koreġuni erm, u nirtira. Erm, jiena aktar mill-background, erm, akkademiku, f’ċertu rwoli, tajjeb, 
mhux fl-irwol legali, serħu moħħkom, f’ċertu rwoli, inħares aktar lejn il-kapaċitajiet tal-persuna, lejn 
il-ħsibijiet tagħha, lejn l-ideoloġiji tagħha, u lejn il-mod li kapaċi tirraġuna. Hemm differenza forsi 
bejn l-ambitu legali, ambitu ta’ accountancy, li d-debit u credit tajjeb huma dak li huma, u erm, rwoli 
oħrajn, mingħajr ma nixtieq insemmi l-ebda rwoli u nippreġudika erm l-ebda persuna li laħaq fuq 
meritu jew minflok fuq ieħor.4” 

Kompla billi ddeskriva kif sar jaf bir-riżenja tas-Sa. Muscat: 

“bdiet f’Novembru tal-, f’Novembru tal-2020, u tagħat ir-riżenja f’Marzu tal-, tal-‘21. Proprju, wara 
ovvjament il-, il-, il-, il-, li ħa tibda tirranka, nerġa’ ngħid, erm m’hemmx għalfejn infakkarkom però, 
wieħed tajjeb li li li, li jitkellem daqsxejn fuqha, kien fi żmien il-COVID, li dak li kien il-bieraħ mhux 
neċessarjament illu – huwa llum, direzzjonijiet jinbidlu eċċetera eċċetera, erm, u meta tagħtni n-
notice qaltli ħa nagħti notice għal raġunijiet personali erm, inħsadt, inħsadt u ddispjaċini.5” 

Fir-rigward ta’ jekk ħa d-deċiżjoni hu biex  is-Sa. Muscat tiġi ngaġġata bħala Policy Advisor, is-Sur Grima 
qal: “Biex saret policy advisor, id-deċiżjoni dak iż-żmien kont, ħadtha jiena.6”  

Kompla jispjega għalfejn intagħżlet għal din il-kariga: 

“Kif għidtlek, jiena rajt fiha erm, potenzjal, erm, forsi m’iniex l-iktar wieħed sempliċi, l-iktar persuna 
sempliċi li taħdem miegħi, forsi, eżiġenti ftit iżżejjed, ma nafx, dak inħalli għal ħaddieħor jiġġudikani 
erm però l-għażla, erm, kienet tiegħi, u xtaqt, xtaqt għax rajt kif qed ngħidilkom, rajt il-potenzjal, 

2 Reġistrazzjoni tax-xhieda 02:40 
3 Reġistrazzjoni tax-xhieda 11:52 
4 Reġistrazzjoni tax-xhieda 14:03 
5 Reġistrazzjoni tax-xhieda 05:24 
6 Reġistrazzjoni tax-xhieda 04:29 

erm, x’kapaċi tagħmel, u aktar milli x’kapaċi tagħmel, aktar id-determinazzjoni u l-will, ok? Erm, 
iva, u u u, daħħalt, daħħaltha policy consultant. Sfortunatament kien għal żmien qasir.7 ”  

Ix-xogħol tas-Sa. Muscat mal-Ministeru għat-Turiżmu 

Mistoqsi biex jispjega x-xogħol ta’ kuljum li kienet tagħmel is-Sa. Muscat bħala Policy Consultant, is-
Sur Grima qal:  

“Illallu. Illallu. Kien ikollna diversi laqgħat tajjeb? Erm, minn laqgħat interni sa laqgħat ma’, ma’ ma’ 
ma’ stakeholders eċċetera eċċetera, erm, u Amanda kont mhux biss nużah […] - Forsi kelma, kelma, 
imma kelma daqsxejn, imma nużawha ħafna l-Maltin. Però ma kont niddejjaq xejn erm, inħabbat 
opinjonijiet. Ok? Hmm, għalhekk, għalhekk kont, ninvolviha anke f’ċertu laqgħat eċċetera eċċetera. 
Erm, għax il-mod li kienet taħseb u l-mod li kienet tantiċipa u tara l-affarjiet kont naraha ‘an asset’ 
fiha u jiena, inħobb nitlob parir.8” 

Mistoqsi jekk kienet tagħmel dan ix-xogħol bil-kitba, jew jekk għandu dokumentazzjoni li tirrifletti x-
xogħol li kienet tagħmel, is-Sur Grima qal:  

“Mmmm eh, no no no no no no no, no. Dak iż-żmien kien isiru, kien isiru meetings, konna nagħmlu 
meetings konna nitkellmu, nerġa’ ngħidilkom, konna qed nitkellmu, qed nitkellmu fi żmien COVID, 
fejn, waqt il-COVID, la kien jeżisti manwal, la kien jeżisti x’ser insibu ma’ wiċċna għada, ok, u lanqas 
kien jeżisti erm, garanzija jew meta ħa niftħu jew ad dirittura, jekk il-mediċina, jekk l-injection li kienet 
erm se tiġi, se tiġi, ħa tibda tiġi enrolled għax, tajjeb, jekk kinitx effettiva. Madanakollu rridu niftakru 
illi Amanda għamlet fis-segretarjat, minn Novembru, sa Marzu jiġifieri kif ħadna t-tberik, kif ħadna 
t-tberik u ħriġna mill-, mill-, mill-, mill-, miċ-ċelebrazzjoni tal-magħmudija, sibna l-COVID, kif bdejt
nirpilja, sibt l-ittra tar-resignation.9”

Kif is-Sa. Muscat ġiet trasferita għal Ministeru għal Għawdex  

Is-Sur Grima qal li s-Sa. Muscat tatu r-riżenja madwar is-26 ta’ Marzu. Kompla jispjega: 

“F’waħda mill-meetings li kien ikollna mal-kollegi erm, head of secretariats, tajjeb, għax ovvjament 
nċemplu lil xulxin eċċetera eċċetera, niftakar illi, Michael, erm, Michael skużawni l-ismijiet, erm il-
head of secretariat erm, t’Għawdex kien ċemp – kien għamel komunikazzjoni miegħi, insejt jekk kinitx 
telefonata insejt jekk kinitx team, inkun qiegħed, qed qed niżvija jekk ngħid permezz ta’ xhiex, għax 
onestament insej – u, kien qalli, isma qalli għax qiegħed infittex lil xi ħadd biex jgħini fl-aspett fejn 
għandu x’jaqsam aspett turistiku minħabba li Għawdex erm, għandha n-niċċa turistika partikolari 
tagħha, għandi lil -, bżonn lil xi ħadd illi, jgħini f’dak, jaħdem f’dak, f’dak il-ambitu li teknikament 
nixtieq lil xi ħadd illi, erm, insib lil xi ħadd. Jien dak il-ħin, kif imdorri nagħmel anke fil-, fil-, fil-, fil-
privat, għidtlu, ma tantx ħa nieħu gost, għidtlu imma, għadha, ftit taż-żmien ilu, għadha kemm tatni 
n-notice Ms, Ms Muscat, Amanda insomma għax [..] - Amanda, tajjeb, għidtlu jien min-naħa tiegħi,
iddispjaċini li ħa titlaq, tajjeb, għidtlu jiena personali nirrakomandaha, għidtlu ovvjament issa, ara
inti xi bżonnijiet għandek eċċetera eċċetera għidtlu però jiena nista’ niggarantilek illi fiż-żmien illi
kienet miegħi, jien għandi, b’wiċċi minn quddiem nirrakommandaha.10”

7 Reġistrazzjoni tax-xhieda 04:39 
8 Reġistrazzjoni tax-xhieda 12:59 
9 Reġistrazzjoni tax-xhieda 20:51 
10 Reġistrazzjoni tax-xhieda 06:47 

Mistoqsi dwar il-fatt li jidher li s-Sa. Muscat żammet kuntatt kontinwu mal-Ministeru tat-Turiżmu f’dan 
il-perjodu, u x’kien jaf dwar dan, is-Sur Grima qal: “Hi uffiċċju, hi uffiċċju qatt ma kellha hemmhekk.11” 
Mistoqsi mill-ġdid fuq dan il-punt, fuq ix-xogħol li kienet qed tagħmel u jekk kien qed jgħid li ma jaf 
xejn f’dan ir-rigward, is-Sur Grima qal: “Jien dak iż-żmien in all fairness kont qed naħdem ħafna erm in 
tandem mal-MTA, erm, fejn għandu x’jaqsam il-COVID jiġifieri 90% tal-ħin, kien kważi kważi l-Ministeru 
tal-Anti-Turiżmu.12” 

F’dan il-perjodu, is-Sur Grima qal li jidhirlu li kien għadu kap tas-segretarjat fil-Ministeru tat-Turiżmu. 

Il-benefiċċji u allowances li ngħataw lis-Sa. Muscat 

Fir-rigward tal-allowances li ngħataw lis-Sa. Muscat fil-kuntratt tagħha mal-Ministeru tat-Turiżmu, is-
Sur Grima qal:  

“Ma jidhirli li hemm l-ebda bażi erm li tippegja l-qualifications allowances, ma jidirlix jekk, jekk qed 
niżbalja, forsi żbaljat imma ma, ma jidirlix, ma jidirlix li hemm speċi pegging bħal taċ-ċivil inti, jekk 
għandek diploma, ‘so much’ jekk għandek so on so on so forth u ġie deċiż li jingħata, li tingħata 
daqshekk jiġifieri.13” 

Mistoqsi jekk jeżistix rikordju ta’ kif ġew deċiżi l-allowances li ingħataw lis-Sa. Muscat, u jekk hija 
prattika li l-allowances kollha jingħataw b’dan il-mod, is-Sur Grima qal: “Ġenwinament jidhirli li 
qegħdin skont il-, skont l-agreement però, ma niftakarx, ma niftakarx.14” 

Sommarju magħmul minn: Dr Sarah Pace Warrington 

Data tal-aħħar reviżjoni:  13 ta’ Marzu 2024 

11 Reġistrazzjoni tax-xhieda 09:32 
12 Reġistrazzjoni tax-xhieda 09:42 
13 Reġistrazzjoni tax-xhieda 19:23 
14 Reġistrazzjoni tax-xhieda 20:22 

Traskrizzjoni tax-xhieda ta’ Michael Buhagiar 

Każ: K/042 

Data: 14 ta’ Novembru 2023 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika – JA  
Charles Polidano, Direttur Ġenerali – CP  
Dr Sarah Pace Warrington, Investigatur– SPW 

Michael Buhagiar, Kap tas-Segretarjat Ministeru għal Għawdex - MB 
Dr Damien Bigeni , avukat- DB 

JA: Biex, biex - skużi qed tirrekordja?  

CP: Bdejt nirrekordja issa. 

JA: Ok, erm, m’intix qed tiġi- erm mela ħa nerġa’ nirrepeti biex tkun recorded. 

MB: Mhux problema. 5 

JA: M’intix qed tiġi investigat int, però naturalment ħa ntuk il-ġurament biex tgħid il-verità. 

MB: Ok.  

JA: Mela aħlef li tgħid is-sewwa, is-sewwa kollu u xejn inqas mis-sewwa hekk Alla jgħinek. 

Mela, l-ewwelnett il-kariga tiegħek illum – u -  

MB: Head of Secretariat.  10 

JA: U kemm - ilek f’din il-kariga? 

MB: Mit-2017. 

JA: Ok mela fil-perjodu in kwistjoni kont diġà Head of Secretariat. 

MB: Yes.  

JA: Mela, tgħidilna daqsxejn kif sirt taf lil, Ms Amanda Muscat. 15 

MB: Mela, erm, ħa nimxu daqsxejn lura fit-2020, meta erm aħna bħala ministeru minn segretarjat 
parlamentari tlajna għal minister, l-ewwel agrikoltura u imbagħad għal Għawdex u erm, erba’ 
xhur wara faqqgħet il-pandemija, bħalma jaf kulħadd. Erm, fit-2020 għall-aħħar tagħha, konna 
bdejna diġà d-diskussjonijiet interni, erm maċ-ċivil ukoll, biex naraw x’ser jiġri wara li tieqaf il-
pandemija. Hawn Malta kienu diġà bdew erm, diskussjonijiet ukoll biex jerġgħu jqajmu l-aktar 20 
erm, fil-, fejn għandu x’jaqsam it-turiżmu, u aħna Għawdex, bħala erm, ekonomija, 
niddependu ħafna mit-turisti u mit-turiżmu erm, ridna nagħmlu l-istess. Bħalma għidt meta 
bdejna d-diskussjonijiet interni maċ-ċivil, mal-Perm Sec, mad-DGs, biex naraw x’nistgħu 
nagħmlu erm, fuq, fuq, fuq l-erm, it-turiżmu f’Għawdex, erm, jiena bħala erm Kap erm tas-
Segretarjat ħassejt il-bżonn li ma kellix persuna addattata speċifikament għat-turiżmu, ridt 25 

persuna li jgħini erm, fejn għandu x’jaqsam erm, mal-affarijiet turistiċi f’Għawdex  erm, u, 
bdejt naħseb daqsxejn f’min nista’ erm, nafda’ dan id-dekasteru daqshekk importanti. Jiena, 
erm, at that stage erm, ħsibt illi kelli ħabib tiegħi hawn Malta, li jaħdem fis-settur turistiku, fil-
Ministeru tat-Turiżmu, fejn ħbieb kbar, u ċempiltlu biex jgħini naqra erm, itinix daqsxejn ħjiel 
ta’ persuna, li tħadmet fit-turiżmu, u f’dak il-ħin, qalli għandi persuna qalli, qed, bdiet, bdiet 30 
ir-riżenja tagħha minn hawn qalli, u nista’ ngħaddihielek, għidtlu ibagħtli daqsxejn id-dettalji 
tagħha, ta’ Ms Muscat, li kienet Ms Muscat, għidtlu ħa nara daqsxejn, erm, x’għandha u 
m’għandhiex. Bagħatli s-CV at that stage, rajt li hija persuna kompetenti, ma qgħadtx fuq il-, 
is-CV biss. Għamilna preliminary meeting, l-ewwel meeting, fejn aħna f’moħħna kellna ċertu 
topics li ridna ni-, nittacklejaw bħala Ministeru għal Għawdex, fejn jidħol id-diving, fejn tidħol 35 
Kemmuna, il-erm, walk trials, fejn jidħlu erm, biex inqajmu daqsxejn anke l-ITS korsijiet fid-
diving, erm, strateġija fejn jidħol Għawdex 2031, u hi kellha l-kompetenza kollha għax kienet 
diġà qed taħdem fil-Ministeru tat-Turiżmu fuq dawn is-suġġetti. Mela kif rajt u tkellimna 
magħha rajt illi, she is the right person illi erm tista’ tgħini fuq dawn it-topics kollha li tkellimna. 
U minn hemmhekk imbagħad jiskatta, jistkatta il-, il-proċeduri taċ-ċivil, erm fejn inti erm tista’ 40 
timpjega persuna bħala erm konsulent, policy consultant, u erm mexxejt skont il-proċeduri 
kollha li jagħtuni ċ-ċivil, fejn ġibt l-approvazzjonijiet kollha, u u naturalment wasalna biex din 
ġiet ingaġġata, ma nafx meta eżatt bħala data imma, erm, xi ħaġa, April xi ħaġa hekk ma nafx 
eżatt.- 

JA: Kienet, kienet għadha għaddejja l-COVID nimmaġina hu hekk. 45 

MB: Iva iva iva iva, kienet għadha għaddejja mela, għax mingħalija f’April tat-‘21 mingħalija ġiet 
ingaġġata, jekk m’iniex sejjer żball tat-’21. Hmm aha imbagħad naturalment, erm assenjajtilha 
dawn ix-xogħolijiet kollha erm, fil-frattempt erm jiena, meta nqabbad konsulent miegħi, jiena 
inħalli f’idejh, imbagħad, bħala xogħolijiet, u r-riżultati jitkellmu waħedhom fl-aħħar, jiġifieri, 
l-istrateġija ġiet illaunchjata, erm, saru, erm press conferences mill-Ministeru t’Għawdex u50 
mill-Ministeru tat-Turiżmu fejn kienet preżenti hi ukoll meta żidna l-korsijiet tad-diving li
xtaqna ħafna erm fl-ITS, erm il-, erm, il-, infetħet ukoll il-, il-walk trial ta’ Kemmuna li ġiet użata
minn ħafna turisti wara COVID erm, u anki u anki, ħadmitli fuq żewġ avvenimenti kbar illi jsiru
f’Għawdex li huma l-Fireworks Festival, li saru fit-’21 u imbagħad fit-’22 rispettivament.

JA: U x-xogħol tagħha ta’ kuljum, x’kien jikkonsisti voldieri? Dawn il-proġetti kbar biss jew kien 55 
hemm xogħol - ?  

MB: Le jien li assenjajtilha -  

JA: Day to day, day to day. 

MB: Le, fil-frattemp jiena ridt illi erm, erm, taħdimli fuq dawna l-proġetti l-kbar, li jiena bħala Head 
of Secretariat ma stajtx inkun, ifhimni, full time fuqhom, u ħadmitli hi fuqhom dawna, dawn, 60 
dawn, il-dawn - 

JA: U eh. 

MB: Dawn ix-xogħolijiet.  

JA: U lilek kienet tirraporta direttament naħseb hux hekk, nifhem, nifhem sew? 

MB: Kienet, kienet, kienet tirraporta bħala, bħala li jiena Head of Secretariat imma, imma ma 65 
kellniex kuntatt jiġifieri aktar wara –  

JA: Ta’ kuljum, ta’ kuljum, ta, kuljum, u, ma kellhiex uffiċċju hemmhekk Għawdex jiġifieri hux 
hekk? Kienet taħdem online?  

MB: Le, le, ħa ngħidlek kif inhi fi żmien, fi żmien il-pandemija lanqas staff ma kelli jien il-ministeru. 
Il-ministeru kien, kellna skeleton staff aħna, kont nidħol jien kuljum dejjem, erm, u kelli 1/3 70 
tal-ħaddiema jiġifieri, ġimgħa jidħol 1/3, ġimgħa jidħol 1/3, ġimgħa tidħol 1/3 jiġifieri, u il-
Maltin li kelli jaħdmu miegħi baqgħu jaħdmu mid-dar li kell-, Maltin li kienu jaħdmu miegħi 
Għawdex, baqgħu jaħdmu mid-dar, erm, by t-, by teleworking.  

JA: U kien hemm xi, erm, diskussjonijiet fuq it-terminu tal-ingaġġ jew kien normali għal, għal, għal 
għar-role li tajtuha għal Policy Advisor - 75 

MB: Iva.  

JA: Li huma standard? 

MB: Le huma, huma standard erm, li forsi naċena, li forsi erm, li forsi nista’ ngħid hija fuq l-expertise 
allowance. L-expertise allowance, erm, li tiġi speċifikata anke fil-kuntratt, u skont il-guidelines 
taċ-ċivil, jien rajt illi hi kellha esperjenza tajba ħafna fit-turiżmu peress li qabel kienet taħdem 80 
fil-qasam tat-turiżmu ukoll. Jiena ma narax biss il-kwalifiki tagħha jiġifieri jiena l-persuna, 
ifhimni, jiena erm, naf x’jiġifieri għax jiena, meta lħaqt Head of Secretariat, jiena ġej minn, 
minn, minn, mill-ospilitità, mill-, mit-turiżmu, jiġifieri jiena, erm ġejt minn barra, erm, imma, 
erm dejjem kont intiż fil-politika jien personali allura jiena ma narax biss il-kwalifiki li jkollu fuq 
il-, fuq is-CV, jien nara l-abbilità tal-persuna ukoll, bħala esperjenza li tiġbor fiha element 85 
qawwi ta’ x’tista’ tagħmel deliveries.  

JA: Ok. U tiftakar x’wassalha għat-terminazzjoni tal-, tal-kuntratt magħkom? 

MB: Le, mela, li wassal għat-terminazzjoni hija li erm, ġew illaunchjati il-, l-assignments li jiena 
assenjajtilha, erm, kif, kif imbagħad erm, l-istrateġija ġiet, ġiet illaunchjata erm, l-korsijiet ġew 
illaunchjati, Kemmuna saru kollox jiġifieri, saru press releases li kien hemm bżonn u sar kollox, 90 
imbagħad rajt illi ma kienx baqali għalfejn, u għajjatilha u għidtilha biex, ser inwaqfu l-kuntratt 
u tieqaf on the erm,, last day kienet tat-20, 20 –

JA: 2021? 

MB: 2021, ‘21 mingħalija. 

JA: Uwijja insomma. 95 

MB: Tat-’21 eżatt. 

JA: Meta termina l-kuntratt naħseb, hux hekk? 

MB: Iva iva iva iva.  

JA: Għax kellu terminu. 

MB: Itterminajtu jiena l-kuntratt. 100 

JA: Ok. Għandkom xi domandi sinjuri? 

CP: Erm. Kien hemm proġett biex, kien hemm vapur, tanker li inkalja, Haphaestus, erm, u dak sar 
dive site mingħalija, dak ġie handled min-naħa tal-Ministeru t’Għawdex jew tat-Turiżmu?  

MB: Ma niftakarx, fuqu dan. 

CP: Ma tiftakarx. Ok. Presumably - 105 

MB: Inkalja fejn inkalja?  

CP: Kien inkalja Malta mhux Għawdex. 

MB: Eh Malta alright, alright. 

CP: Imma imbagħad erm -  ġie, ttieħed x’imkien, qas naf fejn warbuh u għamluh dive site. 

MB: Dive site meta, meta, jekk inti qed tgħid meta tgħarraq. 110 

CP: Aha. Hekk hu. 

MB: Biex jiġi dive site l-Imġarr ix-Xini kien. 

CP: Hekk hu.  

MB: X’imkien lejn l-Imġarr ix-Xini, dak għandi jkun kien hemm xi press, xi press call, kien hemm il-
Ministru tat-Turiżmu, imma ma kellix x’naqsam magħha speċifikament jiena personali jiġifieri, 115 
naf li l-Ministru t’Għawdex kien mistieden għal, għal, għal, għall-inkaljar jew x’jgħidulu, il-, l- 
għads ta’ dan il-vapur, imma, ma, ma kontx preżenti -  

JA: Kien ihhandiljat mill-Ministeru tat-Turiżmu jiġifieri. 

MB: - Emminni, emminni jekk ħ - jekk ser ngħidlek ħa nkun qed – ma nafx, ma nafx, ma nafx.

JA: Ok. 120 

CP: Ok. 

MB: Jekk mhux min-naħa tagħna jew – imma naf li l-Ministru t’Għawdex kien mistieden. 

JA: Dottoressa?  

SPW: Erm inti għidt li hi ħadmet fuq diversi proġetti inkluż press conferences li saru min-naħa 
tagħkom t’Għawdex.  125 

MB: Iva 

SPW: Erm – orrajt. 

MB: Propjament mhux ħadmet fuq press conferences. 

SPW: Sew. 

MB:  Press conferences, press conferences taħdem fuqhom il-Communications officer – 130 

SPW: Ok. 

MB: Kienet preżenti. 

SPW: I see, alright. 

MB: Għal ċerti minnhom, ma kinitx, ma ħadmitx fuqhom. 

SPW: Ma kinitx parti mit-team mela. 135 

MB: No no no, kienet preżenti peress li ħadmet - 

SPW: Sew. 

MB: - Li ħadmet fuq, fuq, fuq speċifikament fuq l-istudju tagħhom.

SPW: Alright. Kien perjodu diffiċli ovvjament jekk kellkom in-nies kullimkien,kullħadd jaħdem fuq 
teams, kif erm segwejt ix-xogħol li kienu qed jagħmlu bażikament?  140 

MB: Ix-xogħ – 

SPW: Inti jkollok team ta, tal-SPU. 

MB: Iva, iva, iva. 

SPW:  Kif, kif ssegwihom? 

MB: Jiena erm, insegwihom billi nara li fl-aħħar mill-aħħar, li ridt jiena, li nkun irrid jiena, s-suċċess 145 
tagħhom, ikun qiegħed, ikun qiegħed hemm, jien ma ndaħħlilhomx f’ħafna affarjiet, fi, fix-
xogħol tagħhom. Jiena, ma nifhimx f’ċerti xogħolijiet, erm, u allura, jiena at that stage jekk 
nara li, li, fl-aħħar mill-aħħar il-proġett kien suċċess, u ġie inawgurat, dak għalija sodisfazzjon 
kbir għalija jiġifieri, nieqaf hemm u ma nindaħħlilhomx fix-xogħol, ma nindaħħlilhomx fix-
xogħol. 150 

SPW: U qatt ġrat li jkollok proġetti li ħa jispiċċaw, u l-kuntratt ta’ konsulent jispiċċa ukoll mal-
proġett?  

MB: Ijja, jista’ - 

SPW: B’dak il-mod, fl-SPU? 

MB: Iva, iva. Mhux l-ewwel wieħed, erm kellna divers – mhux diversi, kellna xi tnejn oħra qabel . 155 

JA: Tiġri tiġri–  

MB: Iva li jieqaf, u tiġri iġifieri, tiġri, erm meta jkun policy consultant jekk ma tkunx xi ħaġa ongoing 
all the time eżempju, eżempju ħa nitkellem, erm, fuq eżempju, erm SPU li jrid jgħina lilna fuq 
it-trasport f’Għawdex, illi dik ongoing il-ħin kollu, dik allura jibqa’, jibqa’, jibqa’ hemmhekk 
sakemm naturalment tintefa’ r-riżenja, imma jekk ikun persuna, SPU li huwa speċifikament 160 
imqabbad għal biċċa xogħol, imbagħad jieqaf hemmhekk, jieqaf max-xogħol li jkun iddeliverja. 

SPW: Ok. U normalment, erm, f’dak il-każ, ħa ngħidu għall-argument it-trasport, u ikollkom proġett 
tat-trasport f’Għawdex, erm -  

MB: Proġett tat-trasport ma jkollniex. 

SPW: Uwijja - 165 

MB: Jien meta ngħid transport ifisser jgħina fuq, fuq kif, erm, l-aktar fuq public transport. 

SPW: Uwijja xi ħaġ’hekk. 

MB: Qed nitkellmu. Sewwa. 

SPW: Imma normalment fil-kuntratt tagħhom tniżżel, isma, inti ħa tkun qed taħdem fuq XY U Z. 

MB: Iva. 170 

SPW: Alright. 

JA: Xi ħaġ’oħra Charles? 

CP: Għandek korrispondenza bl-email ma’ Amanda Muscat dwar ix-xogħol li għamlet mal-
Ministeru t’Għawdex?  

MB: Le 175 

CP: Le? 

MB: Le.  

CP: Ma kontux tikkommunikaw bl-email jiġifieri? 

MB: Le. Bl-emails ma tantx nużah jiena ngħidlek kif inhi. Mill-inqas. 

CP: Kif kont tikkommunika allura?  180 

MB: Nikkommunika ma, ma, ħa, ħa nerġa’ ngħid, nikkommunika  ma’ Amanda, from the beginning 
jiġifieri fil-bidu u fejn assenjajtilha x-xogħolijiet li għandha bżonn tagħmel, u at the end meta 
tterminajtilha il-, il-kuntratt, that’s it. Jiena ma noqgħodx nidħol fil-, fil-, fix-xogħol li qed 
jagħmlu l-SPUs, ix-xogħol jitkellem waħdu, jiġifieri jekk inti qed tara, minnek innifsek mhux 
qed titkellem mal-persuna illi tara illi l-proġett miexi l-quddiem, anke anke f’affarijiet li mhux 185 
bilfors nitkellem magħha imma nitkellem ma’ persuni oħra, jien għalija huwa sodisfazzjon 
għalij, jiġifieri huwa biżżejjed li ngħid li x-xogħol, u fl-aħħar mill-aħħar, she was successful, 
jiġifieri f’kollox -  

JA: Fil-fatt hekk kont ser inaqsik. 

MB: F’kollox li assenjajtilha. 190 

JA: Naturalment inti alright ma tindaħlilhomx għax inti għadek kif ammettejt ċertu affarijiet ma 
tifhimx fihom.  

MB: Alla ħares inkun nifhem f’kollox.  

JA: Mhux hekk, erm però naħseb kont tivverifika jekk hux, jekk ix-xogħol qed isir jew le. 

MB: Ijja ijja jiena x-xogħol, jiena x-xogħol kont nivverifika mhux magħha direttament - 195 

JA: mhux magħha hekk hu  

MB: - ma persuni oħra ok, jekk hux qed tagħmel ix-xogħol.

JA: Hekk hu hekk hu hekk hu. 

MB: Kif suppost jiġifieri. 

JA: Ok.  200 

SPW: U min kienu dawn il-persuni please? 

MB: Issa bl-amment ma nafx ta, ifhimni. 

JA: Nies viċin tiegħek nimmaġina u?  

MB: Mhux hekk, mhux hekk. 

DB: Nimmaġina ikun team kbir dan, mhux. 205 

MB: Ijja mhux hekk. 

JA: Ok, hemm xi ħaġ’ oħra, Dottoressa? 

SPW: Le. 

JA: Nirringrazjawk. Mela din hija s-sustanza tax-xhieda ta’, tas-sur Michael Buhagiar dettata 
minnu stess fuq it-tape. Grazzi.  210 

Sommarju tax-xhieda ta’ Michael Buhagiar 

Każ: 

Data: 

K/042

14 ta’ Novembru 2023 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika  
Charles Polidano, Direttur Ġenerali  
Dr Sarah Pace Warrington, Investigatur 

Michael Buhagiar – Kap tas-Segretarjat, Ministeru għal Għawdex 
Dr Damien Bigeni, avukat     

Il-Kummissarju għall-Istandards fil-Ħajja Pubblika ta l-ġurament lix-xhud Michael Buhagiar, u fakkru illi 
hu mhuwiex qed jiġi investigat minnu.  

Kif is-Sur Buhagiar sar jaf lis-Sa. Amanda Muscat u kif ġiet ingaġġata bħala Policy Consultant 

Mistoqsi dwar il-karigu tiegħu fil-Ministeru għal Għawdex, is-Sur Buhagiar qal li ilu kap tas-segretarjat 
mill-2017. 

Fir-rigward tal-ingaġġ tas-Sa. Muscat bħala Policy Consultant mall-Ministeru għal Għawdex, is-Sur 
Buhagiar qal:  

“Mela, erm, ħa nimxu daqsxejn lura fit-2020, meta erm aħna bħala ministeru minn segretarjat 
parlamentari tlajna għal minister, l-ewwel agrikoltura u imbagħad għal Għawdex u erm, erba’ xhur 
wara faqqgħet il-pandemija, bħalma jaf kulħadd. Erm, fit-2020 għall-aħħar tagħha, konna bdejna 
diġà d-diskussjonijiet interni, erm maċ-ċivil ukoll, biex naraw x’ser jiġri wara li tieqaf il-pandemija. 
Hawn Malta kienu diġà bdew erm, diskussjonijiet ukoll biex jerġgħu jqajmu l-aktar erm, fil-, fejn 
għandu x’jaqsam it-turiżmu, u aħna Għawdex, bħala erm, ekonomija, niddependu ħafna mit-turisti 
u mit-turiżmu erm, ridna nagħmlu l-istess. Bħalma għidt meta bdejna d-diskussjonijiet interni maċ-
ċivil, mal-Perm Sec, mad-DGs, biex naraw x’nistgħu nagħmlu erm, fuq, fuq, fuq l-erm, it-turiżmu
f’Għawdex, erm, jiena bħala erm Kap erm tas-Segretarjat ħassejt il-bżonn li ma kellix persuna
addattata speċifikament għat-turiżmu, ridt persuna li jgħini erm, fejn għandu x’jaqsam erm, mal-
affarijiet turistiċi f’Għawdex  erm, u, bdejt naħseb daqsxejn f’min nista’ erm, nafda’ dan id-dekasteru
daqshekk importanti. Jiena, erm, at that stage erm, ħsibt illi kelli ħabib tiegħi hawn Malta, li jaħdem
fis-settur turistiku, fil-Ministeru tat-Turiżmu, fejn ħbieb kbar, u ċempiltlu biex jgħini naqra erm, itinix
daqsxejn ħjiel ta’ persuna, li tħadmet fit-turiżmu, u f’dak il-ħin, qalli għandi persuna qalli, qed, bdiet,
bdiet ir-riżenja tagħha minn hawn qalli, u nista’ ngħaddihielek, għidtlu ibagħtli daqsxejn id-dettalji
tagħha, ta’ Ms Muscat, li kienet Ms Muscat, għidtlu ħa nara daqsxejn, erm, x’għandha u
m’għandhiex. Bagħatli s-CV at that stage, rajt li hija persuna kompetenti, ma qgħadtx fuq il-, is-CV
biss. Għamilna preliminary meeting, l-ewwel meeting, fejn aħna f’moħħna kellna ċertu topics li ridna
ni-, nittacklejaw bħala Ministeru għal Għawdex, fejn jidħol id-diving, fejn tidħol Kemmuna, il-erm,
walk trials, fejn jidħlu erm, biex inqajmu daqsxejn anke l-ITS korsijiet fid-diving, erm, strateġija fejn
jidħol Għawdex 2031, u hi kellha l-kompetenza kollha għax kienet diġà qed taħdem fil-Ministeru tat-
Turiżmu fuq dawn is-suġġetti. Mela kif rajt u tkellimna magħha rajt illi, she is the right person illi erm
tista’ tgħini fuq dawn it-topics kollha li tkellimna. U minn hemmhekk imbagħad jiskatta, jistkatta il-,
il-proċeduri taċ-ċivil, erm fejn inti erm tista’ timpjega persuna bħala erm konsulent, policy consultant,

u erm mexxejt skont il-proċeduri kollha li jagħtuni ċ-ċivil, fejn ġibt l-approvazzjonijiet kollha, u u 
naturalment wasalna biex din ġiet ingaġġata, ma nafx meta eżatt bħala data imma, erm, xi ħaġa,
April xi ħaġa hekk ma nafx eżatt […]1”

Ix-xogħol li għamlet is-Sa. Muscat għall-Ministeru għal Għawdex  

Is-Sur Buhagiar spjega li x-xogħol li għamlet is-Sa. Muscat sar fi żmien il-pandemija tal-COVID-19: 

“Iva iva iva iva, kienet għadha għaddejja mela, għax mingħalija f’April tat-‘21 mingħalija ġiet 
ingaġġata, jekk m’iniex sejjer żball tat-’21. Hmm aha imbagħad naturalment, erm assenjajtilha dawn 
ix-xogħolijiet kollha erm, fil-frattempt erm jiena, meta nqabbad konsulent miegħi, jiena inħalli f’idejh,
imbagħad, bħala xogħolijiet, u r-riżultati jitkellmu waħedhom fl-aħħar, jiġifieri, l-istrateġija ġiet
illaunchjata, erm, saru, erm press conferences mill-Ministeru t’Għawdex u mill-Ministeru tat-Turiżmu
fejn kienet preżenti hi ukoll meta żidna l-korsijiet tad-diving li xtaqna ħafna erm fl-ITS, erm il-, erm,
il-, infetħet ukoll il-, il-walk trial ta’ Kemmuna li ġiet użata minn ħafna turisti wara COVID erm, u anki
u anki, ħadmitli fuq żewġ avvenimenti kbar illi jsiru f’Għawdex li huma l-Fireworks Festival, li saru fit-
’21 u imbagħad fit-’22 rispettivament.2”

Mistoqsi iktar dwar dan ix-xogħol, is-Sur Buhagiar qal: “Propjament mhux ħadmet fuq press 
conferences […] Press conferences, press conferences taħdem fuqhom il-Communications Officer3” u 
“kienet preżenti […] Għal ċerti minnhom, ma kinitx, ma ħadmitx fuqhom4”. Qal li s-Sa. Muscat attendiet 
peress “Li ħadmet fuq, fuq, fuq speċifikament fuq l-istudju tagħhom.5”  

Mistoqsi x’kien ix-xogħol tagħha ta’ kuljum, is-Sur Buhagiar qal “fil-frattemp jiena ridt illi erm, erm, 
taħdimli fuq dawna l-proġetti l-kbar, li jiena bħala Head of Secretariat ma stajtx inkun, ifhimni, full 
time fuqhom, u ħadmitli hi fuqhom dawna, dawn […].6” 

Is-Sur Buhagiar ġie mistoqsi ukoll jekk is-Sa. Muscat kienet tirraporta lilu. Qal “kienet tirraporta bħala, 
bħala li jiena Head of Secretariat imma, imma ma kellniex kuntatt jiġifieri aktar wara […].7” 

Mistoqsi jekk is-Sa. Muscat kellha uffiċċju fil-ministeru f’Għawdex, is-Sur Buhagiar qal: 

“ħa ngħidlek kif inhi fi żmien, fi żmien il-pandemija lanqas staff ma kelli jien il-ministeru. Il-ministeru 
kien, kellna skeleton staff aħna, kont nidħol jien kuljum dejjem, erm, u kelli 1/3 tal-ħaddiema jiġifieri, 
ġimgħa jidħol 1/3, ġimgħa jidħol 1/3, ġimgħa tidħol 1/3 jiġifieri, u il-Maltin li kelli jaħdmu miegħi 
baqgħu jaħdmu mid-dar li kell-, Maltin li kienu jaħdmu miegħi Għawdex, baqgħu jaħdmu mid-dar, 
erm, by t-, by teleworking.8” 

Is-Sur Buhagiar ġie mistoqsi dwar proġett speċifiku li sar f’Għawdex, meta l-vapur Haphaestus li inkalja 
f’Malta  fl-2018 sar dive site. Mistosqi dwar dan il-proġett, is-Sur Buhagiar qal:  

“X’imkien lejn l-Imġarr ix-Xini, dak għandi jkun kien hemm xi press, xi press call, kien hemm il-Ministru 
tat-Turiżmu, imma ma kellix x’naqsam magħha speċifikament jiena personali jiġifieri, naf li l-Ministru 

1 Reġistrazzjoni tax-xhieda 00:33 
2 Reġistrazzjoni tax-xhieda 04:55 
3 Reġistrazzjoni tax-xhieda 10:55 
4 Reġistrazzjoni tax-xhieda 11:03 
5 Reġistrazzjoni tax-xhieda 11:08 
6 Reġistrazzjoni tax-xhieda 06:12 
7 Reġistrazzjoni tax-xhieda 06:33 
8 Reġistrazzjoni tax-xhieda 06:49 

t’Għawdex kien mistieden għal, għal, għal, għall-inkaljar jew x’jgħidulu […].9” u “[…] emminni jekk 
ser ngħidlek ħa nkun qed – ma nafx, ma nafx, ma nafx.10” 

Fir-rigward ta’ kif hu, bħala kap tas-segretarjat kien jara x-xogħol li għamlu l-konsulenti fil-SPU tal-
ministeru, is-Sur Buhagiar qal:  

“Jiena erm, insegwihom billi nara li fl-aħħar mill-aħħar, li ridt jiena, li nkun irrid jiena, s-suċċess 
tagħhom, ikun qiegħed, ikun qiegħed hemm, jien ma ndaħħlilhomx f’ħafna affarjiet, fi, fix-xogħol 
tagħhom. Jiena, ma nifhimx f’ċerti xogħolijiet, erm, u allura, jiena at that stage jekk nara li, li, fl-aħħar 
mill-aħħar il-proġett kien suċċess, u ġie inawgurat, dak għalija sodisfazzjon kbir għalija jiġifieri, nieqaf 
hemm u ma nindaħħlilhomx fix-xogħol, ma nindaħħlilhomx fix-xogħol.11” 

Mistoqsi jekk kellu xi dokumentazzjoni li juri x-xogħol li għamlet is-Sa. Muscat, is-Sur Buhagiar qal li 
m’għandux. Mistoqsi allura jekk qatt ikkommunika mas-Sa. Muscat bl-email, is-Sur Buhagiar qal “le. 
Bl-emails ma tantx nużah jiena ngħidlek kif inhi.12” 

Is-Sur Buhagiar ġie mistoqsi jispjega kif kien jivverifika li x-xogħol kien qed isir jekk ma kienx 
jikkommunika mas-Sa. Muscat. Qal: “jiena x-xogħol kont nivverifika mhux magħha direttament […] ma 
persuni oħra ok, jekk hux qed tagħmel ix-xogħol.13”. Mistoqsi biex jgħid min kien dawn il-persuni, is-
Sur Buhagiar qal: “Issa bl-amment ma nafx ta, ifhimni.14” 

Il-kuntratt u l-benefiċċji li ngħataw lis-Sa. Muscat 

Fir-rigward tal-kuntratt li s-Sa. Muscat kellha mal-Ministeru għal Għawdex, is-Sur Buhagiar ġie mistoqsi 
jekk dan kien normali għall-karigu ta’ Policy Advisor. Qal:  

“Le huma, huma standard erm, li forsi naċena, li forsi erm, li forsi nista’ ngħid hija fuq l-expertise 
allowance. L-expertise allowance, erm, li tiġi speċifikata anke fil-kuntratt, u skont il-guidelines taċ-
ċivil, jien rajt illi hi kellha esperjenza tajba ħafna fit-turiżmu peress li qabel kienet taħdem fil-qasam 
tat-turiżmu ukoll. Jiena ma narax biss il-kwalifiki tagħha jiġifieri jiena l-persuna, ifhimni, jiena erm, 
naf x’jiġifieri għax jiena, meta lħaqt Head of Secretariat, jiena ġej minn, minn, minn, mill-ospilitità, 
mill-, mit-turiżmu, jiġifieri jiena, erm ġejt minn barra, erm, imma, erm dejjem kont intiż fil-politika 
jien personali allura jiena ma narax biss il-kwalifiki li jkollu fuq il-, fuq is-CV, jien nara l-abbilità tal-
persuna ukoll, bħala esperjenza li tiġbor fiha element qawwi ta’ x’tista’ tagħmel deliveries.15” 

It-terminazzjoni tal-kuntratt 

Mistoqsi dwar it-terminazzjoni tal-kuntratt tas-Sa. Muscat, is-Sur Buhagiar qal li malli l-proġetti li 
kienet qed taħdem fuqhom is-Sa. Muscat spiċċaw, il-kuntratt tagħha ġie terminat minnu. Qal:  

“mela, li wassal għat-terminazzjoni hija li erm, ġew illaunchjati il-, l-assignments li jiena assenjajtilha, 
erm, kif, kif imbagħad erm, l-istrateġija ġiet, ġiet illaunchjata erm, l-korsijiet ġew illaunchjati, 
Kemmuna saru kollox jiġifieri, saru press releases li kien hemm bżonn u sar kollox, imbagħad rajt illi 

9 Reġistrazzjoni tax-xhieda 10:10 
10 Reġistrazzjoni tax-xhieda 10:35 
11 Reġistrazzjoni tax-xhieda 11:30 
12 Reġistrazzjoni tax-xhieda 13:46 
13 Reġistrazzjoni tax-xhieda 14:54 
14 Reġistrazzjoni tax-xhieda 15:05 
15 Reġistrazzjoni tax-xhieda 07:32 

ma kienx baqali għalfejn, u għajjatilha u għidtilha biex, ser inwaqfu l-kuntratt u tieqaf on the erm,, 
last day kienet tat-20, 20 […].16” 

Qal li hu kien ittermina l-kuntratt tas-Sa. Muscat. 

Fir-rigward ta’ kuntratti ta’ konsulenti, is-Sur Buhagiar ġie mistoqsi jekk hija prattika li kuntratti ta’ 
konsulenti fil-SPU tal-ministeru jiġu terminati wara li jispiċċa proġett partikolari. Is-Sur Buhagiar qal: 
“iva, iva. Mhux l-ewwel wieħed, er kellna divers – mhux diversi, kellna xi tnejn oħra qabel17” u “tiġri 
iġifieri, tiġri, erm meta jkun policy consultant jekk ma tkunx xi ħaġa ongoing all the time eżempju, 
eżempju ħa nitkellem, erm, fuq eżempju, erm SPU li jrid jgħina lilna fuq it-trasport f’Għawdex, illi dik 
ongoing il-ħin kollu, dik allura jibqa’, jibqa’, jibqa’ hemmhekk sakemm naturalment tintefa’ r-riżenja, 
imma jekk ikun persuna, SPU li huwa speċifikament imqabbad għal biċċa xogħol, imbagħad jieqaf 
hemmhekk, jieqaf max-xogħol li jkun iddeliverja.18” 

Sommarju magħmul minn: Dr Sarah Pace Warrington 

Data tal-aħħar reviżjoni:  13 ta’ Marzu 2024 

16 Reġistrazzjoni tax-xhieda 08:42 
17 Reġistrazzjoni tax-xhieda 12:18 
18 Reġistrazzjoni tax-xhieda 12:26 

Il-Prim Imħallef Emeritu, Joseph Azzopardi 

Bħala Kummissarju għall-Istandards fil-Ħajja Pubblika 

11, Triq San Pawl,  

il-Belt Valletta VLT 1210 

Mibgħuta bl-idejn u b’email fuq 
office@standardscommissioner.com  

31 ta’ Mejju, 2024 

Sur Imħallef 

Re: K/042 – Ingaġġ tas-Sa Amanda Muscat mal-Ministeru għat-Turiżmu u l-Protezzjoni 
tal-Konsumatur u mal-Ministeru għal Għawdex 

Nikteb f’isem l-Onorevoli Clint Camilleri, Ministru għal Għawdex u l-Ippjanar, b’rabta dwar il-każ 
fuq imsemmi sabiex inressaq is-sottomissjonijiet finali tal-Onorevoli Camilleri b’rabta mal-każ 
fuq ċitat. 

1.0 Introduzzjoni.  

L-ilment mertu ta’ dawn il-proċeduri tressaq permezz ta’ email minn Arnold Cassola (l-
“Ilmentatur”) datata 1 ta’ Frar, 2022. L-ilmentatur talab li ssir investigazzjoni wara artiklu li kien
ittella’ online mis-sit LovinMalta fejn ġie allegat illi:

1. Is-sinjorina Amanda Muscat kienet impjegata mal-Ministru tat-Turiżmu Clayton Bartolo
bħala s-segretarja personali tiegħu meta din hi l-girlfriend tiegħu;

2. Is-sinjorina Amanda Muscat ġiet trasferita għal mal-Ministeru t’Għawdex biex tagħmel xi 
xogħol hemm – iżda ma tidhirx li qed tidħol taħdem.

Fid-dawl ta’ dan, l-Ilmentatur talab investigazzjoni dwar: 

1. Il-Ministru Clayton Bartolo biex il-Kummissarju jara jekk kienx hemm xi nepotiżmu u/jew
favoritiżmu mal-girlfriend tiegħu;

2. Il-Ministru Clint Camilleri biex il-Kummissarju kif il-Ministru [allegatament] kien qed iħalli li
qed jiġi mpjegati mal-Ministeru tiegħu nies li ma jattendux għax-xogħol;

3. Iż-żewġ Ministri biex il-Kummissarju jara jekk imxewx b’xi nuqqas ta’ etika.

Dawn is-sottomissjonijiet se jiffukaw dwar dik il-parti tal-ilmenti illi tirreferi għall-allegat aġir tal-
Ministru t’Għawdex. 

F’dan ir-rigward, jingħad mill-bidunett illi fir-rigward tal-Ministru Camilleri, mhux qed jiġi allegat 
b’ebda mod illi huwa mexa b’xi favoritiżmi fl-ingaġġ ta’ Amanda Muscat. L-allegazzjoni hija 
differenti u ferm aktar speċifika, u ċjoe, illi l-Ministru kien qed jippermetti illi Amanda Muscat, 
bħala allegata “impjegata mal-Ministeru”, ma tattendix għax-xogħol.   

Din l-allegazzjoni hija kontestata bil-qawwa u, kif se jintwera, ma tirriżultax mill-provi miġbura. 

Inoltre, l-esponenti jqajjam gravam preliminari, fis-sens illi kif se jiġi spjegat f’iżjed dettall ’il 
quddiem, mhuwiex l-oneru tal-Ministru illi jissorvelja lill-impjegati. Għalhekk, huwa sottomess 
illi f’kull każ, qed tintalab investigazzjoni dwar materja li mhijiex responsabbilità tal-Ministru. 
Anke għal dan il-fatt biss, ma jistax jinstab ebda ksur ta’ etika mill-Ministru.  

2.0 Fatti 

F’din it-taqsima se ssir referenza għal xi punti saljenti tal-każ, dejjem safejn relevanti għall-
pożizzjoni tal-Ministru Camilleri. 

(i) Amanda Muscat ġiet ingaġġata fir-rwol ta’ Policy Consultant b’kuntratt tat-30 t’April,
2021 (ara Dok B3 – Il-Ftehim). Il-Ftehim ġie ffirmat mis-Sa Muscat, u mis-Sur John
Borg, Segretarju Permanenti tal-Ministeru t’Għawdex, fil-preżenza ta’ Marisa Cauchi
Hili, Director Corporate Services ġewwa l-Ministeru.  Kif inhija l-prassi, il-Ministru
mhuwiex firmatarju tal-Ftehim, anke għaliex, kif jirriżulta, mhuwiex il-Ministru illi
jmexxi jew huwa responsabbli għall-proċess tal-ingaġġ.

(ii)

Il-Ftehim kien ibbazat kelma b'kelma fuq template li joħroġ mill-Manual on 
Resourcing Policies and Procedures minn handbook li hemm fuq dawn l-
engagements.  

(iii) Il-Ftehim kellu validità ta’ sena, u kellu jagħlaq fis-27 t’April, 2021.

(iv) Is-servizzi li kellha tagħti s-Sa Muscat jirriżultaw mill-Ftehim, u kienu jikkonsistu
primarjament f’policy design and implementation fil-Ministeru. Il-Ftehim kien
imsejjes fuq 40-hour week pero’ ma jniżżel ebda obbligu illi x-xogħol isir fiżikament
mill-binja tal-Ministeru.  Fil-fatt, il-policy fil-każ ta’ persons of trust hija illi huma
m’għandhomx uffiċċju fiss, ma għandhom ebda obbligu illi jaħdmu mill-Ministru u
għandhom flessibilità f’kif u meta jaħdmu s-sigħat tagħhom.

(v) Hawn ta’ min jgħid illi meta s-Sa Muscat ġiet ingaġġata mill-Ministeru f’April 2021, hija
ġa kellha esperjenza fi rwol simili mal-Ministeru tat-Turiżmu u, fil-fatt, ir-rwol prinċipali
tagħha mal-Ministeru t’Għawdex kien proprju illi tgħin fl-iżvilupp u l-marketing ta’ 
Għawdex bħala destinazzjoni turistika, distinta minn Malta. Dan partikolarment fiż-
żmien delikat li qed nitkellmu fuqu, ċjoe l-2021 meta l-industrija tat-turiżmu kienet
għadha qed tipprova tirpilja b’diffikulta mill-impatt devastanti tal-Covid-19.

(vi) Jirriżulta mill-provi illi Amanda Muscat kienet responsabbli, ngħidu aħna, ghall-
iStrateġija tat-Turiżmu 2021 – 2030; ghall-iStrateġija tad-Diving; ghal xogħol fuq il-
proġett tal-Comino Trail, kontribut fil-qasam tal-films li kienu jolqtu lill-Ġżira ta’ 
Għawdex, ITS Dive Safety Management Course, u l-Malta International Fireworks
Festival, kollha organiżżati fl-2021 u fl-2022. (kif konfermat fl-ittra tal-Kap tas-
Segretarjat Michael Buhagiar tal-20 ta’ Marzu, 2023 (Dok H) u fl-ittra tal-Ministru stess
lill-Kummissarju tad-9 ta’ Mejju, 2022)

(vii) Dan oltre, li kif dikjarat fl-ittra tat-23 ta’ Settembru, 2022 (Dok G), is-Sa Muscat:

Kienet tassisti f’diversi laqgħat... fejn kienet tkun qed issegwi l-andament ta’ 
diversi proġetti u diskussjonijiet li kienu jkunu għaddejjin u tara li l-
implimentazzjoni ta’ dawn il-proġetti miexja skont il-pjan. Dawn il-proġetti 
kienu jinkludu kemm proġetti kapitali u kif ukoll proġetti ta’ natura ta’ policy. 

(viii) Dan huwa wkoll konfermat mis-Sa Muscat stess, kif jirriżulta mis-sommarju tal-fatti
dikjarati minnha (Dok J, paġni 3 u 4) fejn hija ssemmi proġetti oħra li kienet involuta
fihom, fosthom dak tal-iscuttling tal-Haphaestus biex iservi ta’ sit ġdid għall-
għaddasa.

(ix) John Grima, kap tas-segretarjat, fix-xhieda tiegħu jikkonferma illi s-Sa Muscat ġiet
ingaġġata mill-Ministeru t’Għawdex proprju fuq talba li saret mill-Kap tas-Segretarjat
tal-Ministeru ta’ Għawdex Michael Buhagiar għal xi ħadd li għandu esperjenza fil-
qasam tat-turiżmu u li seta’ jagħti palata lit-turiżmu f’Għawdex. (ara Dok K, sommarju
tax-xhieda John Grima), fatt konfermat ukoll mill-istess Buhagiar fix-xhieda tiegħu
(Dok N, traskrizzjoni).

(x) Il-Ftehim ġie terminat qabel iż-żmien, senjatament wara seba’ (7) xhur, ċjoe fl-aħħar
tal-2021, u dan wara li bosta mill-proġetti li kienet direttament involuta fihom is-Sa
Muscat ġew fi tmiemhom, jew kienu pratikament magħluqa, u għalhekk il-kontribut
tagħha ma kienx għadu daqstant meħtieġ.

(xi) Mhux kontestat illi matul is-seba’ xhur tal-Ftehim, is-Sa Muscat kienet regolarment
taħdem remotely. Din pero’ ma kinitx xi sitwazzjoni eċċezzjonali.  Ibda biex, kif ġa
ntqal, persons of trust ma jkollhomx uffiċċju fiss fil-Ministeru u wkoll jaħdmu bi
flessibilità. Din hija policy generali li kienet u għadha tapplika għal kull min għandu 
kariga bħala policy consultant. Madanakollu, b’żieda ma’ dan, wieħed irid jiftakar
ukoll illi fl-2021 kienet għadha qed taħkem il-pandemija tal-Covid-19, u minbarra illi
kien hemm perjodi ta’ lockdown, kemm il-Gvern u kif ukoll il-privat kienu qed

jinkoraġġixxu remote working biex l-impatt tal-pandemija jiġi kontrollat filwaqt illi x-
xogħol jibqa’ għaddej. Fi kliem ieħor, anke impjegati regolari, fi żmien il-Covid-19 
kellhom flessibilità u remote working aħseb u ara persuna ngaġġata bħala policy 
consultant. 

(xii) Hawn issir referenza għas-sommarju tax-xhieda tas-Sa Muscat, li kkonfermat illi :

“peress illi fl-2021 il-Gvern kien għadu qed jippromwovi li l-ħaddiema 
jaħdmu mid-dar “ħafna mix-xogħol fejn setgħu isiru online meetings, anke 
ma entitajiet oħra, ma’ ministri oħra flok konna nitilgħu Għawdex, ħafna mill-
meetings u mix-xogħol, kienu jsiru online.  

(xiii) Hija tgħid ukoll:

Meta kelli bżonn nuża uffiċċju, meta kelli bżonn nuża desk jew printer, 
nmipprepara xi dokumenti eċċetera eċċetera, jiena, ħabba loġistika, u 
ħabba anke biex, ma nitilfux ħafna ħin, kont tlab il-kap tas-segretarjat ta’ 
Għawdex, kif ukoll il-kap tas-segretarjat tal-Ministeru tat-Turiżmu, u 
saqsejthom jekk nistax nuża uffiċċjumill-Ministeru għat-Turiżmu. Meta kien 
hemm il-bżonn li, l-iktar nipprepara xi dokumenti. 

(xiv) Dan huwa konfermat fix-xhieda tal-Kap tas-Segretarjat Michael Buhagiar, illi jfakkar li
dan kien żmien il-pandemija meta l-Ministeru kien qed jaħdem bi skeleton staff.
Michael Buhagiar jikkonferma pero illi l-proġetti li ħadmet fuqhom is-Sa Muscat, ġew 
imwettqa b’suċċess, u li għalhekk irrispettivament mill-preżenza fiżika tagħha ġewwa
l-Ministeru t’Għawdex, il-kontribut tagħha fis-seba’ xhur li damet hekk ingaġġata
ċertament li ta l-frott.

3.0 Sottomissjonijiet fid-dawl tal-fatti 

Huwa sottomess illi fid-dawl tal-provi miġbura, l-allegazzjonijiet fil-konfront tal-Ministru 
Camilleri huma totalment bla bażi. 

L-ewwelnett, minkejja li, kif intqal, l-allegazzjonijiet mhumiex dwar l-ingaġġ innifsu tas-Sa Muscat
mal-Ministeru, iżda dwar allegazzjoni li Muscat “ma taħdimx”, il-Ministru xorta jidhirlu li għand
jissottolinja illi l-esperjenza ta’ Amanda Muscat relevanti għall-ingaġġ tagħha tirriżulta ċara mis-
CV tagħha, u mill-fatt illi hija kienet ħadmet fi rwol simili għall-Ministeru tat-Turiżmu.  Del resto, 
jidher ukoll mir-riżultati pożittivi tal-ingaġġ tagħha. Għalhekk, ċertament illi anke li kieku, dato ma
non concesso, qed isiru allegazzjonijiet speċifiċi dwar l-ingaġġ tagħha mal-Ministeru, dawn ma
jirriżultawx. Inoltre, f’dak il-każ, mhuwiex il-Ministru li għandu personalment jirrispondi għal dan, 

għaliex kif jirriżulta ċar mix-xhieda, l-ingaġġ huwa responsabbilità tas-Segretarju Permanenti, u 
jeħtieġ l-approvazzjoni tal-Uffiċċju tal-Prim Ministru. 

Aktar u aktar ma jirriżultax xi nuqqas tal-Ministru b’rabta mal-allegazzjoni illi huwa kien qed 
jippermetti lil Amanda Muscat “ma tidħolx għax-xogħol”. 

Jibda biex jingħad illi bl-ebda mod ma ntwera illi l-Ministru personalment jissorvelja lill-impjegati 
tal-Ministeru biex jara ippanċjawx għax-xogħol. Mhux xogħol il-Ministru li jagħmel dan, iżda 
semmai xogħol min huwa responsabbli mill-HR.  Dan ifisser illi, kif intqal fil-bidunett ta’ dawn 
is-sottomissjonijiet, il-Kummissarju qed jintalab jinvestiga lill-Ministru fuq materja li ma taqax 
taħt ir-responsabbilità tal-Ministru. 

Bla ħsara għal dan, lanqas ma rriżulta, ngħidu aħna, li qatt ħadd ilmenta mal-Ministru dwar 
Amanda Muscat dwar xi nuqqasijiet f’xogħolha, u għalhekk ma kien hemm ebda raġuni għalfejn 
il-Ministru kellu b’xi mod jintervjeni jew jieħu xi passi fil-konfront tagħha. 

Illi Amanda Muscat ma kellhiex uffiċċju fiss f’Għawdex mhuwiex kontestat. Madanakollu, il-
kuntratt tagħha ma kienx jitlob li bilfors taħdem fiżikament minn Għawdex, partikolarment fl-
eqqel tal-pandemija! Għalhekk ma kien hemm ebda ksur tal-kuntratt tagħha li kellu b’xi mod jiġi 
ċensurat. 

Aktar importanti minn hekk, però, huwa l-fatt illi f’kull każ, Amanda Muscat, kuntrarjament għal-
allegazzjonijiet riportati fuq LovinMalta, u mtennija minn Arnold Cassola wara li preżumibbilment 
qrahom online, jirriżulta li Amanda Muscat kienet taħdem qatiegħ, u li l-inkarigu tagħha skont il-
Ftehim wettqitu b’responsabbilità b’dan illi ġabet fi tmiemhom numru ta’ proġetti li fuqhom 
kienet taħdem. Il-Ministru kien ben konxju ta’ dawn il-proġetti u tar-riżultati pożittivi tagħhom, 
anke jekk, kif intqal, mhux mistenni minnu (jew rakkomandabbli) aġir ta’ micromanagement fejn 
jissorvelja kemm iqattgħu ħin it-team members fuq ix-xogħol.  Li hu ċertament ta’ relevanza għall-
Ministru huwa illi dawn il-proġetti li ħadmet fuqhom Amanda Muscat servew biex fi żmien 
imwiegħer għat-turiżmu mad-dinja kollha, it-turiżmu f’Għawdex mhux biss jirpilja iżda wkoll jiġi 
promoss b’mod distint mit-turiżmu lejn Malta, b’dan illi ssaħħaħ kemm it-turiżmu estern 
(barranin li jagħżlu li jiġu Malta bħala destinazzjoni ewlenija tagħhom) u intern (l-aktar ta’ Maltin 
li jaqsmu lejn Għawdex). Dan minbarra l-fatt illi l-proġetti msemmija setgħu jitgawdew ukoll mir-
residenti Għawdxin. 

Wieħed isaqsi, fid-dawl ta’ dawn ir-riżultati pożittivi li kienu fid-deher ta’ kulħadd, x’raġuni seta’ 
qatt ikollu l-Ministru illi personalment jindaħal biex jittermina l-impieg ta’ Amanda Muscat? 
Apparti l-fatt li, kif intqal, din mhijiex xi responsabbilità personali tal-Ministru, jirriżulta illi 
Amanda Muscat kienet qed twettaq dak li għalih ġiet ingaġġata, u għamlet dan għal seba’ xhur 
qabel l-ingaġġ tagħha ġie terminat. 

Fid-dawl tas-suespost, huwa umilment sottomess illi l-Kummissarju għandu jiddikjara li ma kien 
hemm assolutament ebda ksur ta’ etika min-naħa tal-Ministru Camilleri.   

Kif ġa espress fl-ittra tal-24 t’April, ġentilment nitolbu illi ningħataw ukoll laqgħa f’data 
konvenjenti għall-Uffiċċju sabiex inkunu nistgħu nagħmlu xi sottomissjonijiet ulterjuri oralment, 
u jekk hemm il-ħtieġa jiena nkun nista’ nindirizza, f’isem il-Ministru, kwalunkwe’ domandi legali
rimanenti min-naħa tiegħek jekk ikun il-każ.

Nirringrazzjawk 

Joseph Camilleri 

cc. l-Onor Ministru Clint Camilleri

Sommarju tal-laqgħa mal-Ministru Clint Camilleri 

Każ: K/042 

Data:  1 ta’ Lulju 2024 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika  
Charles Polidano, Direttur Ġenerali fl-uffiċċju tal-Kummissarju 
Dr George Camilleri, Investigator fl-uffiċċju tal-Kummissarju  

Il-Ministru Clint Camilleri, Ministru għal Għawdex 

Dr Joseph Camilleri, avukat  

Il-Kummissarju staqsa jekk il-Ministru xtaq jixhed f’din il-laqgħa. L-avukat Dr Camilleri 
qal li l-iskop tal-laqgħa mitluba mill-Ministru kien sabiex isiru sottomissjonijiet, u li bħala 
xhieda, kien iddikjara li ma kellux xi jżid ma’ dak diġà indikat.  

Il-Ministru u l-avukat tiegħu ġew infurmati li l-laqgħa kienet se tiġi rikordjata. 

L-avukat Dr Camilleri spjega li għalkemm il-Ministru kien diġà għamel sottomissjonijiet
bil-miktub, kien talab li ssir laqgħa biex isir ‘resumé’ ta’ dawk is-sottomissjonijiet, u
sabiex jingħata l-opportunità li jiċċara jew jispjega iktar skont kif neċessarju.

L-avukat Dr Camilleri imbagħad għamel riferenza għas-sottomissjonijiet li kien diġà
ressaq il-Ministru, li jinkludu żewġ prinċipji prinċipali: l-ewwel wieħed proċedurali, u t-
tieni fuq il-mertu ta’ jekk kien hemm xi forma ta’ nuqqas min-naħa tal-Ministru.

Fir-rigward tal-argument proċedurali, l-avukat Dr Camilleri qal: 

“- aħna qed ngħidu li anke li kieku is-Sinjura Muscat, kif qed jiġi allegat, ma kinitx qed 
tagħmel xogħolha, ma kinitx qed tattendi, eċċetera, fatt illi huwa kkontestat, aħna ma 
naqblux fuqu, però qed ngħidu li anke kieku kellu jirriżulta li dan huwa l-każ, 
m’hemmx responsabbiltà tal-Ministru. Għalfejn? Għax wieħed irid jifhem x’inhuwa l-
irwol tal-Ministru, rwol li ovvjament jinkludi bosta responsabbiltajiet, però ċertament 
illi, illi jsir dak li aħna fis-sottomisssjonijiet sejjaħnielu ‘micromanagement tal-HR’, 
dan mhuwiex wieħed minnhom.”1 

Kompla billi għamel riferenza għan-natura tal-ilment fir-rigward tal-Ministru Camilleri, u 
qal li l-allegazzjoni hija waħda speċifika, ċioè illi l-Ministru ppermetta jew ħalla lil xi ħadd 
jiġi impjegat mal-Ministeru għal Għawdex mingħajr ma jattendi għax-xogħol.  

Fir-rigward ta’ dan, l-avukat Dr Camilleri qal: 

1 Reġistrazzjoni tax-xhieda 01:16 

“Ejja ngħidu u nagħtu każ kien hemm xi forma ta’ ilment illi din il-konsulenta partikolari 
ma kinitx qed tagħmel xogħolha kif suppost, jew ma kinitx qed tattendi, f’dak il-każ 
huwa l-Ministru illi għandu jieħu ħsieb illi jiddixxipplinaha, jew li jieħu passi fil-konfront 
tagħha? U aħna nsostnu li le. Irriżulta mill-provi illi l-Ministru mhuwiex il-persuna li 
jimpjega, irriżulta mill-provi illi l-Ministru lanqas huwa per eżempju l-persuna illi 
jiffirma l-kuntratt ta' ingaġġ, il-ftehim t’ ingaġġ. Irriżulta ukoll illi l-Ministru ma jidħolx u 
ma jindaħalx fil-kwistjoni ta’ amministrazzjoni, tal-ħaddiema, impjegati, konsulenti, 
eċċetera, illi jkun hemm fil-Ministeru. Ir-rwol tal-Ministru huwa aktar minn dak il-lat, 
‘at a high level’ fejn il-Ministru jkun jaf x’inhuma l-policies, jaf x’inhuma t-targets tal-
Ministeru, jaf fejn wieħed irid jasal, u ovvjament, fl-irwol tiegħu, jassigura u kemm jista’ 
jkun, jsegwi illi dan isir.  

Mela allura, jekk l-ilment, kif fl-aħħar mill-aħħar, huwa l-ilment illi jarġina l-
investigazzjoni fejn għandha tasal u x’għandha, lejn x’hiex għandha tħares. Jekk l-
ilment huwa speċifikament fuq kif messu l-Ministeru mexa ma’ impjegata partikolari, 
nibqgħu nsostnu illi dan ma jaqax taħt ir-responsabbiltajiet personali tal-Ministru, u li 
allura, anke fuq dan il-punt biss, u nagħlaq, għalhekk huwa punt proċedurali, anke fuq 
dan il-punt biss, l-investigazzjoni fil-konfront tal-Ministru għandha tieqaf hawn.”2 

L-avukat Camilleri osserva li f’dan ir-rigward, u ċioè l-involviment jew nuqqas ta’
involviment tal-Ministru fi kwistjonijiet tal-HR, dan ma ħariġx biss mis-sottomissjonijiet
tal-Ministru, però jirriżulta mix-xhieda li dehru quddiem dan l-Uffiċċju, li xehdu fuq il-mod
kif ġiet ingaġġata s-Sa. Muscat, il-proċeduri, l-għażla, u l-mod kif inhu mmexxi l-HR u li
minn dawn jirriżulta li l-Ministru personalment ma jidħolx f’dawn il-kwistjonijiet.

Qal li dan huwa l-każ sakemm il-Ministru ma jsirx konxju ta’ xi ħadd jiġbed l-attenzjoni tal-
Ministru biex jitolbu jieħdu xi passi. F’dan il-każ, qal li ma jirriżultax li ġara xi ħaġa bħal 
din.  

Kompla u rrefera imbagħad għall-mertu tal-Ilment: 

“X’jirriżulta mill-mertu tal-ilment? U dawn huma l-punti illi semma l-Ministru, dejjem 
ovvjament, mill-ottika tiegħu, minn x’jara hu u għal xiex huwa responsabbli hu. 
Hemmhekk issenjalajna illi kien hemm numru ta’ proġetti li kienu importanti għat-
turiżmu f’Għawdex, illi fiha persuna partikolari, s-Sa. Muscat, kienet involuta. Kien 
żmien, kif għedna, partikolari ħafna, fejn kien hemm bżonn imbuttatura tajba fejn 
jidħol it-turiżmu, qed nitkellmu hawnhekk fuq kuntratt illi dam, fl-aħħar mill-aħħar 
seba’ xhur, illi fihom is-Sa. Muscat ħadmet fuq numru ta’ proġetti fl-interess tat-
turiżmu f’Għawdex. Wara li kien ingħata dak l-impetu u wara illi ċerti proġetti kienu 
nġabu fi tmiemhom jew kważi fi tmiemhom, kien intemm l-impjieg, imbagħad kompla 
dak il-momentum illi kien qabad u illi, nafu bħala fatt, illi daż-żmien Għawdex huwa 
promoss ħafna u jsir ħafna attivitajiet illi jidentifikaw lil Għawdex bħala destinazzjoni 

2 Reġistrazzjoni tax-xhieda 02:46 

turistika kemm interna u kemm għal turisti u dan parti minnu huwa anke frott tal-input 
illi kienet tat is-Sa. Muscat.”3 

L-avukat Camilleri għamel riferenza ukoll għall-kwistjoni tal-attendenza tas-Sa. Muscat,
u qal li l-policy/prassi fir-rigward ta’ individwi fi rwoli bħalma kienet is-Sa. Muscat hija li
dawn l-individwi mhux neċessarjament ikollhom uffiċċju fiss fil-Ministeru. Barra minn
hekk, qal li fi żmien il-pandemija tal-COVID, ir-remote working kien qed jiġi inkoraġġut,
però ma jirriżultax li dan kellu impatt fuq l-input li tat is-Sa. Muscat. Qal li ċertament ma
rriżultax lill-Ministru li kien hemm impatt fuq xogħolha:

“safejn seta’ jara l-Ministru, kienet qed tagħmlu, proġetti illi ħadmet fuqhom inġabu 
fi tmiemhom, kienet tattendi għal laqgħat meta kien ikun hemm bżonn, ma kien 
hemm xejn x’jindika illi hemm xi ħaġa irregolari, xi ħaġa ħażina, jew xi ħaġa li fiha kellu 
jidħol il-Ministru u ma daħalx.”4  

L-avukat Camilleri kkonkluda s-sottomissjonijiet għan-nom tal-Ministru.

Fir-rigward tal-punt imressaq mill-avukat tal-Ministru dwar l-irwol tal-Ministru fl-affarijiet 
tal-amministrazzjoni/HR, dan l-Uffiċċju nnota li filwaqt li huwa minnu li Ministru 
m’għandux jidħol fi kwistjonijiet tal-operat tal-gvern, din il-kwistjoni kienet tikkonċerna 
membru tas-segretarjat tal-Ministru. Dan l-Uffiċċju staqsa jekk l-ingaġġ tas-Sa. Muscat 
sarx bil-barka tal-Ministru, dan peress illi normalment Ministru jagħżel il-membri tas-
segretarjat tiegħu.  

L-avukat Camilleri qal li s-Sa. Muscat ġiet ingaġġata bħala konsulent fil-qasam tat-
turiżmu, dan minħabba l-background tagħha f’dak il-qasam. Qal li l-Ministru jaf min
huma l-membri tas-segretarjat tiegħu u jaħdem magħhom, u filwaqt li l-Ministru
m’oġġezzjonax għall-għażla u l-ingaġġ tas-Sa. Muscat, in-negozjati u diskussjonijiet
magħha saru mill-Kap tas-Segretarjat tiegħu.

Qal li l-ilment ma kienx li saret għażla ta’ persuna b’xi mod li ma kienx ‘above board’. Fir-
rigward tal-involviment tal-Ministru, l-avukat Camilleri qal:  

“Jekk ħa nitkellmu però fuq jekk ix-xogħol tas-Sa. Muscat kienx, ħa nsejjaħlu hekk, up 
to scratch, hemmhekk il-Ministru daħal, fis-sens illi l-Ministru ħadem magħha din il-
persuna, kien jaf x’inhi tagħmel, kien jaf x’inhuma il-proġetti illi qiegħda taħdem 
fuqhom. Ra r-riżultati, kien jikkommunika magħha, qatt ma rriżultalu illi kien hemm xi 
issues illi din mhijiex qed tagħmel xogħolha, u f’dak is-sens ukoll li ngħidu illi fil-mertu 
ma jirriżultawx il-fatti li dwarhom qed isir l-ilment. Xorta però nibqa’ nsostni illi 
mhuwiex il-Ministru illi għandu jidħol fil-kwistjonijiet ta’ ilmenti fl-aħħar mill-aħħar ta’ 
HR, però jekk ħa nidħlu, jekk ħa naqblu, illi, għax ovvjament ħa nidħlu fil-mertu, kif taf 
daqsi u aktar minni ta, ma rridx ninstema b’xi mod – imma, ħa nidħlu fil-mertu jekk 

3 Reġistrazzjoni tax-xhieda 6:19 
4 Reġistrazzjoni tax-xhieda 08:41 

078



4 

jinqabeż il-blokk proċedurali, jiġifieri, jekk bħala proċedura nsostnu li l-Ministru 
għandu joħroġ minnha totalment, kif, jiena nsostni, ħa nieqfu hemm. Jekk però ħa 
naqbel miegħek illi bħala membru tas-segretarjat jew bħala impjegati mis-segretarjat 
jew magħżula mis-segretarjat, hemm obbligu fuq il-Ministru ogħla, allura hemmhekk 
ħa nidħlu biex neżaminaw il-mertu.”5 

Fir-rigward ta’ proċedura, l-avukat Camilleri nnota li filwaqt li dawn il-proċeduri mhumiex 
qed isiru quddiem qorti, kien qed jikkunsidra dawn il-punti bħala forma ta’ eċċezzjoni 
preliminari.  

Mistoqsi jekk saru verifiki fir-rigward tax-xogħol li għamlet is-Sa. Muscat, l-avukat 
Camilleri qali li ma kienx hemm ilmenti dwar is-Sa. Muscat u r-rapporti kien li kienet qed 
taħdem u ma kienx hemm problemi fir-rigward tagħha.  

Mistoqsi dwar kif saret il-komunikazzjoni mas-Sa. Muscat mill-Ministru, l-avukat 
Camilleri qal li l-Ministru jista’ jirrispondi iktar fuq dan, però qal li milli fehem hu, ħafna 
mill-komunikazzjonijiet saru bit-telefown, li huwa l-mod kif il-Ministru jaħdem l-iktar.  

Il-Ministru qal li huwa ‘target oriented’, u fir-rigward tas-Sa. Muscat: 

“kien hemm numru ta’ targets li proprju konna qed nistennew li jiġu attwati, fosthom 
mill-memorja, li niġbdu aktar films lejn Għawdex, films jiġifieri, dawn li jiġu jiffilmjaw il-
barranin, biex jagħżlu ‘l Għawdex flok lil Malta, kellna l-iscuttling tal-vapur, kellna l-
kors il-ġdid tal-ITS, erm, kif ukoll Fireworks Festival li llum il-ġurnata ġie bħala parti 
integrali mill-events li nagħmlu ġewwa l-gżira t’Għawdex u għaldaqstant, aħna jkollna 
dawn it-targets, inkunu qegħdin nilħquhom jew mexjin għalihom u mmexxu fis-sens, 
qatt ma qgħadt nidħol, sinċerament, mal-ebda parti mill-istaff rigward il-ħin, il-
punchclock eċċetera anke il-għala fin-natura tax-xogħol tagħna, il-ħin speċi ta’ hu 
irrelevanti, jiġifieri, m'intix mistenni li taħdem it-tmien siegħat, jekk jista’ jkun mistenni 
taħdem 24/7 jekk hux, jinqala’ l-bżonn u għalhekk, once li jkollok inti, numru ta’ targets 
għaddejin, iċ-Chief of Staff, Head of Secretariat sorry erm, japdejtjani jekk hemmx 
problema jew xi parti jew oħra u mmexxu u ħafna drabi nidħol fejn ikun hemm issue 
per eżempju bħalissa dħalt daqsxejn għandna issue bil-Gozo Channel, kellna din l-
event eċċetera. Żgur mhux, ma nkunx jiena l-Gozo Channel, kuljum, il-ħin kollu, anzi 
hemm s-CEO, imexxu huma, hemm il-management, però bħalissa minħabba dak li 
qed jinqala’, ħa jkolli nidħol u nidħol aktar fin-nitty gritty ta’ kif mexjin l-affarijiet. Jiġifieri, 
fejn ma jkunx hemm problemi jew tara l-affarijiet mexjin sewwa, mexjin għat-targets li 
tkun qed tmur għalihom, ħafna drabi tħalli l-affarijiet mexjin, m’għandekx għalfejn bil-
Malti toqgħod tidħol, fil-come u sebaħ u dalam. Jekk inti għandek it-targets qed 
tilħaqhom, għandek il-proġetti li sejjer għalihom, mexjin tajjeb, on time, tħalli l-affarijiet 
mexjin, ħalli tilħaqhom. Ħafna drabi nidħol fejn jinqalgħu il-problemi bażikament.”6 

5 Reġistrazzjoni tax-xhieda 12:41 
6 Reġistrazzjoni tax-xhieda 16:29 

Mistoqsi biex jispjega għalfejn ġie tterminat il-kuntratt tas-Sa. Muscat, il-Ministru 
Camilleri qal:  

“Ġie tterminat jekk m’iniex sejjer żball, lejn l-aħħar tas-sena anke wara li tlestew u 
wasalna għal ammont ta’ proġetti li kienu ingħalqu […] ġie tterminat xi ftit xhur qabel, 
jiġifieri aħna, jekk m’iniex sejjer żball dak sena sena jsir.”7 

Data tal-aħħar reviżjoni:  19 ta’ Lulju 2024 

7 Reġistrazzjoni tax-xhieda 18:53 

